
РАБОТЕН ДОКУМЕНТ НА СЛУЖБИТЕ НА КОМИСИЈАТА

Извештај за Република Македонија за 2018 година

во прилог на

КОМУНИКАЦИЈА НА КОМИСИЈАТА ДО ЕВРОПСКИОТ ПАРЛАМЕНТ, ДО СОВЕТОТ, ДО ЕВРОПСКИОТ ЕКОНОМСКО-СОЦИЈАЛЕН КОМИТЕТ И ДО КОМИТЕТОТ НА РЕГИОНИТЕ
Комуникација за Политиката за проширување на ЕУ за 2018 година

{КОМ(2018) 450 конечна верзија} - {СВД(2018) 150 конечна верзија} - {СВД(2018) 151 конечна верзија} - {СВД(2018) 152 конечна верзија} - {СВД(2018) 153 конечна верзија} - {СВД(2018) 155 конечна верзија} - {СВД(2018) 156 конечна верзија}
Секретаријатот за европски прашања интервенираше во текстот, заменувајќи ја референцата „Поранешна Југословенска Република Македонија" со уставното име „Република Македонија".

1.
Вовед

1.1.
Контекст

Спогодбата за стабилизација и асоцијација помеѓу Република Македонија и ЕУ стапи во сила во април 2004 година. Од 2009 година, Комисијата му препорача на Советот да ги отвори преговорите за пристапување со Република Македонија, земја кандидат од 2005 година. Во 2015 и 2016 година, препораката беше условена, за континуирано спроведување на „Пржинскиот договор“, кој беше потпомогнат од страна на комесарот за европска соседска политика и преговори за проширување и тројца членови од Европскиот парламент во 2015 година, како и за значителен напредок во спроведувањето на „Итните реформски приоритети“.

По предвремените парламентарни избори во декември 2016 година, кои резултираа со промена на владата во мај 2017 година, земјата конечно ја надмина својата длабока политичка криза. Новата влада покажа посветеност и политичка волја за придвижување на реформската агенда на ЕУ. Повеќето елементи од „Пржинскиот договор“ се спроведуваат континуирано и во голема мера или досега се достигнати со последователни настани. Постигнат е значителен напредок во спроведување на „Итните реформски приоритети“.

1.2.
Напредок во исполнување на условите за отворање на пристапните преговори 

Пржински договор
„Пржинскиот договор“
 беше голем чекор напред. Тој беше постигнат во услови на зголемена поларизација и заробеност на државата, што влијаеше врз функционирањето на демократските институции и клучните области во општеството. СДСМ
, како опозициска партија, се врати во Собранието во септември 2015 година и претседаваше со Анкетната комисија, формирана со цел да се утврди политичката одговорност за прислушувањата, како и со постојните парламентарни комисии за надзор над разузнавањето и следење на комуникациите. Специјалното јавно обвинителство, исто така, беше формирано со цел да се утврди правната одговорност за прислушувањето. Во септември 2015 година се одржа состанок на Пристапниот дијалог на високо ниво. Во Пржино, партиските лидери се согласија за чекор без преседан, за влада и премиер со сигурно мнозинство, да отстапат за да бидат заменети со техничка влада, вклучувајќи ги и членовите на опозициската партија како министри и заменици министри. Беше постигнат и договор за предвремени парламентарни избори во декември 2016 година, со нов состав на Државната изборна комисија. Без оглед на предизвиците, политичката издржливост вклучена во постигнувањето, а потоа и во спроведувањето на „Пржинскиот договор“ не треба да се потцени, бидејќи и`  овозможи на земјата да ја надмине длабоката политичка криза и да се врати на патот кон ЕУ.

Како дел од „Пржинскиот договор “, предвремените парламентарни избори се одржаа во декември 2016 година и резултираа со промена на владата во мај 2017 година. Политиката и општеството се во процес на значителни промени, со обновен дух на надеж и отвореност. Се преземаат чекори за справување со состојбата на заробена држава, за консолидирање на демократијата, враќање на владеењето на правото и довербата во институциите. Направени се напори за да се обезбеди инклузивност на реформите преку вклучување на опозицијата, организациите на граѓанското општество, трговските претпријатија и другите заинтересирани страни. Транспарентноста во донесувањето одлуки се зголеми, а постепено се обновуваат соодветните проверки и рамнотежи на овластувањата на извршната власт од страна на Собранието и граѓанското општество. Острата реторика, притисокот и насочените истраги против граѓанското општество се намалија. Во извештајот од септември 2017 година, Високата експертска група за системски прашања за владеењето на правото јасно покажа дека грешките од минатото не треба да се повторуваат.

Постигнат е позитивен напредок во однос на соседните земји членки и подобрување на билатералните односи, особено со Бугарија и Грција (види регионални прашања и меѓународни обврски). За неколку месеци, земјата стана фактор на стабилност во регионот. Односите со ЕУ се интензивираа бидејќи новата влада веднаш се заложи за спроведување на итни и заостанати реформски обврски, како сериозен партнер.

Итни реформски приоритети
Во насока на откритијата во прислушувањата, во летото 2015 година, Комисијата задолжи група од независни високи експерти за владеење на правото да изготват извештај и конкретни препораки кои се вклопуваат во „Итните реформски приоритети“ на Комисијата
. Истите високи експерти за владеење на правото во септември 2017 година подготвија втор извештај, оценувајќи го спроведувањето на нивните претходни препораки и обезбедувајќи насоки за новата влада. Новата влада постигна значителен напредок во спроведување на „Итните реформски приоритети“ и препораките на Групата високи експерти за системски прашања од владеење на правото од средината на 2017 година.

Беа преземени одлучни чекори за да се започне со враќање на независноста на судството и да се промени назадувањето од претходните години. Најзначајниот чекор беше донесувањето на нова кредибилна стратегија за реформи во судството која има за цел да одговори на „Итните реформски приоритети“ и препораките на Венецијанската комисија. Нејзиното спроведување е во тек, а соодветните препораки на Венецијанската комисија во врска со системот на дисциплина и разрешување на судиите беа спроведени со донесувањето на првиот сет измени на Законот за Судскиот совет и со укинувањето на Советот за утврдување на факти. Спроведувањето на планираните реформи е долгорочен процес и бара континуирана промена во однесувањето. За повеќе детали, види Поглавје 23.
Од средината на 2017 година, непречено се работи за да се спроведат „Итните реформски приоритети“ поврзани со следење на комуникациите. Од правна гледна точка, во тек е работата со сетот измени што го донесе Собранието, а останатите закони се во собраниска процедура. Овие правни чекори го отвораат патот за формирање на нова институција, која ќе биде тело за посредување, одземајќи ја оваа функција од Управата за безбедност и контраразузнавање (УБК) и нејзиниот пристап до свичовите, кои овозможуваат активирање на следење на комуникациите. Нејзиното формирање има за цел отстранување на можноста за повторување на злоупотребата која доведе до скандалот со прислушувањето. Беа преземени и чекори за зајакнување на внатрешната контрола во рамките на УБК и зајакнување на граѓанскиот и парламентарниот надзорен механизам. За повеќе детали, види Поглавје 24.
Приоритет е да се обезбеди законски дефинирана автономија на независните регулаторни, контролни и надзорни тела, не само во теорија, туку и во пракса. Законот за народниот правобранител беше изменет во 2016 година со цел да се исполнат Париските начела. Во ноември 2017 година, Собранието одобри пакет мерки за спроведување на препораките од Извештајот на Народниот правобранител за 2016 година, а владата се заложи за нивно навремено спроведување. За повеќе детали, види Поглавје 23.
Работата на Специјалното јавно обвинителство е важен придонес во борбата против корупцијата на високо ниво. Во моментов има неколку случаи на корупција на високо ниво пред судовите. Иако евиденцијата за случаите на корупција е создадена пред неколку години, треба да се вложат повеќе напори за истраги, гонење и осудување на таквите случаи. По консултации со Венецијанската комисија, беше донесен Закон за заштита на поткажувачите. Органите за спроведување на законите и соодветните агенции треба да продолжат да се справуваат со корупцијата, што ќе придонесе за враќање на довербата на граѓаните во владеење на правото за сите. За повеќе детали, види Поглавје 23.
Во август 2015 година беа преземени активности да се стави крај на лустрацијата и новата влада се заложи за поништување на мерките преземени против лицата кои беа лустрирани.

Во однос на реформата на јавната администрација, има добар напредок во текот на извештајниот период. Беа донесени Стратегијата за реформа на јавната администрација и Акцискиот план за 2018-2022, како и Програмата за реформа на управувањето со јавните финансии 2018-2021. Оваа зголемена посветеност на реформата на јавната администрација треба да придонесе за зајакнување на начелото за ангажирање засновано на заслуги и справување со деполитизација на јавната администрација. Граѓанското општество и другите засегнати страни сè повеќе се вклучени во процесите на креирање политики и во законодавните процеси. Се подобрува пристапот до информации за јавноста, како и за новинарите, со претпоставка за достапност, освен ако податоците не се посебно класифицирани. Владините агенди и записници се објавуваат на интернет. Измените на Законот за административни службеници беа донесени во јануари 2018 година. Види Оддел 2.1.2. Реформа на јавната администрација
По предвремените парламентарни избори во декември 2016 година, Канцеларијата за демократски институции и човекови права на Организацијата за безбедност и соработка во Европа (ОБСЕ/ОДИХР) заклучи дека, како резултат на „Пржинскиот договор“, беа направени значителни подобрувања во изборното законодавство кое ги опфаќа повеќето од препораките на ОБСЕ/ОДИХР и Венецијанската комисија. Исто така, се зголеми довербата во избирачкиот список. Работата треба да продолжи многу пред следниот изборен циклус, за да се одговори на преостанатите препораки на ОБСЕ/ОДИХР и Венецијанската комисија. Види Оддел 2 за Избори.
Иако засенет сега од посериозниот напад во Собранието на 27 април 2017 година, на 24 декември 2012 година имаше претходен инцидент. Повторно започна да се работи на препораките на меѓупартиската истражна комисија, формирана со експертска поддршка на ЕУ. Види Оддел 2 за Собрание.
Подобрена е климата за слобода на медиумите и слобода на изразувањето, со поотворена политичка дебата и критичко медиумско известување. Притисокот врз новинарите беше намален. Известувањето за двете неодамнешни изборни кампањи беше избалансирано, како што е потврдено од страна на ОБСЕ/ОДИХР и други набљудувачи. Заврши рекламирањето на владата. Потребни се дополнителни напори за подобрување на независноста на јавниот радиодифузен сервис. Од суштинско значење е органите да покажат нулта толеранција кон сите инциденти на физичка и вербална злоупотреба или закани на новинарите и дека тие ефективно се следат од страна на соодветните органи. Имаше широки консултации со засегнатите страни за промените во законодавството за медиуми. За повеќе детали, види Поглавје 23.
1.3.
Резиме на извештајот

Во врска со политичките критериуми, земјата конечно ја надмина својата најтешка политичка криза од 2001 година. Тешкиот процес на формирање влада достигна критична точка за време на нападите на 27 април 2017 година во Собранието, кои беа најсилно осудени од страна на меѓународната заедница. Од мај 2017 година, новата влада ориентирана кон реформи презеде чекори за решавање на преземањето на државата со постепено враќање на проверки и рамнотежи, јакнење на демократијата и владеење на правото. Земјата се соочува со фундаментални промени во повеќе инклузивна и отворена политичка атмосфера. Локалните избори во октомври 2017 година ја потврдија поддршката на граѓаните за политиките на владината коалиција ориентирана кон ЕУ. Собранието продолжи да функционира со клучните комисии чии претседавачи се од опозициските партии. Собранието треба да ги зголеми своите надзорни и законодавни функции, вклучувајќи го и ограничувањето на широката употреба на скратените постапки.
Додека меѓуетничката ситуација беше кревка, ситуацијата во целина остана мирна. Преглед на спроведувањето на Охридскиот рамковен договор, со кој се заврши конфликтот од 2001 година и кој обезбедува рамка за меѓуетничките односи, треба да се следи на транспарентен и инклузивен начин. Владата покажа посветеност да ја зголеми довербата меѓу заедниците.
Граѓанското општество имаше конструктивна улога во поддршката на демократските процеси и обезбедувањето поголеми проверки и рамнотежи. Од втората половина на 2017 година, климата во која работат организациите на граѓанското општество е подобрена и владата покажа посветеност во однос на дијалогот и инклузијата.
Земјата е умерено подготвена со реформата на нејзината јавна администрација. Добар напредок е постигнат со усвојувањето на стратегијата за реформа на јавната администрација и програмата за реформи во управувањето со јавните финансии. Беа направени конкретни напори за зголемување на транспарентноста и одговорноста и вклучување на надворешни засегнати страни во креирањето политики. Треба да се подобри капацитетот на Министерството за информатичко општество и администрација за водење и координирање на реформите во јавната администрација. Силната политичка заложба за гарантирање на професионализмот на јавната администрација, особено за високите раководни позиции и почитувањето на принципите на транспарентност, заслуга и правична застапеност во согласност со духот и словото на законот, останува суштинска.
Судскиот систем на земјата достигна одредено ниво на подготовка и постигнат е добар напредок, особено во вториот дел од извештајниот период. Заостанувањето од претходните години почна да се подобрува преку решителни чекори преземени во последниве месеци за да започне обновување на независноста на судството. Земјата усвои нова кредибилна стратегија за судски реформи, која ја поставува основата за понатамошни реформи во оваа област, а клучните закони се изменети во согласност со препораките на Венецијанската комисија и „Итните реформски приоритети“.Специјалното јавно обвинителство се соочува со помалку опструкции од судовите, со што му се овозможува поефикасно работење. За да се спроведат вонредните препораки и да се осигури дека судството функционира без непотребно влијание, ќе бидат потребни постојани напори.
Во однос на борбата против корупција, земјата постигна одредено ниво на подготвеност. Постои законска и институционална рамка, како и евиденција за превенција и гонење, иако конечните судски одлуки за случаи на корупција на високо ниво и понатаму се ограничени. Корупцијата и понатаму преовладува во многу области и претставува сериозен проблем.
Капацитетот на државните институции за ефективно справување со корупцијата покажа структурни и оперативни недостатоци. И понатаму постои опасност од политичко мешање.
Во борбата против организиран криминал, земјата постигна одредено ниво на подготвеност. Законодавната рамка е во голема мера во согласност со европските стандарди и подготвени се стратегии. Земјата презеде чекори во насока на реформирање на системот за следење на комуникациите и за да одговори на поврзаните „Итни реформски приоритети“. Треба да се направи уште повеќе во однос на ефикасната борба против одредени форми на криминал, како што се перење пари и финансиски криминал. Координацијата меѓу сите релевантни засегнати страни е од суштинско значење. Треба да се подобри сеопфатна евиденција на истраги, гонења и пресуди во борбата против организираниот криминал. Бројот на правосилните пресуди останува мал.
Правната и институционалната рамка за заштита на фундаменталните права во голема мера е воспоставена и реформите ја подобрија усогласеноста со европските стандарди за човекови права. Целосната имплементација бара постојани напори. Позитивно е што земјата ја ратификуваше Конвенцијата за спречување и борба против насилството врз жените и семејното насилство (исто така позната како Истанбулска конвенција), со која се иницираа неопходни правни реформи за воспоставување механизам за надворешен надзор на органите за спроведување на законот и со што беа подготвени измените на рамката за недискриминација на инклузивен начин. Треба да се разгледа ситуацијата во затворите и психијатриските институции, мора да се следат случаи на злосторства од омраза и говор на омраза, а телата кои се вклучени во заштитата и унапредувањето на човековите права мора да се зајакнат. Потребни се повеќе напори за вклучување на Ромите
. Што се однесува до слободата на изразување, земјата постигна одредено ниво на подготовка и постигна добар напредок, особено преку подобрена клима за медиумите и намален притисок врз новинарите. Земјата треба да ги реши преостанатите предизвици, вклучително и реформата на јавниот радиодифузен сервис.
Во однос на регионалната соработка, земјата генерално и понатаму одржува добри односи со други земји од процесот на проширување и активно учествува во регионалните иницијативи. Беа преземени одлучни чекори за подобрување на добрососедските односи, вклучително и со влегувањето во сила на билатералниот договор со Бугарија. „Спорот за името“ треба да се реши како итно прашање. Разговорите за „спорот за името“ се интензивираа под покровителство на Обединетите нации. Конструктивните разговори на ниво на премиер и министер за надворешни работи позитивно го оценија напредокот во спроведувањето на мерките за градење доверба. Заедничкото соопштение на премиерите на Грција и на Република Македонија во јануари 2018 година, кое вклучуваше преименување на аеродромот во Скопје и автопатот и продолжување со некои одложени иницијативи на ЕУ, беа конкретни знаци за зајакнување на меѓусебната доверба.
Во однос на економските критериуми, Република Македонија постигна одреден напредок и има добро ниво на подготвеност во развивањето на функционална пазарна економија. И покрај политичкиот застој во првата половина од годината, забележани се значајни подобрувања, особено во областа на управувањето со јавните финансии и транспарентноста. Остануваат клучните слабости на економијата. Тие вклучуваат недостатоци во деловното опкружување, како што се слабото спроведување на договорите и обемната неформална економија. Структурните проблеми на пазарот на трудот се одразуваат во ниската активност и високите стапки на невработеност. Макроекономското опкружување се наруши во првата половина на 2017 година поради тоа што долгата политичка криза лошо влијаеше и врз инвестициите. Фискалната политика е насочена кон краткорочни мерки и нема траен план за консолидација.
Економијата постигна одреден напредок и е умерено подготвена да се справи со конкурентскиот притисок и пазарните сили во рамки на ЕУ. Понатамошен напредок беше направен во насока на диверзификација на извозот и производството со повисока додадена вредност во производствениот сектор. Трговските и инвестициските односи со ЕУ продолжија да се интензивираат. Економијата сè уште страда од слабости во наставните програми, ниски стапки на иновации и недостатоци од значајни инвестиции, вклучително и особено во јавната инфраструктура.
Во однос на способноста да се преземат обврските од членството, земјата е умерено подготвена во повеќето области, меѓу другото и во областите на конкуренција, транспорт и енергетика. Земјата покажува добро ниво на подготовка во областите како што се трговски друштва, царинска унија, трансевропски мрежи и наука и истражување. Потребни се дополнителни напори во сите области, особено во оние неколку области во коишто земјата е во рана фаза на подготвеност, како што се слобода на движење на работници. Потребен е поголем фокус врз административниот капацитет и ефикасното спроведување. Земјата продолжи да ја подобрува усогласеноста со декларациите на ЕУ и одлуките на Советот во делот на надворешни работи и безбедносна политика.
Република Македонија продолжи да управува со ефектите од миграциската и бегалската криза. Земјата е во процес на преговори со Европската Унија за статусен договор за активностите што треба да ги спроведе Европската гранична и крајбрежна стража во земјата. Република Македонија направи напори за подобрување на својата правна рамка. Во тек е измената на Законот за странци. Земјата продолжи да ја спроведува својата Резолуција за миграциска политика. Земјата ги задржа своите напори за подобрување на својот систем за азил и за управување со миграцијата. Сè уште е потребна систематска регистрација на мигранти и профилирање на заштитени чувствителни информации за да се одговори на потребите на тие индивидуи. Во овој контекст, Република Македонија треба да воспостави механизам за враќање на нелегалните мигранти, што е во согласност со законодавството на ЕУ, како и постепено да ја усогласи својата визна политика со ЕУ. Земјата продолжи да соработува со соседните земји и земјите членки, особено на техничко ниво и направи значителни напори за обезбедување засолниште и хуманитарна помош, пред сè со поддршка од ЕУ.

2.
НАЈНАПРЕД ОСНОВИТЕ: ПОГЛАВЈАTA ПОЛИТИЧКИ КРИТЕРИУМИ И ВЛАДЕЕЊЕ НА ПРАВОТО 
2.1.
Функционирање на демократските институции и реформата на јавната администрација

Земјата конечно ја надмина својата длабока политичка криза, која произлезе од обелоденувањето за широкораспространето незаконско следење на комуникациите во 2015 година (прислушувањето). Политичкиот договор (исто така наречен „Пржински договор“) се спроведува во голема мера и постигнат е значителен напредок во спроведувањето на „Итните реформски приоритети“.

2.1.1.
Демократија

Периодот по предвремените парламентарни избори во декември 2016 година („Пржинскиот договор“) беше обележан со напната атмосфера и негативна реторика, главно од високи функционери на ВМРО-ДПМНЕ
, кои ја критикуваа Државната изборна комисија и обвинија за вмешаност не одредени организации на граѓанското општество и на одредени претставници на меѓународната заедница. Промената на власта беше одложена со одбивањето, поради политички и легалистички причини, од страна на претседателот Иванов да му даде мандат да формира влада нa лидерот на СДСМ кој имаше поддршка од мнозинството во Собранието. Ова го одложи изборот на новиот претседател на Собранието до 27 април 2017 година. Неговиот избор предизвика насилни напади во Собранието, кои беа силно осудени од страна на меѓународната заедница.

Новата влада
 беше конечно избрана од Собранието на 31 мај 2017 година. Во јули 2017 година, Европската комисија повторно ја испрати Група на независни високи експерти  за да го процени напредокот во справувањето со нејзините претходни наоди. Групата, исто така, формулираше препораки за да ѝ овозможи на новата влада и другите институции да се справат со постојаните недостатоци во неколку области на владеење на правото. Новата влада презеде чекори кон справување со состојбата на заробена држава, враќање на соодветни проверки и рамнотежи и консолидирање на демократијата и владеењето на правото. Земјата се соочува со промени во поотворена политичка атмосфера. Направени се напори за враќање на културата на компромис преку вклучување на сите засегнати страни, вклучувајќи ја и опозицијата, на инклузивен и транспарентен начин. Владата презеде забележителни чекори за унапредување на спроведувањето на „Итните реформски приоритети“, вклучително и преку својот „План 3-6-9“ за почетната фаза на реформите. Таа покажа политичка волја за да ја врати земјата цврсто назад на патот кон ЕУ.

Избори
	Постигнат е одреден напредок во постапувањето по препораките на Канцеларијата за демократски институции и човекови права на Организацијата за безбедност и соработка во Европа (ОБСЕ/ОДИХР) и враќањето на довербата на граѓаните во изборните процеси („Итните реформски приоритети“). Државната изборна комисија (ДИК) треба да биде формирана навремено. Треба да ѝ се обезбеди мандат и ресурси за извршување на нејзината работа на непристрасен, професионален и транспарентен начин во поглед на зголемување на довербата од јавноста. На останатите препораки на ОБСЕ/ОДИХР и Венецијанската комисија треба да се одговори многу пред следниот изборен циклус. Уште покорисно би било доколку Изборниот законик претрпи целосен преглед, на инклузивен, транспарентен и навремен начин, за да обезбеди кохерентност на изборната правна рамка. И покрај зголемената доверба во избирачкиот список (“Итните реформски приоритети“), државните институции и тела, особено Министерството за внатрешни работи и Државната изборна комисија, треба да обезбедат негово одржливо ажурирање. Потребни се повеќе напори за да се спречи и целосно да се истражи секоја форма на заплашување на гласачите.


Предвремените парламентарни избори се одржаа на 11 декември 2016 година, по одлуката на политичките партии во јули и август 2016 година за натамошно спроведување на „Пржинскиот договор“. ОБСЕ/ОДИХР оцени дека изборите беа важен чекор во решавањето на сериозната политичка криза. Пред изборите, главните политички партии се согласија на институционални и правни аранжмани за обезбедување на еднакви услови. Основните прашања (на пример, ажурирањето на избирачкиот список и медиумското покривање на изборната кампања) треба да се решат на поодржлив начин. Кампањата беше оценета како конкурентна, но се одвиваше во средина која се карактеризираше со јавна недоверба во политичкиот естаблишмент и институции и со наводи за заплашување на гласачите. Работата на Државната изборна комисија наиде на некои одложувања, но денот на изборите генерално беше добро администриран и помина без големи инциденти. Одѕивот на гласачите беше висок (66,8%). ВМРО-ДПМНЕ, ДУИ
 и ДПА изгубија места, додека СДСМ забележа пораст, како и БЕСА и Алијансата за Албанците
. По замената на пратениците кои станаа градоначалници или министри, бројот на жените пратенички се зголеми на 45 (37,4%), 3 повеќе отколку во претходниот собраниски состав. Етничката застапеност на избраните пратеници во голема мера го одразува етничкиот состав на населението.

Одложување на процесот на формирање влада доведе до одложување на локалните избори до 15 октомври 2017 година. Изборниот законик беше соодветно изменет. Мандатот на општинските советници заврши пред овие избори, а тој на градоначалниците беше ограничен, што влијаеше на услугите што ги обезбедуваа општините за граѓаните.

ОБСЕ/ОДИХР оцени дека, и покрај некои неправилности, двата круга на општинските избори (15 октомври и 29 октомври)
 беа конкурентни, а почитувањето на основните слободи придонесе кон спроведување на демократски избори. Постигнат е напредок кон порамномерно избалансирано медиумско известување во споредба со претходните избори. Беа направени напори за да се олесни учеството на лицата со попреченост на изборите, особено со достапноста на гласачките ливчиња со Брајова азбука во многу избирачки места. Имаше случаи на гласање наспроти етничката припадност. СДСМ и ДУИ соработуваа во некои општини. За вториот круг, Алијансата за Албанците и БЕСА објавија дека ќе ги поддржат кандидатите на другата партија во некои општини. Севкупно, деновите на изборите беа добро организирани. СДСМ забележа зголемување на поддршката, ДУИ ги стабилизираше гласовите, додека ВМРО-ДМНЕ изгуби поддршка во голем број општини
. Беа избрани шест градоначалнички (од вкупно 81). Сепак, бројот на жени советници останува многу низок. Пред објавувањето на резултатите, раководството на ВМРО-ДПМНЕ изјави дека партијата нема да ги признае изборите поради воочените обвинувања за неправилности, од кои некои не беа потврдени. Меѓутоа, нивните градоначалници и советници не ги вратија своите мандати. Во декември 2017 година, сите членови на Државната изборна комисија, освен претставникот на БЕСА, поднесоа оставка по јавните критики и обвинувања за нетранспарентно и неетичко однесување.

Собрание
	Насилството извршено во Собранието во април 2017 година беше напад врз демократијата. Треба да се утврди одговорност за оние кои ги организирале овие инциденти. Прашањата поврзани со безбедноста во Собранието треба итно да се решат. И покрај предизвиците со кои се соочи, новото Собрание вложи напори за постепено враќање на контролата и рамнотежата на извршната власт, за фокусирање на своите активности на долготрајните реформи, за засилување на капацитетите за надзор и за зголемување на транспарентноста. Собранието продолжи да функционира со опозициските партии кои претседаваат со клучните комисии. Неговата работа е обележана со опструкција и повремен прекин на собраниските активности од страна на главната опозициска партија. Собранието и понатаму треба да го подобри своето работење како форум за конструктивен политички дијалог и да ја зајакне својата законодавна функција со ограничување на широката употреба на скратените законски постапки. Треба да се подобри веродостојната евиденција на функционалниот надзор на работата на власта и разузнавачките служби, како и капацитетот за следење на заштитата на човековите права и фундаменталните слободи во земјата. Треба да се избегнува секоја форма на опструкција или злоупотреба на постапките кои го спречуваат правилното функционирање на Собранието. Политичките партии, исто така, треба да ги подобрат своите внатрешни демократски процеси, што би можело да доведе до подемократски политички процеси во земјата.


По летото 2017 година, Собранието постепено ги обнови своите законодавни и надзорни функции, продолжи со назначувања во рамки на своите надлежности и со одржување на меѓународните контакти. Институцијата покажа издржливост и покрај политичките настани што ја попречија нејзината работа до втората половина на 2017 година. Изборот на претседателот на Собранието беше одложен со одбивањето на претседателот Иванов да го признае постојното парламентарно мнозинство и со опструкцијата на ВМРО-ДПМНЕ во Собранието. На 27 април 2017 година, беше избран првиот етнички албански претседател на Собранието. Ова предизвика насилни напади од страна на демонстрантите пред Собранието, на кои им беше дозволено да влезат во зградата од страна на некои пратеници и физички да ги нападнат политичарите, вклучувајќи ги и лидерите на политичките партии и новинарите. Органите за спроведување на законот не успеаја да ги спречат овие напади и да обезбедат соодветна заштита на Собранието и неговите членови. Против полициските службеници поведени се дисциплински постапки, при што 11 лица беа отпуштени. Јавното обвинителство обвини 28 лица, вклучувајќи и пет пратеници на ВМРО-ДПМНЕ чиј имунитет беше одземен на 1 декември 2017 година (обвиненијата против шестиот осомничен пратеник беа повлечени). ВМРО-ДПМНЕ ги критикуваше активностите на органите за спроведување на законот, особено пред одземањето на имунитетот. Народниот правобранител го изнесе ова прашање во неговиот годишен извештај за 2017 година. Како реакција на овие случувања и следните судски одлуки, ВМРО-ДПМНЕ ги прекина своите собраниски активности од декември 2017 година до април 2018 година. Во текот на тој период, партијата беше ангажирана во работата на Собранието со одредени настани, како што се обраќањата на претседателот Иванов, меѓународните посети и важното законодавство.

Тековно се работи на воспоставување на Етички кодекс на Собранието, кој се бара од ГРЕКО
 и на ревидирање на Деловникот за работа кој ги вклучува сите политички партии. Повторна започна работата на препораките на истражната комисија за настаните од 24 декември 2012 година („Итни реформски приоритети“). Во тек се подготовките за одржување на „Дијалогот Жан Моне“, инициран од Европскиот парламент, со цел да се зајакне културата на компромис помеѓу пратениците.

Процесот на донесување закони беше одложен, вклучително и со опструкцијата на главната опозициска партија која создаде 10 политички групи. Опозицијата претседава со 10 комисии од вкупно 21 комисија и одржува мнозинство во 6 комисии. Иако бројот на закони донесени во скратена или итна постапка во 2016 е намален на околу 67%, сепак во 2017 година тој сè уште останува на високо ниво со 60%.

Собранието направи одреден напредок во одржувањето на новата извршна одговорност преку редовни неделни состаноци за прашања и одговори. Опозицијата претседава со Комисиите за заштита на слободите и правата на граѓанинот, за надгледување на работата на Управата за безбедност и контраразузнавање и Агенцијата за разузнавање и за надзор над следењето на комуникациите („Пржински договор“) - види Поглавја 23 и 24. Центарот за демократска контрола на вооружените сили (ДЦАФ) со седиште во Женева им даде техничка помош на релевантните комисии за зајакнување на нивната експертиза во областа на следење на комуникациите. Парламентарниот надзор на владините трошоци би можел да се подобри, вклучително и преку следење на буџетското влијание на владините предлози и целосното искористување на надворешните извештаи на Државниот завод за ревизија. Треба да се завршат навремено сите назначувања под одговорност на Собранието, во согласност со законот, како и со принципите на транспарентност и меритократија.

Политичките партии соработуваат во однос на спроведувањето на препораките на ГРЕКО за транспарентност во финансирањето на партиите. Потребни се дополнителни напори за целосно спроведување на овие препораки. Законодавството предвидува плуралистичко политичко опкружување.

Владеење
	Демократското владеење е подобрено. Новата влада презеде чекори за ослободување на „заробената држава“ со постепено враќање на соодветната контрола и рамнотежа и со зголемување на транспарентноста на својата работа. Таа ја покажа својата политичка волја за унапредување на реформската агенда на ЕУ, на инклузивен и транспарентен начин. Независните, регулаторните, надзорните и советодавните тела почнаа поефикасно да ги извршуваат своите функции.
Меѓуетничката ситуација и понатаму е кревка. Генерално, ситуацијата продолжи да биде мирна, но повремените инциденти и изјави поттикнаа одредени тензии. Новата влада се заложи за решавање на предизвиците, подобрување на севкупната меѓуетничка ситуација и спроведување на Охридскиот рамковен договор.


Собранието на 31 мај 2017 година ја избра новата македонска влада составена од 5 вицепремиери, 20 министри и 15 заменици-министри. По локалните избори, Алијансата за Албанците ја напушти Владата. Вкупната застапеност на жените во назначените функции и одлучувачките, раководните и управните тела е 13%, од кои 4 се министерки (16%).

Новата влада постигна значителен напредок во продолжувањето на агендата за реформи на ЕУ, вклучувајќи ги и „Итните реформски приоритети“, преку вклучување на опозицијата, граѓанското општество и другите засегнати страни. Нејзиниот „План 3-6-9“ дава предност на мерките што треба да се донесат во почетната фаза на реформите, пред овој пакет за проширување. Остануваат предизвиците за координирање на реформските процеси.
Меѓуетничките односи останаа кревки, но општо земено ситуацијата продолжи да биде смирена. Заедничката декларација на партиите на етничките Албанци создаде контроверзии. Новата влада продолжи да ги следи добрите односи меѓу заедниците. Охридскиот рамковен договор (ОРД), со кој заврши конфликтот од 2001 година, ја обезбедува рамката за зачувување на мултиетничкиот карактер на општеството. Треба да се следи прегледот на ОРД за социјална кохезија, завршен во 2015 година со меѓународна поддршка. Политичките партии на етничките Албанци сметаат дека законот за употреба на јазиците е важен законски елемент кој придонесува за спроведување на ОРД. По одбивањето на претседателот Иванов да го потпише декретот за негово прогласување, овој закон повторно беше донесен од Собранието во март 2018 година, во тензични услови.
По потпишувањето на ОРД во 2001 година, децентрализацијата стана обврзувачка. Дијалогот меѓу властите за решавање на недостатокот на финансиски средства и недостигот на локални јавни испораки на услуги е зајакнат, вклучувајќи и зголемување од 6,4% во пренесувањето на буџетот од 2018 година на општините. Владата донесе Акциски план за децентрализација и регионален развој за 2018-2020 година. Дополнително се зголемени средствата наменети за регионален развој.

Граѓанско општество
	Околината во која дејствува граѓанското општество значително се подобри во рамки на новата влада. Постигнат е добар напредок во однос на консултациите со граѓанските организации (ГО) и нивното вклучување во креирањето политики и законодавните процеси. И владините и невладините актери треба да обезбедат дека постојат заштитни мерки за да се обноват соодветните контроли и рамнотежи. За да се обезбеди поволно опкружување за граѓанското општество и понатаму е потребна подобрена законска, финансиска и политичка рамка.


Зајакнато граѓанско општество е клучна компонента на секој демократски систем и треба да се препознае и да се третира како такво од страна на државните институции. Тешкото опкружување и климата на страв во која функционираа ГО, дојдоа до кулминација во декември 2016 година, повикувајќи се на процесот на „десоросоизација“ на општеството од страна на поранешниот лидер на ВМРО-ДПМНЕ. Во тоа време, граѓанското општество стана сè повеќе поларизирано. Некои граѓански организации објавија зголемен притисок, инспекции и истраги од страна на агенциите за спроведување на законот, меѓу декември 2016 година и во 2017 година.

Со формирањето на новата влада, зголемена е вклученоста на граѓанското општество во дијалогот, развојот на политиката, како и во подготвувањето на законите, и подобрена е транспарентноста на процесот. Постигнатиот напредок треба да се преобрази во поструктуриран, сеопфатен и предвидлив консултативен процес, кој ќе ги вклучи сите засегнати страни. Граѓанските организации, исто така, одиграа важна улога во идентификувањето на приоритетите на „Планот 3-6-9“. Некои активисти од граѓанското општество зазедоа места во новата влада.

Во ноември 2017 година, одлуката за формирање на Совет за соработка меѓу владата и граѓанското општество беше променета преку инклузивни консултации, како една од главните цели на Стратегијата за соработка со граѓанското општество за периодот 2012-2017 година. Ова вклучува поништување на претходниот избор на членовите на Советот од граѓанското општество и отворање на нов јавен повик со цел да се направи потранспарентен избор.

Државата треба да ја зајакне поволната средина за граѓанското општество со релевантни правни, финансиски, политички и административни рамки. Стратегијата за соработка со граѓанското општество 2012-2017 е делумно спроведена. Од 2018 година па натаму, владата треба да изгради долгорочна стратешка рамка за соработка со граѓанското општество, како и обврзувачки правила за државно финансирање на ГО.
2.1.2.
Реформа на јавната администрација

	Земјата е умерено подготвена во однос на реформата на јавната администрација. Постигнат е добар напредок во текот на извештајниот период бидејќи беа спроведени некои од препораките на Европската комисија за 2016 година. Беа донесени и стратегијата за реформа на јавната администрација и програмата за реформи во управувањето со јавните финансии. Беа направени и конкретни напори за зголемување на транспарентноста, одговорноста и вклученоста на надворешни засегнати страни во креирањето политики. Треба да се подобри капацитетот на Министерството за информатичко општество и администрација за водење и координирање на реформите во јавната администрација. Во летото 2017 година, Владата ги прекина или ги заврши мандатите на сите членови на одбори и на сите високи раководни позиции во 85 јавни институции врз основа на попречување на пренесувањето на овластувањето и донесување одлуки за набавки кои потенцијално може да го оштетат буџетот. Именувањето нови раководители на тие институции со целосен мандат започна во јануари 2018 година. Силната политичка заложба за гарантирање на професионалноста на јавната администрација, особено во однос на именувањето високи раководни позиции, и почитувањето на начелата на транспарентност, заслуги и правична застапеност останува од суштинско значење.

Во наредната година, земјата особено треба:

· да осигури целосно почитување на вработувањето засновано на заслуги за позиции во јавната служба;

· да избегнува да користи прекумерно времени, услужни или други видови вработувања кои го заобиколуваат начелото на заслуги, а да користи отворени конкурси за сите вработувања;
· да почне да ја спроведува стратегијата за реформа на јавната администрација и програмата за реформи во управувањето со јавните финансии, и да осигури координиран систем за следење и за известување, кој систематски вклучува надворешни засегнати страни;

· да обезбеди опширна обука за администрациите на централната и локалната власт и да се подигне јавната свест за да се осигури спроведување на Законот за општа управна постапка.


Развој и координација на политики
Политичката волја за започнување на реформите поврзани со ЕУ е обновена од новата Влада („Пржински договор“ и „Итни реформски приоритети“). Правната рамка и институционалните структури за кохерентен систем за креирање политики се во сила. Овој систем за креирање политики е доволно развиен за да управува со процесот на интеграција во ЕУ. Меѓутоа, спроведувањето на политиката страда од недостаток на соодветна координација меѓу клучните институции. И планирањето на политиките и централната координација треба да се подобрат. Не постојат минимални услови или насоки за секторско планирање од министерствата. Како резултат на тоа, секторското планирање останува слабо, како што се покажа и со нецелосно и само на хартија финансиско планирање. Остана на ниско ниво квалитетот на системот за координација на европските интеграции и за мерките на политиките и за спроведувањето на помошта.

Собирањето податоци и квалитетот на податоците продолжуваат да бидат голем недостаток. Овој недостаток ја попречува правилната политика заснована на докази и на подготвувањето закони. Исто така, Владата премногу употребуваше скратени законски постапки, кои го ограничуваат квалитетот на нацрт-законите. Иако времето за одговор за јавните консултации за политиките и законодавството беше зголемено од 10 дена на 20 дена, ниту една институција не е одговорна за контрола на квалитетот на процесот на јавна консултации. Ова е критична слабост. Обврзувачките меѓуминистерски консултации останаа формални бидејќи нема минимално времетраење. Исто така, институциите нема потреба да подготвуваат преглед на коментарите добиени за време на консултациите. Оцените за регулаторните влијанија се добро регулирани, нивната употреба е малку зголемена и нивниот квалитет почна да се подобрува. Оцените за финансиско влијание за некои закони или недостасуваат или не се сеопфатни. Сè уште има проблем кај институциите или не одговараат на коментарите за оцена на влијанието или не се сакаат да вметнат повратни информации од оцените за влијанието.

Јавниот надзор над работата на Владата се подобри во вториот дел од 2017 година бидејќи владата ги објавува агендите и записниците од своите состаноци. Бројот објавени владини извештаи и документи се зголеми. Сепак, овие извештаи сè уште повеќе се фокусираат на квантитативните резултати, отколку на квалитативната оценка на постигнатите цели на политиката.

Управување со јавните финансии
Програмата за реформи во управувањето со јавните финансии беше донесена во декември 2017 година, по дијалог за инклузивна политика предводен од Владата. Програмата идентификуваше неколку области каде што се потребни подобрувања. Овие области вклучуваат зајакнување на фискалната рамка, мобилизација на приходите и планирање на буџетот. Други цели утврдени со програмите вклучуваат воспоставување интегриран финансиски ИТ систем, подобрување на ефикасноста и ефективноста на јавните инвестиции и на системите за јавни набавки, намалување на износот на заостанати долгови во плаќањето и зајакнување на јавната внатрешна контрола и подобрување на надворешниот надзор и фискалната транспарентност. Подготовките за среднорочна буџетска рамка се напреднати.

Во рамки на претходната Влада, фискалната стратегија за 2017-2018 и буџетот за 2017 година не подлежеа на доволна собраниска дебата. Меѓутоа, новата Влада значително го подобри соопштувањето на својот нацрт-буџет за 2018 година. Транспарентноста на буџетот во рамките на новата Влада, исто така, се подобри со објавувањето на буџетот на граѓаните (кој обезбедува објаснување со едноставни зборови кои буџетски средства се потрошени) и со објавување повеќе буџетски податоци.

Јавна служба и управување со човечки ресурси
Законот за административните службеници од 2015 година не се применува систематски за да се осигури вработување и унапредување врз основа на заслуги на државните службеници. Постојат дури и некои закони, на пример, Законот за внатрешни работи, кои се донесени по Законот за административните службеници кои им овозможуваат на вработените да бидат исклучени од примената на Законот за административните службеници. Ова резултира со неконзистентни правила за вработените во јавниот сектор и треба да се поправи.

Неодамнешните измени на Законот за административни службеници од 2015 година доведоа до некои промени во постапките за вработување и унапредување врз основа на заслуги. Психолошките тестови и тестовите за интегритет веќе не се потребни за вработување во јавната служба. Исто така, измените воведоа „брза“ можност административниот службеник рапидно да се унапреди и да се придвижи неколку степени на кариера наеднаш, што може да биде проблематично во смисла на зголемена субјективност и недостаток на транспарентност. Позициите од средниот раководен кадар беа повторно воведени во многу министерства, па затоа голем дел од овие позиции беа пополнети со внатрешни трансфери по оваа измена. Не постои јасност за степенот на користење на привремени, услужни или други видови вработувања во јавната администрација, што предизвикува загриженост во врска со примената на начелото на заслуги. Владата не обезбеди статистички податоци за сите вработени административни службеници и за договори за привремена работа и услуги од 1 јануари 2017 година.

Застапеноста на жените е зголемена во јавната служба, вклучително и на средни и високи раководни позиции (54 %). Бројките за правична застапеност останаа во голема мера непроменети, но не се избалансирани во јавниот сектор. Недостатокот на родова рамнотежа е особено видлив во институциите каде што шефот на институцијата е од најголемата немнозинска заедница. Помалите заедници на етнички малцинства сè уште се недоволно застапени во јавната служба. Постои долгогодишна ситуација во која голем број државни службеници се платени без да се појават за работа. Во јавниот сектор треба да се применува правична застапеност на мажи, жени и етнички групи.

Критериумите за именување високи раководни позиции не се јасно регулирани. Голем број отпуштања и именувања нови раководители следеа по парламентарните и по локалните избори. Основите за отпуштање треба да бидат потранспарентни и да бидат подобро потврдени. Освен тоа, именувањето високи раководни позиции и други високи позиции на јавни службеници треба да се направи на отворен конкурс. Владата и високите службени лица треба да бидат пример и да спречат какво било вработување кое не е засновано на заслуги.
Министерството за информатичко општество и администрација, како централно координативно тело, нема доволно капацитет и моќ да го поддржи и да го следи управувањето со човечките ресурси во јавната администрација. Информатичкиот систем за човечки ресурси не функционира правилно. Ова се должи на недостатокот на посветеност на вработените во службите за човечки ресурси за да се пополнат бараните податоци. Извештајот за вработените во јавниот сектор (еден од „Итните реформски приоритети“) објавен во март 2017 година обезбеди повеќе анализи за јавните вработувања, но недостасуваа податоци и јасност за времените, услужните и другите видови вработувања. Системот на плати во јавниот сектор останува еднообразен, што доведе до неконзистентни нивоа на плати и на намалена мобилност.

Професионалното усовршување на јавните службеници е ограниченo на тип обука во училница. Сè уште не е воспоставена централизирана база на податоци за обуките понудени од разни институции. Изменетото законодавство за оценување не наметнува никакви услови за минималните проценти на персоналот кој ќе биде награден за одлични оценки или казнет за лоши оценки. Интегритетот во јавната служба е доволно регулиран, но не постојат достапни податоци за тоа како механизмите за интегритет се спроведуваат во практика.

Отчетност на администрацијата
Организацијата на државната администрација е фрагментирана. Тоа е затоа што Законот за организација и работа на органите на државна управа не обезбедува јасно разграничување меѓу различните видови институции. Линиите на отчетност меѓу и во рамките на институциите не се јасни. Отчетноста на раководните лица во рамките на институциите не се спроведува систематски и има малку пренесување одговорности на средниот раководен кадар. Бројни агенции се директно подредени на Собранието. Некои државни институции и понатаму паралелно го известуваат и нивното „ресорно“ министерство (министерството одговорно за нивните активности) и Владата. Во моментов, 67 државни институции (од вкупно 1 291 институции), главно на локално ниво, работат со помалку од пет вработени. Како дел од новата стратегија за реформа на јавната администрација, Владата треба да подготви и спроведе преглед за да ја оцени ефективноста на организацијата на македонската јавна администрација. (Види Поглавје 32 – Финансиска контрола)

Механизмите за внатрешен и надворешен надзор што го осигуруваат правото на граѓаните на добра администрација се во сила, но нивниот квалитет и влијание треба да се подобрат. Народниот правобранител продолжи да работи ефикасно, но првиот обид во Собранието да осигури системско следење на неговите повторени препораки не ги доби потребните гласови и ова успеа при вториот обид („Итен реформски приоритет“).

Правото на граѓаните за пристап до информациите од јавен карактер е заштитено во законодавството, но широки исклучоци го отежнуваат ефикасното спроведување на ова право. Владата декласифицираше и објави неколку документи и договори потпишани со странски инвеститори. Оваа декласификација и објавување беа еден од „Итните реформски приоритети“ на Европската комисија. Надоместоците кои се наплаќаат од јавноста за да се добијат информации од јавен карактер исто така беа намалени, а информациите од јавен карактер обезбедени по електронски пат сега се бесплатни. Иако има мал пад во обемот и квалитетот на информациите што ги објави локалната власт, секое министерство и другите државни институции сега се обврзани проактивно да објавуваат стандардни групи информации. Комисијата која ги разгледува жалбите нема доволно капацитет за следење на усогласеноста со барањето за проактивно објавување на информации. Мора да ѝ  се даде овластување да наметнува казни и да ги охрабри давателите на јавни информации систематски да го спроведуваат соодветното законодавство.

Во однос на правото на административна правда, жалбената постапка сè уште е комплексна и долга, и се состои од неколку степени. Сè уште има одложувања во спроведување на одлуки од Управниот суд. Постои право на барање надомест, а јавните органи се одговорни во случаи на прекршок. Меѓутоа, нема достапни податоци за надоместок на штета.

Обезбедување услуги за граѓаните и за деловните активности
Администрацијата ориентирана кон корисникот не е развиена во изминатите неколку години. Ова главно се должи на недостаток на координирани напори и политичка заложба за владините реформи. Рамката за интероперабилност функционира само со неколку државни институции. Имаше поголем фокус на дигитализацијата на услугите за деловните активности отколку за јавноста. Преку порталот за е-влада во земјата се обезбедуваат многу малку услуги за јавноста. Не постои еднаков пристап до јавните служби. Некои алатки за управување со квалитет се спроведуваат, но истражувањата за задоволство на корисниците не се систематски користени за да се осигури дека услугите одговараат на потребите на корисниците.

Законот за општа управна постапка, кој стапи во сила во август 2016 година, има за цел да ги поедностави управната постапка. Меѓутоа, тоа не е систематски применето од администрацијата, иако се направени значителни напори за усогласување на 169 посебни закони со законот. Министерството за информатичко општество и администрација до сега не обезбеди систематска обука или организирани кампањи за подигнување на јавната свест за информирање на луѓето за нивните права и обврски.
Стратешка рамка за реформа на јавната администрација
Беа донесени сеопфатна стратегија за реформа на јавната администрација од 2018-2022 година и последователен акциски план за спроведување на оваа стратегија во февруари 2018 година по процесот на инклузивни консултации. Стратегијата доволно ги опфаќа сите основни области на јавната администрација, вклучително и деполитизација и професионализација на јавната администрација. Владата сега треба да се фокусира на спроведувањето на стратегијата. Клучна загриженост е капацитетот на Министерството за информатичко општество и администрација за ефикасно координирање и следење на спроведувањето на стратегијата со други државни институции опфатени со стратегијата. Владата формираше Совет за реформа на јавната администрација на високо ниво во декември 2017 година за да осигури политичка поддршка и стратешки насоки за реформите. Потребна е силна политичка заложба од највисокото политичко раководство за да се осигури целосно разбирање и спроведување на реформските приоритети. Реформата, исто така, треба да биде повеќе финансиски одржлива бидејќи трошоците на стратегијата не се рефлектираат во годишниот буџет од 2018 година и во рамката за среднорочни расходи. Спроведувањето на стратегијата за реформа се потпира на надворешно финансирање од донатори.

2.2.
Владеење на правото и фундаментални права 
2.2.1.
Поглавје 23: Правосудство и фундаментални права
Основните вредности нa ЕУ вклучуваат владеење на правото и почитување на човековите права. Од огромно значење се правилното функционирање на судскиот систем и ефикасната борба против корупцијата, како и почитувањето на човековите права во закон и во пракса.
	Земјата постигна одредено ниво на подготовка во однос на примената на acquis и Европските стандарди во оваа област. Новата влада покажа политичка волја за решавање на „Итните реформски приоритети“, препораките на Венецијанската комисија и Високата експертска група за системски прашања за владеењето на правото. Ова доведе до добар напредок при решавањето на препораките од 2016 година, преку усвојување на стратешки документи и измени на законската рамка, особено во областа на правосудството, за решавање на полициска неказнивост и подобрување на климата за слобода на изразување и медиумите. Опструкцијата со која се соочи Специјалното јавно обвинителство (СЈО) е намалена по промената во политичкото окружување и отпуштањето на поранешниот јавен обвинител. Ова овозможи СЈО успешно да поднесе неколку обвиненија и да има прва пресуда изречена во еден од своите случаи. Покрај СЈО, другите релевантни институции треба да покажат многу повеќе проактивен став за ефикасна борба против корупцијата. Основните права и понатаму се во голема мера загарантирани со закон, но како и во сите други области, спроведувањето ќе бара постојана посветеност на реформите. Надлежните независни и регулаторни тела треба дополнително да се зајакнат со соодветен буџет и квалификуван персонал. Функционалната независност на овие тела мора да се гарантира во пракса.
Во наредната година, земјата особено треба:
· да ги усвои и спроведе мерките предвидени во стратегијата за судски реформи, вклучувајќи ги и реформата на системите за назначување, унапредување, дисциплина и разрешување на судиите и обвинителите и демонстрирање дека независноста на судскиот систем се почитува и промовира на сите нивоа;
· да донесува и спроведува мерки за зајакнување на институциите задолжени за спречување и борба против корупцијата и да охрабри, од највисоко политичко ниво, повеќе проактивен став на сите учесници вклучени во оваа област;
· да преземе конкретни чекори за подобрување на состојбата во затворите и другите места за притвор и да преземат мерки за промовирање на поволно опкружување за слобода на изразување за да се поттикне професионализам и точно известување, вклучително и преку зајакната независност на јавниот радиодифузен сервис.


Функционирање на правосудството
	Правосудниот систем на земјата има одредено ниво на подготвеност. Постигнат е добар напредок во оваа област, со значително подобрување во вториот дел од периодот на известување. Заостанувањето од претходните години почна да се свртува преку решителни чекори преземени во последниве месеци повторно да се воспостави независноста на судството. Најзначајниот напредок беше усвојувањето на веродостојна нова стратегија за судски реформи и акциски план и измена на одредени клучни закони во согласност со препораките на Венецијанската комисија и „Итните реформски приоритети“. Исто така, имаше подобрување во работата на судовите и во продолжението на работата на Специјалното јавно обвинителство. Општо земено, потребни се постојани напори за целосно спроведување на стратегијата и решавање на преостанатите препораки, за да може судството да функционира ослободено од непотребно надворешно и внатрешно влијание. Спроведувањето на планираните реформи ќе потрае и ќе бара промена во однесувањето. Треба да се донесе одржливо решение за да се обезбеди законска одговорност за кривичните дела што се однесуваат на и кои произлегуваат од содржината на прислушувањето. Земјата ги исполни препораките од 2016 година во врска со Специјалното јавно обвинителство, реформата на системот за дисциплина и разрешување на судиите и стратегијата за реформа на правосудството. Самата стратегија предвидува мерки за решавање на преостанатите препораки.
Во наредната година, земјата особено треба:
· да ги усвои и спроведе мерките вклучени во стратегијата за судски реформи за системите за назначување и унапредување во правосудството и заштита на судството од политичко мешање;
· да ги усвои и спроведе реформите на Судскиот совет и Советот на јавни обвинители, осигурувајќи дека тие ги исполнуваат нивните улоги во заштитата на независноста на судиите и обвинителите;
· да осигури дека сите реформи, особено оние што се однесуваат на институциите, се засноваат на цврсти анализи на недостатоците и потребите, дека тие се правилно планирани, секвенционирани, буџетирани и го следат инклузивниот процес на консултации со сите релевантни засегнати страни.


Стратешки документи
Владата донесе стратегија за судски реформи (2017-2022) и сроден акциски план во ноември 2017 година, по консултации кои вклучуваат надминување на партиски линии. Мерките на стратегијата имаат за цел особено да се осврнат на „Итните реформски приоритети“ и очекуваните препораки на Венецијанската комисија и Високата експертска група за системски прашања за владеењето на правото. Во тек е процесот на измена на клучните делови од законодавство, како што е предвидено со стратегијата. Се очекува усогласувањето со преостанатите препораки на Венецијанската комисија да се зголеми со понатамошни измени во Законот за судовите и Законот за судскиот совет предвиден во стратегијата за реформа на судството. Навремената распределба на финансиски ресурси е клучна за успешното спроведување на сите реформи.
Раководни тела
Стратегијата за судската реформа предвидува реформа на раководните тела за решавање на нивните структурни недостатоци, вклучувајќи ги и професионалноста и независноста на нивните членови. Имаше силни критики за работата на Судскиот совет во извештајот на Високата експертска група за системски прашања за владеење на правото од 2017 година. Групата препорача ревизија на улогата и одговорноста на Судскиот совет, кој го опфаќа и неговиот состав, воведување на необновлив мандат и тоа, дали треба да остане тело со полно работно време. Промените во оваа насока, кои ќе се применуваат на Судскиот совет и Советот на јавни обвинители, се вклучени во стратегијата за судски реформи.
Советот на јавни обвинители останува недоволно финансиран и недоволно екипиран и нема доволно соодветна ИТ поддршка и веб-страница. Државниот јавен обвинител врши хиерархиска улога во системот на обвинителството и неговите овластувања ја поткопуваат независноста на Советот на јавни обвинители. Постапката за улогата и номинацијата на државниот јавен обвинител, во догледно време ќе треба да се ревидира за да се усогласи со европските стандарди. Од суштинско значење е двата совети да не го чекаат исходот од законодавните реформи за да се справат со критиките и да покажат независност и проактивен пристап за подобрување на нивната работа.
Независност и непристрасност
Позитивен чекор кон враќање на поделбата на овластувањата беше направен со одлуката на Уставниот суд во ноември 2017 година за поништување на Законот за одредување на видот и одмерување на висината на казната што се мешаат во независноста на судството. Меѓутоа, потребни се понатамошни напори за да се сменат последиците од минатиот период и да се гарантира целосна независност на судството во пракса. Останува ризикот од политичко мешање во судството. Од особена важност е Судскиот совет ефикасно да го исполни својот мандат за заштита на независноста на судиите и да ги заштити од несоодветен надворешен и внатрешен притисок.
Стратегијата за судските реформи предвидува зголемување на специјализацијата на судиите и ограничување на можноста за прераспоредување на судиите во различни сектори во судовите, практика која често се користи во Основниот суд Скопје I и во Врховниот суд. Здружението на судии зеде активна улога во подготовката на реформите и беше гласен поборник за независноста на судиите. Практиката на селективна правда во одредени политички чувствителни случаи, во која, исто така, беа забележани и некои судии што ги избегнуваа ваквите случаи поради притисокот што би можеле да го поднесат, се намали во последниве неколку месеци.
Специјалното јавно обвинителство (СЈО) ја продолжи својата работа и поднесе неколку обвиненија и првата пресуда за случајот поднесена од страна на СЈО беше изречена во ноември 2017 година. До одреден период, СЈО продолжи да се соочува со отпор од кривичните судови кога станува збор за доделување мерки на претпазливост и признавање на прислушувањето како доказ. Сепак, ова се промени во последниве месеци, при што судот ги одобри сите обвиненија, освен две. Апелациониот суд во Скопје дозволи прислушувањето да биде прифатливо како доказ.
За првпат Министерството за правда презеде иницијатива за спроведување проверка на примената на информативниот систем за управување со судски случаи (АКМИС). Ова е резултат на изразената загриженост, меѓу другото од страна на Високата експертска група за системски прашања за владеењето на правото и индикации дека случајното доделување на случаи не било систематски користено. Овој инспекциски надзор беше спроведен во Основниот суд Скопје I, Апелациониот суд Скопје и Врховниот суд. Добиениот извештај беше испратен до Судскиот совет и Јавното обвинителство за понатамошна обработка. Треба да се изврши контролата, а предвидената ревизија да се спроведува редовно. Потребно е брзо да се преземат соодветни законски мерки доколку се докаже каква било манипулација со системот.
Отчетност
Должноста на Судскиот совет е да ја заштити независноста на судството како целина со извршување на функции како што се назначувања, оценувања и дисциплински постапки во согласност со законот. Во моментов, ниедна институција не може да бара отчетност од неговите членови доколку не ги извршиле одговорно тие обврски. Наставната програма на Академијата за обука на судии и обвинители вклучува курсеви за етика и деонтологија. Во јануари 2018 година е формиран нов Советодавно тело за судиска етика. Следењето на усогласеноста со етичките кодекси за судиите и обвинителите бара постојано внимание. Во 2017 година, Академијата за судии и обвинители организираше 5 обуки за етика, етичко однесување, спречување на конфликти на интереси и антикорупциски мерки за претседателите на судовите, јавните обвинители, судиите и судските службеници и стручните соработници на обвинителството.
Советот за утврдување на факти беше укинат во јануари 2018 година, а Законот за Судски совет беше изменет за повторно да ги врати одговорностите на Судскиот совет во врска со дисциплината и разрешувањето на судиите, во согласност со мислењето на Венецијанската комисија за 2015 година. Следејќи ги овие промени, од суштинско значење е да се изгради евиденција на непристрасни одлуки за прекршување на правилата за интегритет и дисциплински случаи ослободени од политички размислувања. Судскиот совет го укина имунитетот на петмина судии од Управниот суд кои се вмешани во случаите на Специјалното јавно обвинителство за нивната наводна вмешаност во нерегуларности на локалните избори во 2013 година. Од 4 постапки за отпуштање, иницирани во 2017 година, беше изречена една одлука за разрешување, но не е конечна, една беше запрена и две се во тек. Новиот државен јавен обвинител беше назначен во декември 2017 година по отпуштањето од страна на Собранието на претходниот за неисполнување на должноста во август 2017 година. И понатаму треба да се подига јавната свест за постојните механизми за жалби.
Стручност и компетентност
Мерките за промена на системот на назначување, унапредување и професионална евалуација, во согласност со „Итните реформски приоритети“ и препораките на Венецијанската комисија, се вклучени во новата стратегија за реформа на судството.
Судскиот совет одлучува за назначувањето и унапредувањето на судиите, а јавните обвинители ги избира Советот на јавни обвинители. Во 2017 година, Судскиот совет назначи 5 судии и ги пополни долготрајните слободни места за 10 претседатели на судови. Имаше недостатоци во однос на транспарентноста, процедурите и квалификацијата на кандидатите при назначувањето на некои претседатели на судови. Меритократијата не беше секогаш запазена при изборот на судии и јавни обвинители. Советот на јавни обвинители назначи 4 обвинители и го даде своето мислење за заслугите на 23 кандидати за новиот државен јавен обвинител. Стратегијата за судски реформи планира да го измени системот за назначување на судии почетници по дипломирањето од Академијата во согласност со препораките на Високата експертска група за системски прашања за владеење на правото. Исто така, треба да се има правен лек за отсуството на постапка за утврдување на критериумите засновани на заслуги или за објективно оценување на квалитетот на кандидатите. Со измените и дополнувањата на Законот за Судскиот совет, донесени во декември 2017 година, се воведува образложение во процесот на избор на кандидати за судската позиција. Исто така, се воведува можноста жалбите да се поднесат до Врховниот суд.
Се очекува промените предвидени со судската стратегија да воведат квалитативни критериуми во системот на професионална евалуација. Досега овој систем останува во голема мера базиран на квантитативни критериуми.
Академијата за судии и јавни обвинители организираше вкупно 201 сесија за обука.
Квалитет на правда
Како што е препорачано од страна на Групата на високи експерти за систематски прашања за владеењето на правото, Академијата за судии и јавни обвинители останува единствената точка за влез во судската професија. По наводите за фалсификувани сертификати за владеење на јазикот, постапките за упис на 60 кандидати за обвинители според намалени барања за заслуги беа одложени и конечно се откажаа по истекот на временската рамка. Земјата е набљудувач во Европската мрежа за судска обука.
Врховниот суд ги продолжи своите напори за подобрување на доследноста на пресудите. Врховниот суд и Судскиот совет, кои имаат одговорност за разгледување на кварталните и годишните извештаи на судовите, треба да бидат повеќе проактивни во следењето на идентификуваните системски предизвици, особено во однос на судските буџети и управувањето со човечките ресурси.
Стратегијата ИТ за секторот за правда беше усвоена во февруари 2018 година. Состојбата во однос на ИТ во канцелариите на јавните обвинители продолжи да се подобрува. Сепак, информатичкиот систем во судовите останува во голема мера финансиран од донатори, во постојана потреба од обновување и неговото одржување е оневозможено поради недостаток на средства и персонал.
Новиот портал за онлајн пристап до судска практика кој има за цел да ја подобри транспарентноста и „можноста за пребарливост, “со цел да се одговори на една од „Итните реформски приоритети“. Сепак, информациите што се ставени во оваа база на податоци се разликуваат во зависност од судот и неговата конзистентност, вклучително и во однос на достапните статистички податоци кои треба да се подобрат. Нема понатамошен напредок во подобрувањето на образложувањето на судските пресуди. Иако „Итните реформски приоритети“ поттикнаа привремено престојување во Европскиот суд за човекови права, ништо од тоа не се случи. Сè уште е случај дека страните во споровите ретко прибегнуваат кон алтернативно решавање на спорови, на што е потребно поголемо подигнување на свеста и промоција.
Ефикасност
Речиси сите судови ја одржуваа стапката на решени предмети од 100% или повеќе, а заостанатите предмети веќе неколку години не се проблем. Проблемите со целокупната должина на судските постапки сега се однесуваат само на ограничен број случаи според старите процедурални правила.
Со одредбите од Законот за Специјалното јавно обвинителство се постави рок на јуни 2017 година за СЈО да поднесе обвиненија врз основа на прислушкуваниот материјал што го примило во декември 2015 година. Додека поголемиот дел од неговите истраги резултираа со обвиненија пред истекот на крајниот рок, останува недостиг на јасност во однос на неговите тековни надлежности во врска со материјалот за прислушување. СЈО ја продолжи својата анализа на материјалот и продолжи да иницира нови истраги. Треба да се најде законско решение за да се обезбеди законска отчетност за кривичните дела што се однесуваат на и кои произлегуваат од содржината на прислушувањето. За ова е потребна измена на законодавството за да се осигури дека работата што ја извршува СЈО може да се спроведе.
Како што е соопштено од земјата, буџетите за 2017 година за судовите изнесуваат 14,9 евра по глава на жител и 3,51 евро по глава на жител за обвинителства. Овие нивоа на финансирање остануваат значително пониски од европскиот просек по глава на жител. Земјата известува дека има 27 судии и 8 обвинители на 100 000 жители, споредено со европскиот просек од 21 судија и 11 обвинители на 100 000 жители во 2014 година (според извештаите на Европската комисија за ефикасност на правдата).
Потребна е ефикасност и соодветна распределба на ресурсите за правилно спроведување на новата стратегија за судски реформи. Прелиминарната работа за развивање на сеопфатна стратегија за управување со човечки ресурси започна со значително одложување. Следејќи ги критиките за последните измени на Законите за нотарите и извршителите, се планираат понатамошни измени. Спроведувањето на новиот Закон за прекршоци го намали бројот на постапки пред судот.
Борба против корупција
	Земјата има одреден степен на подготвеност. Воспоставени се законодавната и институционалната рамка и постои евиденција и за заштита и за гонење. Меѓутоа, остануваат ограничени конечните судски одлуки за случаи на корупција на високо ниво. Постои одреден напредок во минатогодишните препораки. Постојат неколку случаи на корупција на високо ниво пред судовите и фактот што на Специјалното јавно обвинителство му е дозволено да ја врши својата улога, би можело да биде пресвртница во борбата против корупцијата на високо ниво под одредени услови. Исто така, позитивен чекор се измените и дополнувањата на Законот за заштита на укажувачи. Корупцијата преовладува во многу сектори и останува сериозен проблем. Капацитетот на државните институции за ефективно справување со корупцијата покажа структурни и оперативни недостатоци. Неопходно е да се реформира општата институционална рамка, со што Државната комисија за спречување на корупција има јасни овластувања и доволно ресурси и може да работи со целосна независност. Од суштинско значење е Јавното обвинителство за гонење на организиран криминал и корупција вистински и систематски да спроведува истраги. Исто така, од суштинско значење е Специјалното јавно обвинителство да е овластено да ја продолжи својата работа. Треба прецизно да се утврдат мандатот и рамката за интеракција за сите државни институции.

Во наредната година, земјата особено треба:

-> да ја потврдува својата политичка волја за борба против корупцијата преку обезбедување институции кои се активни во спречувањето и сузбивањето на корупцијата со неопходната автономија, ресурси и специјализиран кадар ангажиран врз основа на заслуги;

-> дополнително да ја подобри својата евиденција за истраги, обвиненија и конечни пресуди во случаите на корупција на високо ниво, вклучително преку финансиски истраги во согласност со стандардите на Oперативната група против финансиските дејствија на перење пари и запленувањето и конфискувањето средства стекнати преку криминал;

-> да ги преземе сите неопходни мерки за да го интегрира Специјалното јавно обвинителство во рамките на обвинителскиот систем на трајна основа за да се заврши утврдувањето на правната одговорност на прислушувањата.


Евиденција
Иако беше воспоставена евиденција за случаите на корупција пред неколку години, постои слаба истрага, обвинение или пресуди за политичката корупција на високо ниво. До декември 2017 година, Јавното обвинителство за гонење на организиран криминал и корупција отвори 6 истраги против службени лица. Пет од овие случаи беа за злоупотреба на службената положба и овластување, а еден случај беше за прифаќање награда за незаконско влијание за кое беше покренато обвинение. Од своето основање во септември 2015 година, во однос на „Пржинскиот договор“, Специјалното јавно обвинителство отвори 26 истраги, а беа покренати обвиненија во 17 случаи. На 8 ноември 2017 година, во еден случај против еден обвинет беше изречена казна затвор од една и пол година. Беше предизвик за Државната комисија за спречување на корупција (ДКСК) да игра водечка улога во спречувањето и борбата против корупцијата, земајќи ги предвид критиките за нејзиниот недостаток на независност и слабите ингеренции и овластувања. ДКСК беше активна за време на изборниот период преку обезбедување толкувања на правни прашања. Во март 2018 година, пет од седумте членови на ДКСК, вклучително и нејзиниот претседател, поднесоа оставка по јавните реакции на наодите на Државниот завод за ревизија за наводни финансиски нерегуларности. Јавното обвинителство (ЈО) го испитува случајот.

Во однос на судирот на интереси и верификација на средствата, бројките посочуваат мала обновена активност од ДКСК. Покрај систематската проверка на изјавите за интереси добиени од новоизбраните и именуваните службени лица, ДКСК направи редовни проверки на 459 изјави за интереси што беа испратени од разни категории јавни службеници помеѓу јануари и ноември 2017 година (за разлика од 627 во 2016 година) и беше утврден судир на интереси во 67 случаи досега (17 случаи се сè уште во тек за конечни заклучоци). Беше поведена прекршочна постапка против 1 службено лице, што резултираше со јавно предупредување. Постапката за утврдување на постоењето судир на интереси беше покрената во 149 случаи, 62 по иницијатива на ДКСК (41 во 2016 година), додека останатите беа по барања поднесени од службени лица, нивните претпоставени или анонимни подносители. Вкупно беа затворени 77 случаи. За еден случај се покрена иницијативата за отстранување на службеникот од функцијата.

ДКСК поведе 4 дисциплински постапки (само 1 во 2016 година). Во однос на верификацијата на средствата, бројот на барања испратени до Управата за јавни приходи за проверка на нееднаквости на средствата е малку зголемен (20 во 2017 година, вклучително 18 од ДКСК за разлика од 15 во 2016 година). Постои зголемен број барања од ДКСК до Јавното обвинителство за покренување прекршочни постапки за непријавување на средствата (48 во 2017 година за разлика од 26 во 2016 година). Помеѓу декември 2016 година и февруари 2018 година, 116 кривични постапки за кривични дела поврзани со корупција беа поведени од разни институции, како што се Министерството за внатрешни работи, финансиската полиција или Основното јавно обвинителство. Не постојат иницијативи од ДКСК. ДКСК играше мала улога во следењето на финансирањето на изборната кампања заедно со Државниот завод за ревизија, Државната изборна комисија, Управата за јавни приходи и органите за спроведување на законот.

Во државните институции се спроведуваат внатрешни мерки за спречување и борба против корупцијата. Антикорупциската програма на Министерството за внатрешни работи за 2018 година беше донесена заедно со акциски план за спроведување на споменатата програма. Во неа се поставуваат вредностите, политиките и процедурите кои треба да се применат за откривање на корупцијата во Министерството за внатрешни работи, како и нивните санкции. Во текот на 2017 година, Одделот за внатрешна контрола, криминалистички истраги и професионални стандарди започна 15 поединечни дисциплински постапки (7 во 2016 година), вклучително и барање за отстранување од функцијата против 7 вработени. Единицата, исто така, поведе кривична постапка за 13 пријави поврзани со корупција против нив (осум кривични пријави против 8 вработени во 2016 година). Пријавите беа отфрлени во еден случај, против 6 беа изречени парични казни, преостанатите постапки сè уште не се завршени. Беше донесена одлука за воспоставување надворешен надзорен механизам на Министерството за внатрешни работи.

Институционална рамка
Превентивни мерки
Сè уште е предизвик за ДКСК да спроведува значајна политика за спречување на корупцијата. Без истражни овластувања, ДКСК е ограничена на административна верификација на податоци за судир на интереси и за средства. Сепак, ДКСК може да ги упати случаите до Јавното обвинителство за понатамошна истрага. За да се олесни контролата на средствата и на изјавите за интереси, ДКСК може, исто така, да го користи електронскиот регистар на избрани и именувани службени лица, кој конечно е во функција оваа година. Воспоставувањето централен регистар на такви службени лица беше „итен реформски приоритет“, но за оние кои не поднеле изјави за судир на интереси или изјава за имот, постапките за верификација и системот на казни се сè уште разделени и неефикасни.
Државната програма за спречување и сузбивање на корупцијата и спречување и намалување на судирот на интереси 2016-2019 и соодветниот акциски план се спроведуваат иако се попречени од недостаток на финансиски средства.

Во тек се напори за подобрување на транспарентноста и на одговорноста на јавните институции и државните претпријатија и јавните расходи преку дијалогот за управување со јавните финансии. Тие треба да бидат надополнети со ефективен и навремен механизам за контрола на јавните набавки, концесии, јавното-приватно партнерство и извршувањето на договорите за јавни набавки. Овој механизам треба да вклучува административен систем на казни. ИТ инфраструктурата на Државниот завод за ревизија е подобрена, но сè уште не е поврзана со други соодветни институции. Дополнително, улогите на соодветните институции треба да бидат појасни за да се овозможи контрола на донаторите на политичките партии и средствата кои се добиени и се во сопственост на политичките партии. Евиденцијата за контролата на финансирањето на партиите и на кампањите останува речиси непроменета. Постојните казни според Законот за спречување на корупцијата и Изборниот законик треба да се применуваат на посистематски и видлив начин.

Пристапот до информации од јавен карактер се подобри во текот на извештајниот периодот. Националната комисија за заштита на правото за слободен пристап до информации од јавен карактер во својот годишен извештај наведе дека бројот на жалби се зголемил на 758 во 2017 година (960 во 2015 година, 619 во 2016 година). Органите почнаа да откриваат информации во областите како што се буџетските расходи, набавки, функционирањето на органите за спроведување на законот и судството. Но, Националната комисија за заштита на правото за слободен пристап до информации од јавен карактер и понатаму е критикувана поради недостатокот на функционална независност.
Спроведување на законот
Во однос на спроведувањето на законот, постои специјализација во рамките на Министерството за внатрешни работи од Одделот за сузбивање на организиран и сериозен криминал. Се преземаат реформи за зајакнување на ефикасноста на единицата за борба против корупцијата. Во рамките на Основното јавно обвинителство постои специјализирано Јавно обвинителство за гонење на организиран криминал и корупција. Започнаа дискусиите за тоа како најдобро да се интегрира Специјалното јавно обвинителство (формирано во 2015 година за да се истражат незаконските прислушувања и нивната содржина) во Основното јавно обвинителство за гонење на организиран криминал и корупција, за да се зајакне борбата против корупцијата.

Активностите на ДКСК сè повеќе се фокусираат на обуки за антикорупција и за судири на интереси. Овие обуки се одржуваат за државни службеници од различни оддели, судии, јавни обвинители и судски администратори. ДКСК продолжи да воведува антикорупциски содржини на сите нивоа на образование.

Во случаи на сузбивање, многу често полицијата ги упатува случаите до јавниот обвинител, кој потоа води истраги. Но, водечката улога на јавниот обвинител треба да се зајакне на системски начин преку формирање истражни центри, како што се бара со Законот за кривична постапка. Јавното обвинителство мора, исто така, да биде повеќе проактивно во случаите што ги упатуваат ДКСК, Државниот завод за ревизија и други институции. Воспоставен е електронскиот систем за распределба на судски предмети во Јавното обвинителство, но мора да стане поефикасен. Органите за спроведување на законот имаат веродостојна евиденција за истраги, гонења и пресуди против службени лица, но таа е ограничена или преголема кога се разгледуваат случаи поврзани со високи службени лица. Истрагите за корупција во јавните набавки и концесии стануваат сè почести поради активностите на СЈО. Финансиските истраги и конфискувањето на имотот ретко се користат во истрагите. Овластувањата и ресурсите на полицијата, Јавното обвинителство, судовите и Агенцијата за управување со конфискуван имот потребно е да се зајакнат за да се овозможи запленување и конфискување средства стекнати преку криминал, вклучително и во раните фази на криминалистичките истраги.

Меѓутоа, постои забележителна промена поради посветеноста и работата на Специјалното јавно обвинителство. Веќе се преземени позитивни чекори откако судовите значително го променија нивниот пристап по политичката промена и почнаа да соработуваат посистематски со СЈО. Во еден случај, судот ја изрече првата пресуда против 7 обвинети, вклучително и една затворска казна. Во текот на извештајниот период, 17 обвиненија покренати од СЈО беа потврдени од судовите и постапките се во тек. Постојат дискусии за да се вклучи СЈО во рамките на Основното јавно обвинителство за гонење на организиран криминал и корупција, со што ќе се зацврстат овие промени во практика и на тој начин ќе се зајакне борбата против „криминалитетот на белите јаки“.

Во Царинската управа, се зајакнаа механизмите за контрола: подобрени се постапките за проценка на ризик од корупција; воведени се нови методи за пријавување случаи на нестручно и корумпирано однесување; беа донесени нови групи интерни правила, вклучително и кодекс на однесување и беа спроведени обуки за антикорупција. Царинската управа спроведе 74 внатрешни истраги. Како резултат на 16 дисциплински постапки во извештајниот период, еден царински службеник беше разрешен за повреди поврзани со корупција. Нема царински пријави за корупција против царински службеници. Сè уште е потребно Царинската управа да ја добие техничката опрема за да може независно да спроведува специјални истражни мерки против антикорупција.

Правна рамка
Во целост е воспоставена правната рамка за борбата против корупцијата. Според Кривичниот законик се казнуваат кривични дела со широк опсег кои се поврзани со корупција. За да се зајакне ефективноста, неопходно е јасно да се утврдат соодветните контролни и истражни овластувања и одговорности на Државниот завод за ревизија, ДКСК, Државната изборна комисија и агенциите за спроведување на законот. Финансирањето на политичките партии и кампањи се регулира главно со Законот за финансирање на политичките партии од 2004 година и Изборниот законик од 2006 година. Измените и дополнувањата на Изборниот законик од 2015 година не беа доволни да ги адресираат сите правни недостатоци. Партиското финансирање од државниот буџет е прекинато во повеќе случаи од 2014 година, но ова го немаше очекуваниот ефект на одвраќање. Сè уште мора да се направат измени и дополнувања на Изборниот законик за финансирање на изборната кампања и политичките партии, со што се адресираат претходните препораки на ОБСЕ / ОДИХР и ГРЕКО.

Неодамнешните измени и дополнувања на Законот за заштита на укажувачи, донесен во 2018 година во согласност со препораките на Венецијанската комисија, би можеле да придонесат за зајакнување на интересот на граѓаните и на државните службеници во пријавување на корупција.

Политичките партии останаа исклучени од списокот на носители на информации за тоа кои информации би можела да ги побара јавноста.

Фундаментални права
	Правната рамка во голема мера е во согласност со европските стандарди, но потребни се понатамошни напори за целосно и соодветно спроведување. Реформите се преземени за да се зголеми усогласеноста со европските стандарди за човекови права. Земјата направи важен чекор кон постепено усогласување со стандардите на ЕУ во областа на фундаменталните права со тоа што стана набљудувач во Агенцијата за фундаментални права. Земјата ја ратификуваше Истанбулската конвенција, ја подобри климата за медиумите, работеше на надградба на законодавната рамка за недискриминација и започна со создавање законски услови  воспоставување на надворешен механизам за надзор на полицијата. Сепак, останува загриженоста во врска со ситуацијата во затворите и психијатриските установи. Потребно е да се гарантира постапување по случаите на злосторства од омраза и говор на омраза, спротивставување на родовите стереотипи и зајакнување телата вклучени во заштитата и промовирањето на човековите права. Слабостите во спроведувањето на стандардите за човековите права и политичките документи продолжуваат да влијаат, пред сè, на најранливите и маргинализирани групи во општеството, вклучувајќи ги лицата со попреченост и Ромите.
Во наредната година, земјата особено треба:

· да преземе конкретни активности за подобрување на состојбата во затворите и другите места на притвор, ефикасно да ги спроведе препораките на Европскиот комитет за спречување на тортура и нечовечко или понижувачко постапување или казнување и да обезбеди соодветно следење на сите случаи на наводни болести - третман;

· да продолжи со реформата на јавниот радиодифузен сервис и да преземе мерки за поттикнување на развојот на средина за медиуми со промовирање на објективно и точно известување;

· да го донесе и да почне да го спроведува нацрт-законот за заштита и спречување од дискриминација, да обезбеди усогласување на другите закони и да го подобри следењето на сите случаи на дискриминација, злосторства од омраза и говор на омраза.


Земјата ги ратификуваше повеќето меѓународни инструменти за човекови права и во декември 2017 година ја ратификуваше Конвенцијата на Советот на Европа за спречување и борба против насилството врз жените и семејното насилство (исто така позната како Истанбулска конвенција). Народниот правобранител по долгите одложувања, беше назначен за набљудувач во Агенцијата за фундаментални права во септември 2017 година.

Од септември 2016 година, Европскиот суд за човекови права (ЕСЧП) утврди прекршување на Европската конвенција за човекови права (ЕКЧП) во 8 случаи (од 10), главно поврзани со правото на правично судење, слобода на собирање и здружување, право на живот, слобода на изразување и почитување на приватниот и семејниот живот. Во текот на извештајниот период, Судот регистрирал 461 нови барања. На 1 февруари 2018 година, вкупниот број на барања за постапка пред Судот изнесувал 325. Земјата го намали бројот на пресуди од ЕСЧП кои треба да се доизвршат на 42, од кои 2 се под засилена постапка за следење. Бирото за застапување пред ЕСЧП има клучна улога во подобрувањето на извршувањето, и покрај недостатокот на персонал.

Канцеларијата на Народниот правобранител останува клучна институција за надзор за промовирање и спроведување на човековите права. Неговото влијание беше зголемено со одобрение на Собранието во ноември 2017 година за мерки за спроведување на препораките од извештајот за 2016 и заложбата на Владата за навремено спроведување на овие мерки. Додека речиси сите препораки на Канцеларијата беа „раководени“ од државните институции, нивото на ефикасно спроведување останува нејасно („Итни реформски приоритети“). И покрај постојаниот недостаток на соодветен кадар, Канцеларијата на Народниот правобранител се стреми да го исполни својот мандат како главна институција за заштита на човековите права. Од суштинско значење е Народниот правобранител да може да го ангажира потребниот стручен кадар, особено во поглед на предвидените одговорности за спроведување на надворешен надзор на полицијата.

Новата влада се обврза да ги спроведе препораките на Европскиот комитет за спречување на тортура и да направи напредок во спречувањето на тортура и малтретирање. Беше донесена стратегија за нулта толеранција на малтретирање и беа одржани обуки. Донесен е дел од законодавната и институционалната рамка за воспоставување механизам за надворешен надзор на работата на полицијата и затворската полиција, додека два нацрт-закони остануваат во собраниска процедура. Оваа рамка предвидува надворешна надзорна улога на Јавното обвинителство, Народниот правобранител и организациите на граѓанското општество.

Треба да се преземат итни мерки за да се поправат нечовечките услови што постојат во голем број казнено-поправни установи, полициски станици, установи за социјална заштита и психијатриски установи. Националниот превентивен механизам против тортура сè уште се соочува со недостатокот на персонал. Малиот број на жалби за малтретирање поднесени до Управата за извршување на санкции не ја претставуваат вистинската состојба и укажуваат на ниско ниво на доверба во механизмите за жалби. Канцеларијата на Народниот правобранител примила 3 претставки за малтретирање во затвор и 11 од полицијата. Одделението за внатрешна контрола и професионални стандарди при Министерството за внатрешни работи примило 38 жалби, од кои само една била потврдена како оправдана, додека другите биле одбиени како неосновани или поради недостиг на докази. Бројот на кривични пријави против полициските и затворските службеници за случаи на малтретирање останува многу низок, зајакнувајќи ја перцепцијата за неказнивост и недостаток на одговорност.

Стратегијата за развој на казнено-поправниот систем продолжува да се спроведува. Сепак, ситуацијата во затворскиот систем останува критична. И покрај чекорите да се поправи оваа ситуација, тој останува и понатаму недоволно финансиран, недоволно екипиран и лошо управуван. Од суштинско значење е загриженоста што ја изразува премиерот да доведе до значителни подобрувања на човековите права на затворениците. Продолжува сериозната пренатрупаност. Започна обезбедувањето на здравствените работници, но здравствената заштита во затворите останува во голема мера несоодветна, а трансферот до Министерството за здравство, побаран во согласност со законот, сè уште не е завршен.

Условната казна се спроведува на територијата на Основниот суд Скопје I, но постојат значителни одложувања во спроведувањето на условната казна во целата земја. Развивањето на употребата на алтернативи за притвор е од суштинско значење заради намалување на пренатрупаноста. Треба да се даде приоритет на распределба на соодветни човечки и финансиски ресурси и обучување на судии за условни казни. До крајот на јануари 2018 година, Законот за амнестија од декември 2017 година дозволи ослободување на 795 затвореници осудени на затворска казна до шест месеци или кои имале корист од намалување на казната за 30%. Законот исклучува одредени категории осудени лица, како што се оние кои служат доживотен затвор или оние осудени за убиства, кривични дела поврзани со избори или кривични дела против државата и јавниот ред. Не беше спроведена проценка на ризикот и никакви мерки за надзор на корисниците не го придружуваа нивното пуштање на слобода. Постои суштинска потреба за решавање на ситуацијата со пренатрупаност во затворот, бидејќи во моментов чекаат 4 025 осудени лица да ги издржуваат своите казни.

Во март 2017 година беше донесен План за спречување на корупцијата за решавање на овој ендемски феномен во казнено-поправните установи. Беа донесени мерки за справување со дискриминацијата во затворите и насилството меѓу затворениците. Сепак, овие мерки сè уште не даваат резултати. Условите за образование и други услуги за ресоцијализација допрва треба да им се обезбедат на затворениците, особено на малолетните лица во притвор.

За заштита на личните податоци, земјата ја ратификуваше Конвенцијата 108 на Советот на Европа за заштита на поединци во однос на автоматската обработка на личните податоци и нејзиниот дополнителен протокол. Во 2016 година, Дирекцијата за заштита на личните податоци прими 359 жалби и изврши 308 инспекции. Повеќето жалби се однесуваат на наводна злоупотреба на лични податоци на социјалните мрежи, особено на создавање на лажни профили. Треба да се користат повеќе административни санкции во случај на прекршување на законодавството за заштита на личните податоци. Потребни се соодветни ресурси за ефикасно извршување на задачите на Дирекцијата. По претходните критики за нејзината бавна реакција на скандалот со прислушување, Дирекцијата стана поактивна. Таа извршила контроли во Управата за безбедност и контраразузнавање во 2016 и 2017 година и во јули 2017 година започнала инспекција за проверка на спроведувањето на препораките. Дирекцијата јавно изјави дека се спроведени сите препораки. Дирекцијата обезбеди обуки за правилата за заштита на податоците, вклучувајќи го и персоналот за спроведување на законот и судството за Директивата за полиција. Треба да се преземат дополнителни напори за усогласување на законодавството за заштита на личните податоци со општата Регулатива за заштита на податоците 2016/679 и Директивата 2016/680.

Продолжува да се гарантира слободата на мислата, совеста и религијата. Севкупните односи меѓу верските заедници остануваат мирни. Во ноември 2017 година, Европскиот суд за човекови права утврди дека државата го прекршила член 11 во поглед на член 9 (слобода на собирање и слобода на мисла, совест и религија) од Конвенцијата, преку одбивање да се регистрира Православната Охридска Архиепископија како посебен верски субјект.

Слобода на изразување
	Земјата има одреден степен на подготвеност во областа на слобода на изразувањето и добар напредок од средината на 2017 година наваму. Законодавната рамка е во голема мера усогласена и со acquis и со меѓународните стандарди. Измени на Законот за аудио и аудиовизуелни медиумски услуги беа подготвени во консултација со релевантните засегнати страни. Подобрена е климата за медиумите, а новинарите се поподготвени да го критикуваат несоодветното однесување на функционерите и цензурата. И понатаму има предизвици во секторот и мора да постои нулта толеранција кон физичката и вербалната злоупотреба или заканите против новинарите. Јавниот радиодифузен сервис особено треба да се реформира и да се зајакне неговата независност. Земјата делумно ги зема предвид препораките од Извештајот од 2016 година, особено со укинување на владиното рекламирање и намален притисок врз новинарите и медиумите, што овозможи балансирано известување.
Во претстојната година, земјата, особено, треба:
· да ги продолжи реформите на јавниот радиодифузен сервис, зајакнувајќи ја неговата независност;
· да преземе мерки за поддршка на унапредувањето на објективно известување и разновидност на гледиштата во медиумите, поттикнувајќи професионално однесување на сите засегнати страни во медиумите;
· да обезбеди соодветно следење на сите случаи на насилство врз новинарите од страна на органите за спроведување на законот и судските органи.


Ситуацијата и политичката клима за медиумите се подобрија во втората половина на 2017 година. Владата направи напори да биде потранспарентна и на новинарите сега им е дозволен пристап до информации и документи без надомест („Итен реформски приоритет“). Новата влада даде изјави за поддршка за време на Локалните избори во октомври 2017 година. По ова треба да следат мерки со кои се унапредува поволното опкружување за слобода на изразување.
Заплашување на новинарите
Со подобрената политичка клима има намалување на притисокот врз новинарите. Владата склучи договор со здружение на новинари за спроведување на последователни истраги за нападите врз нив во декември 2017 година. Сепак, пријавувањето на нападите врз новинарите останува несоодветно и многу малку истраги се започнати. Од суштинско значење е органите да покажат нулта толеранција кон сите инциденти на физичка и вербална злоупотреба или закани против новинарите и дека ефективно истите ефикасно се следат од страна на полицијата и Јавното обвинителство. Имаше 21 нови пријавени случаи на заплашување на новинари и 13 судски постапки кои вклучуваа новинари. Неколку новинари беа меѓу повредените за време на насилните инциденти во Собранието на 27 април. Агенцијата за аудио и аудиовизуелни медиумски услуги забележа непрофесионално известување од страна на јавниот радиодифузен сервис и приватен национален телевизиски канал во однос на овие инциденти.
Законодавна средина
Измените на Законот за аудио и аудиовизуелни медиумски услуги донесени од страна на Владата во февруари 2018 година, по детални консултации со засегнатите страни, е во собраниска процедура. Сепак, некои засегнати страни изразија незадоволство од некои од измените на Законот, на пример, во однос на финансирањата од државниот буџет. Правната рамка за говор на омраза генерално е во согласност со меѓународните стандарди, но нејзиното спроведување треба да се подобри, а говорот на омраза на интернет и понатаму е нерегулиран. Плановите за измена на законодавството за клевета за изрекување парични казни со симболична вредност се вклучени во акцискиот план на Стратегијата за реформа на правосудниот систем.
Спроведување на законодавството/институции
Агенцијата за аудио и аудиовизуелни медиумски услуги поефикасно ја извршува својата надзорна улога, вклучувајќи го и изборниот контекст. Агенцијата започна постапки за нерамномерно пријавување и прекршување на ограничувањата за платено политичко рекламирање.
Квалитетот на известување од страна на некои приватни телевизии е подобрен, но, во некои медиуми и понатаму има ниски професионални стандарди, поткопувајќи го објективното известување. Следењето од страна на Советот за медиумска етика покажува дека е потребна дополнителна работа за да се подобри почитувањето на етичките стандарди. Истражувачкото известување и понатаму е ограничено. Постои тренд на опаѓање на случаите на клевета против новинари со 13 нови тужби регистрирани во 2017 година.
Јавен радиодифузен сервис
Покривањето на изборните кампањи од страна на јавниот радиодифузен сервис (МРТ) беше поизбалансирано отколку во минатото, а на кандидатите им беше обезбедено време за бесплатно емитување. МРТ донесе Етички кодекс. Потребни се дополнителни напори за да се подобри независноста на МРТ и објективноста при известувањето. Потребна е и долгорочна стратегија за да се обезбеди нејзина финансиска одржливост.
Воспоставен е нов систем за финансирање на јавниот радиодифузен сервис, регулаторот и јавното претпријатие за радиодифузија. Радиодифузната такса се замени со директен придонес од државниот буџет, кој изнесува 0,5 %. Овој процент е предвидено да се зголеми со измените на Законот за аудио и аудиовизуелни медиумски услуги. Спроведувањето на реформите бара постојано внимание за да се спречи директно или индиректно несоодветно политичко влијание кое би ја поткопало независноста и за да обезбеди стабилно, предвидливо и одржливо обезбедување на финансиски средства.
Економски фактори
Медиумскиот регулатор и другите институции немаат капацитет да го идентификуваат и спречат дослухот помеѓу сопствениците на медиумите и политичарите. Овој дослух влијае врз уредништвото.
Новата влада стави крај на владиното рекламирање во облик на комерцијални реклами на комерцијалните радиодифузери (освен на социјалните медиуми и на локално ниво) во август 2017 година, по претходниот мораториум од јули 2015 година. За да се постигне еден од „итните реформски приоритети“, новата влада исто така објави податоци за владините расходи за рекламирање од 2008-2015 година, иако некои податоци недостасуваат. Степенот до кој владиното рекламирање беше алатка за остварување на влијание врз радиодифузните сервиси и до кој претходниот систем го нарушуваше пазарот се одрази на одговорот на пазарот со губење на овој извор на приходи, што веќе има финансиско влијание врз радиодифузниот сектор и ги натера приватните медиуми да бараат мерење на гледаност поради потребата од натпревар за слушатели и рекламирање.
Бројот на печатените медиуми драстично се намали во 2017 година во споредба со 2016 година. По затворањето на компанијата Медиа Принт, сега постојат 6 дневни весници на пазарот на печатени медиуми, вклучувајќи и 2 на албански јазик.
Интернет
Законодавството забранува интернет провајдерите да го контролираат интернет сообраќајот, освен за заштита на мрежните поврзувања од преоптовареност. Ова законодавство се применува во пракса.
Политичката поларизација се одразува во интернет-медиумите, каде што се забележани неколку говори на омраза и прекршувања на новинарскиот етички кодекс. Според Советот за етика во медиумите, повеќето прекршоци, вклучувајќи лажни вести и непрофесионално известување, се одвиваат на интернет.
Професионални организации/професионални услови
Нема подобрување во заштитата на синдикатите или условите за работа на новинарите. Како резултат на тоа, новинарите сè уште практикуваат самоцензура. Преговорите за потпишување на колективен договор се во рана фаза. Новинарите продолжија да работат со привремени договори.
(Види, исто така, Поглавје 10 - Информатичко општество и медиуми).
Слободата на здружување и слободата на собирање се загарантирани со Уставот. Законот за јавните собири утврдува што претставува јавен собир и кога може да се ограничи или запре јавниот собир. Овој закон, исто така, предвидува обврски за организаторите на јавните собири и санкции за непочитување на овие обврски. Во врска со слободата на здружување, Законот за здруженија и фондации (последно изменет во 2011 година) ги утврдува условите за слобода на здружување и не содржи непотребни ограничувања. По претходниот период на интензивен притисок врз граѓанското општество, има значително подобрување и севкупната ситуација може да се смета за задоволителна. Донесени се измени на Законот за полиција со кои се забранува употреба на гумени куршуми и пиштоли за зашеметување. Сепак, и понатаму постои сериозен правен недостаток со тоа што прекршокот од Кривичниот закон за „учество во толпа што извршува кривично дело“ сè уште се применува без заштитни мерки. Во извештајниот период, протестите во голема мера беа мирни, но говорот на омраза кон политичарите беше вообичаен. Неколку пратеници беа меѓу повредените за време на насилните инциденти во Собранието на 27 април 2017 година. Вкупно 28 лица, меѓу кои и петмина пратеници, се обвинети за „терористичко загрозување на уставниот поредок“ во согласност со член 313 од Кривичниот закон за овие инциденти.
Спроведувањето на правната рамка за регулирање на правата на сопственост е попречено поради немање на стратешки документи. Агенцијата за катастар на недвижности реши 98 % од случаите во 2017 година, но треба да го подобри постапувањето по барањата од Народниот правобранител и да ги почитува релевантните судски одлуки за да обезбеди поголема правна сигурност за правата на сопственост. Повеќето случаи по кои постапува Канцеларијата на народниот правобранител се однесуваат на бавниот и сложен процес на денационализација. Постојат процеси за реституција, компензација или легализација, но истите се многу бавни и тешки и според евиденцијата имаат многу ниска стапка на решавање. Процесот на регистрација на имотите е завршен, со регистар кој покрива 100 % од територијата на земјата и дигитализирано мапирање.
Има напредок во подобрувањето на правната рамка за недискриминација. Работата на нацрт-законот за спречување и заштита од дискриминација е инклузивна. Со донесување на овој закон, треба да се подобри усогласувањето со европските стандарди и acquis на ЕУ. Од суштинско значење е во законот да се вклучат сексуалната ориентација и родовиот идентитет како основа за дискриминација и да се измени нацртот во согласност со Мислењето на Венецијанската комисија. Промените треба да се одразат и во други закони, вклучувајќи го и Кривичниот закон, за да се обезбеди доследна примена на овие одредби. Потребни се соодветни буџетски средства за спроведување на Националната стратегија за еднаквост и недискриминација за 2016-2020 година. Спроведувањето на Стратегијата и понатаму е слабо, особено на општинско ниво.
Треба да се решат постојните недостатоци во работата на Комисијата за заштита од дискриминација, вклучувајќи ја и нејзината непристрасност и независност. Просториите на Комисијата, капацитетот, вработените и финансиските ресурси остануваат несоодветни. Јавноста има мала доверба во оваа комисија и Канцеларијата на народниот правобранител добива многу поплаки за дискриминација. Бројот на решени случаи со кои се потврдува дискриминацијата се уште е незначителен. Злочин од омраза е суштински прекршок во Кривичниот закон и, исто така, може да биде мотив за подобрување на казните. Сепак, мотивацијата за пристрасност за таквите кривични дела не е евидентирана од страна на полицијата. Не постои системско собирање податоци за говор на омраза и злочин од омраза и таквите кривични дела не се спроведуваат соодветно. Неколку случаи на наводен говор на омраза, пренесени од страна на Агенцијата за аудио и аудиовизуелни медиумски услуги, не се решени од Комисијата за заштита од дискриминација или од Јавното обвинителство.
Постигнат е одреден напредок во рамноправноста помеѓу жените и мажите, особено преку ратификување на Истанбулската конвенција на Советот на Европа во декември 2017 година. Постојните закони за родова рамноправност во голема мера се во согласност со acquis на ЕУ, но остануваат предизвици кога станува збор за спроведувањето. Собирањето на податоци според пол е системско во одредени сектори, како што се социјалната политика, вработувањето, образованието или статистика на населението во однос на раѓањата и смртните случаи. Постојат 4 регионални центри за жртви на семејно насилство, а новата влада во моментов формира три нови кризни центри за жртвите на силување и ново засолниште за жртви на сексуално вознемирување и насилство. Потребни се понатамошни напори за решавање на домашното и родовото насилство. Жените и понатаму ризикуваат прибегнувајќи кон нелегални абортуси поради рестриктивни процедурални правила во Законот за прекинување на бременоста. Степенот на јавната свест за родова рамноправност и понатаму е низок и родовите стереотипи сè уште постојат. Одделението за родова еднаквост во Министерството за труд и социјална политика и понатаму е со недостаток на персонал.
Правата на детето се содржани во закон, но потребни се дополнителни напори за спроведување на постојното законодавство по ова прашање. Немаше продолжување на Акцискиот план за децата кој истече во 2015 година. Децата Роми и децата со посебни потреби сè уште страдаат од стигма, дискриминација и сегрегација, особено во образованието и другите услужни сектори. Иако е постигнат одреден напредок во последните години, постои ограничена координација во спречувањето и реагирањето на насилството врз децата. Не постои унифициран систем за собирање податоци и следење (на повеќето аспекти поврзани со состојбата на децата). Исто така, државата има многу мал капацитет да обезбеди помош, заштита и грижа за децата. Службите за заштита на децата се фрагментирани и итно е потребен интегриран систем за детска заштита кој го става детето во центарот на системот. Канцеларијата на народниот правобранител потврди 50 повреди на правата на децата во 2017 година. Мерките и ресурсите за спречување на насилството и малтретирањето во училиштата сè уште не се доволни. Има намалување на бројот на деца згрижени институционално поради напорите да се обезбеди алтернативна грижа за овие деца. Сепак, ниту една институција не е затворена. Законот за малолетничка правда ги опфаќа сторителите, жртвите и сведоците во кривичната постапка. Ресурсите на Државниот совет за превенција на малолетничка деликвенција се недоволни. Постои недостиг на образовни, здравствени и социјални услуги за притворените деца.
Спроведувањето на Конвенцијата на ОН за правата на лицата со посебни потреби и понатаму е бавно, а потребното тело за следење не е оформено. Спроведувањето на Националната стратегија за еднакви права за лицата со посебни потреби за 2010-2018 година и понатаму е несоодветно и нема ресурси. Лицата со посебни потреби и понатаму се соочуваат со дискриминација. Ситуацијата за деца и возрасни што живеат во резидентни установи и понатаму е многу лоша. Во 2016 година, Канцеларијата на народниот правобранител пријави 17 претставки поврзани со дискриминација на деца со посебни потреби во предучилишниот и редовниот основен и средношколски систем.
(Види, исто така, Поглавје 19 - Социјална политика и вработување).
Во врска со правата на лезбејките, геј, бисексуалните, трансродовите и интерсексуалните (ЛГБТИ) лица, во 2017 година, беше направен важен напредок. Новиот претседател на владата и политичкото раководство јавно искажаа поддршка за правата на ЛГБТИ лицата и се заложија за напредок во оваа област. Во Собранието беше формирана меѓупартиска група составена од 13 пратеници за застапување на правата на ЛГБТИ лица во февруари 2018 година. Сепак, општествените предрасуди продолжуваат и говорот на омраза е распространет против ЛГБТИ лицата во медиумите, на интернет и на социјалните медиуми. Поттикнувањето на хомофобична/трансфобична омраза и насилство не е ефикасно спречено или казнето од страна на органите. Претходните напади врз Центарот за поддршка на ЛГБТИ допрва треба да бидат ефикасно истражени. Правната рамка не дозволува официјално признавање на парови од ист пол. Беше преземен чекор кон законско признавање на родот со одлука на Управниот суд за да се дозволи промена на полот и единствениот матичен број на две трансродни жени. Сепак, законските постапки за признавање на половите не се регулирани со закон. Исто така, пристапот до здравствена заштита за трансродовите лица останува ограничен.
Прашањата во областа на трудовите права и правата на синдикално организирање се опфатени во Поглавје 19.
Законот за кривична постапка ги гарантира процедуралните права на осомничените и обвинетите лица и жртвите на кривични дела. Луѓе кои се испрашани или притворени од страна на полицијата добиваат информации за причините за нивниот притвор, за обвиненијата против нив, за нивното право да молчат и нивното право да информираат трето лице и/или дипломатски или конзуларни органи. Не постојат детални писмени постапки и механизми за да се обезбеди адвокат на осомничениот кога е испрашуван од страна на полицијата. Пристапот до правна помош за најранливите категории лица (вклучувајќи ги и децата) е попречен со рестриктивните критериуми во законот. Само 50 % од веќе малиот број на барања за правна помош се одобрени. Системот за правна помош во кривичните предмети е регулиран со Законот за кривична постапка и работата на овој систем е попречена поради недоволен буџет. Презумпцијата на невиност е заштитена со Уставот и Законот за кривична постапка. Правната рамка за надомест на жртвите на кривични дела сè уште не е донесена.
Воспоставена е севкупна рамка за заштита на малцинствата. Охридскиот рамковен договор од 2001 година и релевантните уставни амандмани ги воспоставуваат меѓуетничките односи. Сепак, релевантните институции се слаби во спроведувањето на политиките за малцинствата. Ова се должи на нејасниот мандат на институциите, отсуството на меѓуинституционална соработка, недостатокот на ресурси и недостатокот на политичка волја. Малцинствата кои застапуваат помалку од 20 % од населението не се доволно вклучени во главните процеси на креирање на политиките и донесување на одлуки на национално ниво. За малцинствата и понатаму постојат стереотипи во медиумите и на интернет. Сè уште недостасуваат системски мерки за решавање на одвоеноста по етничка линија, особено во образованието или кај младите, нешто што и понатаму влијае врз социјалната кохезија. Земјата треба да ги земе предвид препораките издадени од страна на Советодавниот комитет за Рамковната конвенција за национални малцинства во својот последен извештај од декември 2016 година.
Претстои уште многу работа за инклузија на Ромите. Спроведувањето на стратегијата за вклучување на Ромите (2014-2020 година) и соодветните акциски планови за образование, вработување, здравство, домување и жени Ромки е слабо. Во однос на образованието, постигнат е одреден напредок. Сепак, запишувањето на Ромите во предучилишното образование е на ниско ниво и мора да стане приоритет. Постигнат е јасен пораст на запишувањето и завршувањето на задолжителното образование, 78 % од децата Роми од училишна возраст се запишуваат во задолжително образование и 69 % завршуваат задолжително образование. Ова е еден од најдобрите резултати за Ромите во регионот. Но, сегрегацијата во училиштата останува проблем.
Од суштинска важност е системски да се решат постојните феномени на детско питачење и детски бракови помеѓу Ромите. Во врска со пристапот до други основни услуги, дури и ако ромските информативни центри обезбедуваат добра помош, овие напори треба да се институционализираат. Буџетите мора да бидат одржливи. Пристапот до здравствено осигурување за Ромите е најдобар во регионот во однос на покриеноста, иако има потреба од подобрување. Медиаторите за здравје и образование на Ромите мора да работат подобро. Потребни се решенија за справување со проблемите со домување и вработување. Неформалното вработување е високо (39 %), но оваа стапка јасно се намалува. Посебно внимание е потребно за Ромите без документи за идентификација, вклучувајќи ги и оние што се враќаат од западноевропските земји. За овие Роми, особено е тежок пристапот кон правниот и сложените административни системи. Во ноември 2017 година, националните органи покажаа заложба за поставување на новодефинирани приоритети за политиката за Ромите за следните две години. Овие приоритети вклучуваат јакнење на меѓуминистерската соработка. Не се регистрирани нови случаи на спречување на Ромите да ја напуштат земјата на границите. 50 наводи за повреда на правото на еднаквост влегле во судска постапка. Околу 150 бегалци Роми од Косово( и понатаму живеат во сиромаштија. Општо земено, сегрегацијата, стереотипите и други облици на дискриминација и понатаму преовладуваат.
2.2.2.
Поглавје 24: Правда, слобода и безбедност

ЕУ има заеднички правила за гранична контрола, визи, надворешна миграција и азил. Шенген соработката наложува укинување на граничните контроли внатре во ЕУ. Исто така, постои и соработка во борбата против организиран криминал и тероризам, како и судска, полициска и царинска соработка.
	Земјата е умерено подготвена за спроведување на acquis. Направен е добар напредок со преземање на значителни чекори за реформа на системот за следење на комуникации усогласено со „Итните реформски приоритети“. Исто така, земјата ги продолжи своите напори во областа на управување со азил и миграција. Сè уште е потребна систематска регистрација на мигранти и профилирање на заштитени чувствителни податоци, за да се гарантира дека нивните потреби се задоволени. Одлуката за воспоставување на надворешен надзорен механизам врз полицијата го означува напредокот кон обезбедување одговорност за спроведување на законот и враќање на владеењето на правото. Сепак, сè уште постојат некои празнини идентификувани во претходниот извештај. Мерките за борба против тероризмот треба да се засилат.

Во наредната година, земјата особено треба:

· да развие стратешки пристап кон финансиските истраги, вклучително со: (i) усвојување на концептот за финансиски истраги на ФАТФ; (ii) автоматско спроведување на финансиски истраги кога се занимаваат со случаи на организиран криминал, тероризам, перење пари и сериозни случаи на корупција; (iii) започнување финансиски истраги од самиот почеток на кривичната истрага; и (iv) примена на мултидисциплинарен и проактивен пристап кон финансиските истраги;

· да ја спроведува новата законска и техничка рамка за следење на комуникации (во согласност со „Итните реформски приоритети“);

· да вложува понатамошни напори за да осигури правилна регистрација и профилирање на мигранти кои пристигнуваат во земјата и упатување на оние кои имаат потреба од заштита до соодветните национални служби;

· да осигури дека сите потребни мерки за спречување и борба против тероризмот се донесени и спроведени и дека канцеларијата на координаторот може ефикасно да го изврши својот мандат.


Борба против организиран криминал
	Земјата има одредено ниво на подготвеност во борбата против организираниот криминал. Законодавната рамка е во голема мера е во согласност со европските стандарди и треба да се продолжи со напорите за спроведување на стратегии против организиран криминал. Постигнат е одреден напредок и на оперативно ниво, но треба да се направи повеќе за да се подобри ефективноста во спроведување на законот во борба против одредени форми на криминал, како што се перење пари и финансиски криминал. Координацијата останува клучна за сите засегнати страни вклучени во борбата против организираниот криминал.

Во наредната година, земјата особено треба:

· да ја подобри својата евиденција на истраги, кривично гонење и осудување на случаите на организиран криминал и перење пари;

· да ја подобри соработката помеѓу различните служби за спроведување на законот со тоа што Националниот координативен центар за борба против организираниот криминал ќе функционира целосно;

· да покаже видливи резултати во борбата против трговијата со луѓе и шверцот на мигранти.


Институционалната поставеност и правно усогласување
Има 209 униформирани полициски службеници на 100 000 жители во земјата. Во 2017 година беа вработени 603 нови полициски службеници. Структурната ефикасност на Бирото за јавна безбедност е во фаза на оценување, заради подобрување на размена на информации и координација.

Постојат специјализирани полициски оддели во Министерството за внатрешни работи кои се занимаваат со различни видови организиран криминал. Покрај тоа, две специјализирани одделенија се занимаваат со финансиски криминал: Одделението за финансиска полиција при Министерството за финансии и Одделението за финансиско разузнавање при Министерството за внатрешни работи. Оваа поделба создава непотребна конфузија на задачите.

Полицијата е генерално добро опремена. Отсек за компјутерски криминал беше формиран во Одделот за криминалистичка полиција. Центарот за обука на полицијата во рамки на Министерството за внатрешни работи обезбедува и почетна и стручна обука. Засега функционален е само еден од планираните три сектори за обука, Секторот за основна обука. Центарот за обука го спроведува Работниот договор помеѓу Министерството за внатрешни работи и Европската полициска академија (CEPOL) потпишан во август 2017 година.

Во однос на правната рамка, формирана е работна група за измените и дополнувањата на Законот за заштита на сведоци.

Кривичниот законик е во голема мера усогласен со европските стандарди и пропишува казни за трговија со луѓе, онлајн детска порнографија, компјутерски криминал и трговија со дрога.

Пакетот измени на неколку закони и новиот закон за оперативно-технички центар, заради реформа на системот за следење на комуникации, беше донесен од владата во декември 2017 година. Собранието ги донесе измените на Законот за електронски комуникации и Законот за класифицирани информации. Останатите закони се во собраниска процедура. Овие правни чекори го отвораат патот за формирање на нова самостојна институција, Оперативно-техничката агенција (ОТА). ОТА ќе биде тело за посредување меѓу телекомуникациските оператори и органите овластени да ги следат комуникациите за заштита на интересите за безбедност и одбрана на државата и заради кривични истраги. Секој овластен орган ќе ги следи комуникациите во рамки на своите надлежности, по издаден судски налог. Овие органи, вклучувајќи ја и ОТА, нема да можат автономно да го активираат или деактивираат следењето на комуникации. Овие реформи се во согласност со „Итните реформски приоритети“, бидејќи ја отстрануваат посредничката функција од Управата за безбедност и контраразузнавање и нејзиниот директен пристап до свичовите.
Законот за замрзнување, конфискација и управување со кривични средства треба дополнително да се измени. Треба да се зајакнат правниот статус и функции на Агенцијата за управување со конфискуван имот.

Законодавството за спречување на перење пари мора да биде изменето за целосно да се усогласи со acquis. Националната стратегија за спречување на перење пари и финансирање на тероризам (заедно со акцискиот план за спроведување на оваа стратегија) беше донесена во ноември 2017 година.

Во март 2017 година, беше донесена Националната стратегија за борба против трговијата со луѓе и илегална миграција (2017-2020), заедно со акцискиот план за спроведување на оваа стратегија. Националната комисија за борба против трговијата со луѓе и илегалната миграција е одговорна за следење на спроведувањето на Стратегијата. Децентрализацијата на Националната комисија, преку формирање на локални комисии на општинско ниво, допрва треба да ја докаже својата ефективност.

Акцискиот план за спроведување на Стратегијата за развој на полицијата за 2016-2020 беше донесен во ноември 2017 година. Треба да се развие Стратегија за спречување и борба против компјутерскиот криминал. Треба да се зајакнат капацитетите за стратешко планирање во рамки на Министерството за внатрешни работи и Јавното обвинителство.

Капацитет за спроведување и извршување
Од 2008 година, воспоставена е евиденција на истраги, гонења и пресуди во борбата против организираниот криминал. Во 2017 година беа донесени конечни пресуди против 83 лица, против 25 лица за активности поврзани со криумчарење мигранти, против 12 лица за трговија со луѓе и слични дела, против осум лица дека биле дел од организирана криминална група, против пет лица за перење пари, против 23 лица за неовластено производство и пуштање во промет на опојни дроги, психотропни супстанции и прекурзори, против едно лице за компјутерско фалсификување, против едно лице за незаконско влијание на сведоци, против осум лица за учество во странска армија, полиција, паравоени или параполициски формации.

Капацитетот за спроведување на земјата беше дополнително зајакнат со одлуката за воспоставување механизам за надворешен надзор кој ќе обезбеди независен надзор на органите за спроведување на законот и ќе ги адресира потенцијалните злоупотреби. Оваа реформа е во согласност со фундаменталните барања за човекови права. Амандманите на релевантните закони што дозволуваат создавање на овој механизам за надворешен надзор беа донесени од страна на владата во декември 2017 и во јануари 2018 година.

Националниот координативен центар за борба против организиран криминал не е целосно оперативен, иако е опремен и има веќе назначено вработени. Центарот сè уште не е поврзан со Царинската управа и со Управата за јавни приходи и нема пристап до нивните бази на податоци. Ова ќе ја подобри меѓусебната поврзаност и координацијата меѓу релевантните институции. Во моментов, нема поврзаност ни со Управата за финансиска полиција.

Одделот за судска медицина доби ИСО акредитација. Системот за квалитет во три лаборатории (за документи, за токсикологија и лекови и за биолошки тестови и идентификација на ДНК) сега е во согласност со европските стандарди. Постои национална база на податоци за главната ДНК, а размена на ДНК профили со други земји може да се направи директно преку Интерпол. Исто така постои и општа база на податоци за отпечатоци.

Односите помеѓу обвинителите, полицијата и другите релевантни тела и агенции треба да се подобрат, така што обвинителската служба може целосно да ја одигра својата водечка улога во истрагите. Само еден од планираните истражни центри под раководство на јавниот обвинител е формиран и сè уште не е соодветно екипиран и опремен. Не постои меѓусебно електронско поврзување помеѓу полицијата и Јавното обвинителство. Спроведувањето на политиката за вработување заснована на заслуги и системот за кариера загарантирани со закон бараат континуирано внимание. Основното јавно обвинителство против организиран криминал и корупција сè уште нема доволно јавни обвинители, само 10 од планираните 13 позиции се пополнети.

Специјални истражни мерки беа употребени во 18 случаи на организиран криминал (20 во 2016 година). Реформите треба и понатаму да овозможуваат раздвојување на кривичните истраги од следење на комуникациите за безбедносни цели. Во целина, нивото на казнување од страна на судовите се чини дека е адекватно строго. Сепак, сè уште се потребни напори за да се обезбеди поголема конзистентност. Борбата против организиран криминал и корупција останува фундаментална во борбата против криминална инфилтрација на политичките, правните и економските системи.

Во однос на трговијата со луѓе, идентификувани се многу малку жртви, како кај мигрантите, така и кај државјаните. Ова е и покрај фактот што земјата е земја на потекло, транзит и дестинација и дека постојат организирани криминални групи активно вклучени во земјата во трговија со луѓе и шверц. Имаше намалување на бројот на признаени жртви на трговија со луѓе во 2017 година (2 лица во споредба со 6 во 2016 година). Во 2017 година, само 13 лица се идентификувани како потенцијални жртви, додека во 2016 година имало 125 лица. Постојните структури треба да се зајакнат со повеќе проактивна политика за превенција и идентификација. Во последниве години, голем број на криминални мрежи и правци беа укинати, особено во однос на шверцот на луѓе и трговијата со дрога. Ова ја одразува местоположбата на земјата на рутите за криумчарење на земјите од Западен Балкан. Постоеше поголема координација за борба против илегалната миграција и трговијата со луѓе. Четири мобилни тимови, составени од социјални работници, полициски службеници и невладини организации ќе бидат формирани за идентификување на жртвите на трговија со луѓе меѓу ранливите категории. Во јануари 2018 година, беше потпишан меморандум за разбирање меѓу Министерството за внатрешни работи и Министерството за труд и социјална политика. Одржливите напори на институциите задолжени за борба против трговијата со луѓе и шверцот мора да продолжат. Мора да се посвети континуирано внимание на малолетниците без придружба кои се изложени на ризик да станат жртви на трговија со луѓе, особено со оглед на мешаните миграциски текови што минуваат низ земјата. Прекуграничната соработка останува фундаментална.

Во 2017 година, имаше една второстепена правосилна пресуда против пет лица за перење пари. Сите релевантни институции сè уште мора правилно да го спроведуваат законодавството за спречување на перење пари. Само неколку случаи се во постапка (2 обвиненија против 12 лица во 2017 година), а потребно е да се засили собирањето на податоци, обработка и анализа. Финансиската полиција и Управата за финансиско разузнавање имаат слаби ресурси и капацитети. Органите за спроведување на законот и обвинителството сè уште мора да изградат капацитет и стручно знаење за спроведување на финансиски истраги на системски начин. И покрај одреден напредок, сè уште постои потреба за понатамошно подобрување на координацијата, оперативниот капацитет и систематската размена на податоци.
Конфискацијата на криминалните средства треба да стане стратешки приоритет во борбата против организираниот криминал, тероризмот и корупцијата на високо ниво во земјата. Криминалните групи се вклучени во поширок спектар на профитабилни нелегални активности и реинвестираат значителни профити во економијата. Денес, алатките на земјата за замрзнување, управување и конфискација на криминални средства не се доволно ефективни. Затоа, треба да се развие и спроведе посеопфатна и кохерентна законска и политичка рамка за конфискација на добивка од криминал. Таквата рамка треба особено да се фокусира на спроведување на правилата за сеопфатна конфискација, на конфискација на трети лица и конфискација која не е принос од казниво дело и имот. Таа, исто така треба да им овозможи на надлежните органи повеќе да ја користат постапката за замрзнување на имот заради претпазливост. Покрај тоа, за да се олесни ефективното извршување, особено е важно финансиските истраги за имотот на едно лице да продолжат со години по кривичната пресуда за целосно извршување на претходно издадената наредба за конфискација. Конечно, земјата треба итно да го засили капацитетот за управување со средства.

Во текот на првиот семестар од 2017 година, немаше уништено оружје.

Постои добро воспоставена соработка помеѓу земјата и Европол по склучувањето на стратешки договор во 2007 година и оперативен договор во 2011 година. Во седиштето на Европол во Хаг од 2015 година офицер за врска од земјата е назначен. Во 2017 година, четири мултилатерални активности со Европол беа спроведени во рамки на Европската мултидисциплинарна платформа против криминалните закани (таканаречен ЕМПАКТ). Земјата ја интензивираше размената на оперативни информации во рамки на работните досиеја за анализа на Европол. Продолжува тесната соработка со меѓународните и регионалните тела во борба против организиран криминал. Дополнително треба да се развива учеството во заеднички истражни тимови и континуирана размена на оперативни и стратешки информации. Со проширувањето во 2017 годи, ќе биде олеснета размената на податоци. Системот на националниот одбор беше поврзан со i-ARMS апликацијата на базата на податоци за огнено оружје на ИНТЕРПОЛ.

Борба против тероризам
Институционална поставеност и правно усогласување
Во јули 2017 година, откако местото беше празно повеќе од една година, беше назначен новиот Национален координатор за борба против тероризам и спречување на насилен екстремизам. Ова место беше зајакнато со формирање на две места за заменици одговорни за спречување на насилен екстремизам и борба против тероризам. Исто така, беше формиран Националниот комитет за спречување на насилен екстремизам и борба против тероризам, а тој е предводен од националниот координатор. Националниот комитет е задолжен за следење и анализа на состојбите поврзани со спречување на екстремизмот и борбата против тероризмот. Тој е одговорен за координирање на активностите на соодветните институции. Канцеларијата на националниот координатор и Националниот комитет се делумно оперативни. Потребно е да се обезбеди целосна соработка помеѓу службите за спроведување на законот, разузнавачките служби и релевантните клучни државни институции (образование, здравство и социјални услуги), како и со локалните заедници и граѓанските организации. Правната рамка е во голема мера усогласена со Аcquis на ЕУ и меѓународните инструменти за борба против тероризам. Прашањата поврзани со тероризмот се регулирани со Кривичниот законик кој беше изменет во 2014 година во согласност со Резолуцијата 2178 на Советот за безбедност на ОН.

Не беше спроведена Националната стратегија за борба против тероризмот (2016-2019). Затоа, новата влада одлучи да ја ревидира и да ја измени за да подготви нова Национална стратегија за сузбивање на насилен екстремизам со соодветни акциски планови. Овие две стратегии беа донесени од страна на владата во март 2018 година.

Капацитет за спроведување и извршување 
Од ноември 2016 година немало антитерористички активности. По полициската операција „Ќелија 3“, пет лица беа осудени по обвиненијата за учество во странски воени, полициски и паравоени формации. Земјата соработува со Европол во рамките на нејзиниот Договор за оперативна и стратешка соработка. Земјата беше дел од заедничката регионална операција, заедно со Албанија и Косово, во ноември 2017 година, две лица беа уапсени за планирање на терористички напади во земјата.

Се проценува дека од 2012 година околу 155 лица (со само 2 лица во 2017 година) од граѓаните од земјата заминаа во конфликтни зони (Сирија и Ирак). Околу 80 се вратија во земјата, околу 30 сè уште се во Сирија, а 30 се убиени таму. Се верува дека остатокот се вратил во различни земји (каде што имаат двојно државјанство).

Управата за безбедност и контраразузнавање е одговорна за внатрешна безбедност и контраразузнавање, вклучувајќи ги и странските борци - повратници, но потребно е понатамошно зајакнување. Исто така, вклучена е и Агенцијата за разузнавање, иако во помал обем, бидејќи е надлежна за собирање податоци и информации од значење за безбедноста и одбраната на земјата, вклучувајќи и податоци за терористичките активности. Нема мерки за спречување и антирадикализација. Потребно е да се инвестира во мерки за дерадикализација и мерки за ресоцијализација во општеството и во затворите.

Легална и нелегална миграција
Институционална поставеност и правно усогласување
Органите работат на подобрување на законската рамка, но допрва треба да се донесе Законот за странци. Кризната ситуација на границите на земјата беше продолжена до 30 јуни 2018 година и продолжува да биде управувана од Центарот за управување со кризи.

Постои поделба на задачите помеѓу институциите кои се занимаваат со миграција. На пример, одговорностите се делат помеѓу Одделението за гранични работи и мигранти во Министерството за внатрешни работи (кое се занимава со безбедносните аспекти и управувањето со границите), Министерството за труд и социјална политика (кое управува со пристапот до услугите и социоекономската интеграција на мигрантите и бегалците) и специјализираната единица од Одделот за сериозен и организиран криминал кој се бори против трговијата со луѓе и шверцот на луѓе.

Капацитет за спроведување и извршување
Постои и недостиг на веродостојни податоци за опсегот и структурата на миграциските текови. Пограничната полиција пополнила над 60 % од предвидените места. Со помош на армијата и распоредувањето на офицери - гости од земјите членки на ЕУ и Србија на јужната граница, беше обезбедена ефикасна контрола на таа граница.

Има значително намалување на миграциските текови. Сепак, бројот на лица кои транзитираат во земјата е оценет како многу поголем од официјалните бројки. Земјата и понатаму е една од главните транзитни рути за нелегални мешани миграциски движења. Во јануари 2018 година се регистрирани околу 70 откриени незаконски пристигнувања неделно, во просек по 100 неделно во есента 2017 година. Во 2017 година, економските мигранти претставуваа значителен дел од целокупниот прилив на мигранти низ земјата, со мнозинско потекло од Пакистан (49 %) и Авганистан (24 %).

Нелегалните гранични премини се намалија. Во 2017 година беа спречени вкупно 4129 обиди за незаконски гранични преминувања, најголемиот дел на границата со Грција. Од февруари 2018 година, бројот на заробени лица во земјата е околу 115. Кривични пријави се поднесени против 36 лица, од кои 6 странски државјани за криумчарење на мигранти. Борбата против мрежите за криумчарење мора да биде приоритет.

Во Министерството за внатрешни работи е формирана специјална единица за борба против нелегална миграција и трговија со луѓе. Целта е да се зајакне координацијата на соодветните засегнати страни и да се зголеми нивната ефикасност. Таа треба да вклучи претставници од соодветните институции, како што се Јавното обвинителство и граничната полиција. Во јануари 2018 година беше потпишан Меморандум за разбирање помеѓу Министерството за внатрешни работи и Јавното обвинителство.

Резолуцијата за миграциска политика донесена од владата во 2015 година е главен политички документ во оваа област. Еден од нејзините стратешки приоритети е да ги идентификува мигрантите, да ги профилира и да ги упати до соодветниот систем за заштита. Постои потреба од понатамошно зајакнување на спроведувањето и систематско регистрирање на мигрантите, а треба да се обезбеди и профилирање на заштитени чувствителни податоци.

Капацитетот на приемните и транзитните центри е доволен за тековните потреби. Вкупно 95 лица аплицираа за азил додека беа задржани во прифатилиштето за нелегални странци во Гази Баба. Земјата продолжи со произволно задржување на голем број лица фатени во незаконски движења, со цел да ги обезбеди нивните сведочења во судските случаи против криумчари. Транзитните центри за мигранти кај Гевгелија и Табановце сега се речиси празни. Центарот не е погоден за долгорочни престои, а органите не сакаат да обезбедат повеќе од привремен престој.

Договорот за реадмисија со ЕУ се спроведува на задоволителен начин. Потпишани се протоколи за спроведување со девет земји членки, а преговорите со четири земји членки на ЕУ се во тек. Во 2016 година, на 5975 државјани на Република Македонија им беше наредено да ја напуштат територијата на ЕУ, а стапката на враќање беше одлична и достигна 128 %.

Во 2017 година, бројот на лица вратени во нивната земја на потекло остана на ниско ниво. Помошни постапки за доброволно враќање се извршија за девет мигранти. Земјата треба да воспостави механизам за враќање на нелегалните имигранти, што е во согласност со Аcquis на ЕУ.

Азил
Институционална поставеност и правно усогласување
Продолжи усогласувањето на правната рамка со Аcquis, а во собраниска постапка е нов Закон за меѓународна и привремена заштита за подобрување на концептот на безбедна трета земја и обединување на семејство. Се користат стандардни оперативни постапки за деца без придружба и за ранливите категории странци.

Воспоставени се институции и постапки за справување со барањата за азил, со систем за донесување одлуки на три нивоа. Постои и забрзана постапка за случаи на јасно неосновани пријави.

Сé уште не е донесена Стратегијата за интеграција за бегалци и странци 2017-2027 година. Потребни се итни мерки за борба против ксенофобија и справување со негативни јавни ставови кон мигрантите и бегалците.

Капацитет за спроведување и извршување
Министерството за внатрешни работи почна да ја надградува постојната база на податоци за странци преку развивање на нов модул за азил за да ја обезбеди многу потребната алатка за управување со случај за обработка на барањата за азил. Сепак, сè уште треба да се подобри координацијата помеѓу различните органи вклучени во процесот.

Времето потребно за обработка на барањата за азил е подобрено и произволната пракса за пристап до азил повеќе не загрижува. Сепак, квалитетот на одлучување по постапките за азил и понатаму е несоодветен. Одделот за азил сé уште не е целосно екипиран. Капацитетот за евалуација на заслуженоста на барањата за азил е сé уште слаб. Постојат тешкотии во обезбедувањето превод за време на интервјуа со баратели на азил.

Сé уште се пријавуваат случаи на враќање на границите. Мигрантите не се систематски регистрирани. И понатаму се недоволни механизмите за проверка на заштитени чувствителни информации за идентификација и за упатување на оние кои може да имаат потреба од заштита.

Во отсуство на соодветен систем за добро управување со незаконските движења, особено ефикасни активности за реадмисија со соседните земји, и понатаму има нелегални повратници. Од јануари 2017 година, меѓународните организации регистрираа 3726 лица незаконски вратени во Грција.

Во 2017 година беа поднесени 163 барања за азил, 4 лица добија супсидијарна заштита и не беше доделен статус на бегалец. Повеќето случаи биле прекинати откако барателите исчезнале пред да се донесе одлуката. Повеќето од донесените одлуки беа за одбивање или одземање на азил. Одлуките за престанок на правото на азил ги погодија главно косовските бегалци, чиј статус беше прекинат по 18 години престој во земјата. Косовските Роми беа особено погодени. Во 2017 година, супсидијарната заштита беше укината во 82 случаи кои погодија 162 лица, вклучително и четири случаи врз основа на закана за националната безбедност.

Потребно е подобрување на услугите во главниот центар за прифаќање на барателите на азил во Визбегово, особено на услугите за храна. Во септември 2017 година, во договор со Европската канцеларија за поддршка на азил, органите поддржаа патоказ за воспоставување на систем за азил во согласност со стандардите на ЕУ.

Визна политика
Законодавството во голема мера е усогласено со Аcquis на ЕУ и напорите треба да продолжат за постепено усогласување со визната политика на ЕУ, вклучувајќи ги и списоците на ЕУ за земјите чии граѓани бараат виза и за оние кои се изземени. Од 2009 година во функција е оперативна врска помеѓу дипломатските и конзуларни претставништва на земјата, Националниот визен информатички систем Н-ВИС и Визниот центар во Министерството за надворешни работи.

Во целина, непречено продолжи спроведувањето на безвизниот режим со ЕУ. Националните власти ја продолжија соработката за справување со неосновани барања за азил направени во Шенген земјите и придружните земји. Бројот на пријави се намали во 2017 година. Во првиот семестар од 2017 година беа поднесени кривични пријави против седум лица за злоупотреба на безвизниот режим со земјите од ЕУ и од Шенген-зоната.

Шенген и надворешни граници
Институционална поставеност и правно усогласување
Одделот за гранични работи и миграција е специјализирана единица на стратешко ниво во рамките на Министерството за внатрешни работи. Граничната полиција е структурирана во четири регионални центри, во рамките на кои функционираат полициските станици за граничен надзор и полициските станици за гранични контроли. Постои мобилна единица распоредена во согласност со процената на ризикот.

Законската рамка за управување со надворешните граници во голема мера е во согласност со стандардите на ЕУ. Стратегијата за интегрирано гранично управување (2015-2019 година) е усогласена со концептот на ЕУ за интегрирано гранично управување од 2006 година. Од суштинско значење е да се воспостави граничен безбедносен систем кој ја користи анализата на ризик. Донесен е нов концепт за управување со ризици за граничната полиција кој е во согласност со стандардите на ЕУ. Ова го регулира управувањето и спроведувањето на анализата на ризик од страна на граничната полиција.

Шенгенскиот акциски план, донесен во 2008 година, мора да се надгради. Националниот координативен центар за гранично управување беше формиран за да се постигне ефикасна координација, размена на податоци, размена на информации и поголема ефикасност на интегрираниот систем за гранично управување. Тој сè уште не е целосно функционален.

Капацитет за спроведување и извршување
Граничната полиција има 1624 вработени. На јужната граница се распоредени мешани полициски патроли, при што се вклучени припадници на граничната полиција на Австрија, Хрватска, Република Чешка, Унгарија, Полска, Србија и Словачка, за управување со ризиците од зголемување на миграциските текови. Националните органи интензивно соработуваат со Европската агенција за гранична и крајбрежна стража, вклучително и како набљудувачи во заеднички операции. Преговорите со Комисијата за овозможување на распоредување на нејзина територија на членовите на тимот на Европската агенција за гранична и крајбрежна стража се добро напреднати. Донесен е Национален план за спроведување на заедничката основна наставна програма за основната обука на граничната и крајбрежна стража спроведена во земјите членки. Обуката на кадарот продолжи со 4288 учесници. Модулите за обука се фокусираа на управувањето со миграцијата и заштитата на ранливите групи мигранти, откривањето на фалсификувани документи, полициското раководење водено од разузнавање, техниките за интервјуирање, борбата против трговијата со луѓе, криумчарењето мигранти, криумчарењето возила и анализата на ризик.

Стратегијата за интегрирано гранично управување 2015-2019 година и акцискиот план се во рана фаза на спроведување. Стратегијата се фокусира на идентификуваните закани за безбедноста (имено поради илегална миграција и прекуграничен криминал) и предизвиците во областа на граничната контрола и надзорот на границата. Иако Националниот координативен центар за интегрирано гранично управување подготвува редовни извештаи за анализа на ризик, сè уште треба да се зајакне институционалниот и оперативниот капацитет. Информатичката и техничката експертиза мора да се интензивира, како прашање на приоритет.

Некои инвестиции се направени при надзор на границата и инфраструктурата по должината на копнената граница, особено како одговор на зголемениот прилив на миграција. Потребни се дополнителни инвестиции, вклучително и по водната граница.

Меѓуагенциската соработка помеѓу граничарите, царината и другите тела беше подобрена преку воспоставувањето на Националниот координативен центар за гранично управување. Сепак, овие агенции сè уште немаат заеднички пристап до базите на податоци и нема формализирани и сигурни активности за размена на информации со соодветните служби за безбедност. Постои континуирано откривање на невистинити или лажни документи (232 во 2017 година). Треба да се воспостави евиденција за откривање, истрага и гонење на прекуграничниот криминал.

Продолжи да постои добра соработка со соседните земји. Граничните договори со сите соседни земји се спроведуваат непречено. Досега не е склучен договор со Грција, но билатералната соработка дополнително се подобри, особено на техничко ниво. Заедничките гранични патроли продолжија да се спроведуваат со Албанија, Бугарија, Косово и Србија и заедничките контакт центри со овие земји продолжија да функционираат.

Судска соработка во граѓански и кривични предмети
За судската соработка во граѓанските предмети, земјата сé уште не пристапила кон Хашката конвенција од 1996 година за надлежноста, применливото право, признавањето, спроведувањето и соработката во однос на родителската одговорност и мерките за заштита на децата. Ниту пак пристапи кон Конвенцијата од 23 ноември 2007 година за меѓународен надомест на детска поддршка и други форми на семејна поддршка. 

Во 2017 година, земјата издаде или прими 3851 барање за меѓусебна правна помош во граѓански и кривични предмети.

Земјата издаде 125 барања за екстрадиција, а доби 21. Имало 21 барања за трансфер на осудени државјани вратени во земјата и 12 нови барања за трансфер на осудени странски државјани во нивните земји на потекло.

Земјата има спогодба за соработка со Европравда, која е во сила од 2010 година. Не беше назначена државната централна точка. Во 2017 година, четири случаи на Европравда се однесуваа на земјата (шест во 2016 година).

Соработка во областа на дроги
Националната стратегија за дроги 2014-2020 е усогласена со стратегијата на ЕУ за дроги (2013-2020) и нејзиниот прв акциски план (2017-2020). Таа се потпира на два столба: намалување на понудата и намалување на побарувачката. И загриженоста за јавното здравје и безбедноста се фундаментални, а Стратегијата ги опфаќа активностите поврзани со превенција, ресоцијализација на затворениците кои се зависни од дрога, судска и полициска соработка, конфискација на криминални средства, истраги и гранично управување. Постои Државна меѓусекторска комисија која ги следи активностите дефинирани во Акцискиот план за спроведување на Стратегијата за дроги. Треба да се интензивираат координацијата и спроведувањето.
Трговијата со дрога е голема закана за безбедноста на земјата. Борбата против недозволената трговија со дрога стана стратешки приоритет на Министерството за внатрешни работи. Постои добро ниво на соработка со соседните земји, вклучително и во зависност од случајот. По една заедничка операција со Албанија, девет лица беа уапсени во Албанија за нелегална трговија со дрога. По заедничката истрага со Албанија и Грција, 27 лица беа уапсени и беше запленета дрога. Граничните контроли се зајакнуваат со позитивни резултати. Во 2017 година, полицијата открила 464 кривични прекршоци за неовластено производство и пуштање во промет на опојни дроги, психотропни супстанции и прекурсори, вклучувајќи 532 сторители, 88 дела за овозможување на употреба на опојни дроги, вклучувајќи 97 сторители. Во текот на првите 9 месеци од 2017 година, се зголеми заплената на нелегални супстанции. Запленети се вкупно 364 килограми различни опојни дроги.

Во 2017 година продолжи добрата соработка и размената на информации и податоци преку Европски мониторинг центар за дроги зависности од дроги (ЕМЦДДА).

Во текот на 2016 година и во текот на првиот семестар од 2017 година, немало уништување на запленети и конфискувани дроги.

Царинска соработка
Царинската управа учествуваше во девет меѓународни операции за борба против недозволена трговија со фалсификувана и пиратска стока, дрога, оружје, опасен отпад и високо-ризични хемикалии.

Продолжи соработката со регионалните разузнавачки канцеларии на Светската царинска организација, Канцеларијата на ОН за дрога и криминал, ЗКА Балкан Инфо, ОЛАФ и Европол. Информации за запленетата стока редовно се внесуваат во нивните соодветни бази на податоци. Продолжи соработката и размената на разузнавачки податоци со царинските органи на соседните земји. Постојат билатерални договори со седум земји членки на ЕУ за соработка во областа на царинските прашања. Царината систематски соработуваше со Центарот за спроведување на законот во Југоисточна Европа и со Интерпол, учествувајќи во операции поврзани со кривични дела против животната средина, вклучувајќи ги и нелегалните прекугранични движења на опасен отпад и хемикалии, оружје, украдени возила и резервни делови.

Податоците во реално време за превоз на царински стоки се разменуваат електронски со царинските органи во регионот преку Систематска електронска размена на податоци. Царината го користела Информацискиот систем против измама, како алатка за процена на ризикот и борба против измама при транзит, на пр. со анализа на податоци за откривање на невообичаени начини на транзит.

(Види и Поглавје 29 - Царинска унија).
За мерките против фалсификување на еврото, види Поглавје 32 – Финансиска контрола.

3.
НАЈНАПРЕД ОСНОВИТЕ: ЕКОНОМСКИ РАЗВОЈ И КОНКУРЕНТНОСТ

	Клучни економски бројки
	2015 година
	2016 година
	2017 година

	Бруто домашен производ по глава на жител (% од ЕУ28 во стандарди на куповна моќ (СКМ))
	36
	37
	н/д

	Раст на БДП (%)
	3,8
	2,9
	0,0

	Стапка на невработеност (жени; мажи) (%)
	26,7; 25,1
	24,4; 22,7
	21,4;22,5 (К4)

	Стапка на стопанска активност за лица на возраст од 15 до 64 год.: сооднос на населението на возраст од 15-64 години кое е работоспособно (%)
	64,4 (К4)
	64,8 (К4)
	65,2 (К4)

	Биланс на тековна сметка (% од БДП)
	-2,0
	-2,7
	-1,3

	Странски директни инвестиции (СДИ) (% од БДП)
	2,2
	3,3
	2,3


Извор: Евростат/Државен завод за статистика

Во согласност со заклучоците на Европскиот совет во Копенхаген во јуни 1993 година, пристапувањето во ЕУ бара постоење на функционална пазарна економија и капацитет за справување со конкурентниот притисок и пазарните сили во рамките на ЕУ.

Следењето на овие економски критериуми треба исто така да се гледа во контекст на зголеменото значење на економското управување во процесот на проширување. Во 2017 година, од земјите кои се кандидатки за проширување беше побарано да подготват Економски реформски програми (ЕРП) со кои ќе се воспостави среднорочна рамка за макрофискална политика, заедно со клучни структурни реформи. Програмите за економски реформи се основа за препораки за специфични за земјите, заеднички донесени од страна на ЕУ и Западниот Балкан и Турција на министерско ниво во месец мај секоја година.

3.1.
Постоење на функционална пазарна економија

Економско управување

Слика 1
Влада на Република Македонија: Раст на БДП

	Владата и понатаму останува посветена на пазарните економски политики иако сега се впушта во фискални поттикнувања за субвенционирање на инвестициите и вработувањето. Економската политика и понатаму се фокусира на раст на извозот преку (i) странски директни инвестиции, (ii) подигнување на конкурентноста на приватниот сектор преку јавно инфраструктурно трошење и (iii) зголемување на вработувањето преку активни политики на

	Извор: Евростат, домашни извори
	

	пазарот на труд и субвенции за работодавците. Новата влада, која дојде на власт во јуни 2017 година останува посветена на овие три политички столбови. Таа исто така врши редизајнирање и на дел од нив за да ја подобри нивната делотворност. Особено, владата планира да ги зголеми субвенциите за инвестиции и вработување во приватниот сектор и да примени политика на „еднакво субвенционирање“ за слични странски и домашни претпријатија. Таа исто така планира да го прошири обемот и опфатеноста на активните политики на пазарот на труд и да ги зголеми социјалните трошења. Владата ги зголеми минималните плати. Исто така, владата започна со подобрување на ефикасноста на јавната администрација и судството, борбата со корупцијата и зголемување на транспарентноста на јавните финансии. Политичките насоки донесени во мај 2017 година се делумно спроведени.


Макроекономска стабилност
Продолжената политичка криза лошо влијаеше и врз инвестициите и растот. Економијата не оствари раст во 2017 година, според првата проценка на државниот Завод за статистика. Извозот ја поттикна економијата, зголемувајќи ја за 9,2 %, но неговото влијание беше неутрализирано со падот на инвестициите и јавната потрошувачка. Инвестициите се намалија за 4,5 % споредено со годината претходно, како резултат на намалувањето на довербата поради продолжувањето на политичката криза. Особено, градежниот сектор, кој беше најбрзорастечка индустриска гранка во претходните 6 години, нагло се намали во 2017 година. Сепак, потрошувачката на домаќинствата и понатаму растеше со солидно темпо од речиси 3 %. Изгледот за раст е позитивен со намалувањето на политичката криза и економските основи и понатаму остануваат стабилни. Монетарната политика и понатаму е прилагодлива. Стремежот за приближување кон нивото на приход во ЕУ и понатаму е слаб. Реалниот БДП по глава на жител се зголеми од просечните 34 % на ЕУ-28 во 2012 година на 37 % во 2016 година.

Динамичниот извоз ја зајакнува надворешната позиција, а слабостите остануваат. Дефицитот на тековната сметка остана умерен во последните години. Во 2017 година, тој се наоѓаше на 1,3 % од планираниот БДП, намален од 2,7 % во 2016 година. Овој развој беше резултат на постојаното подобрување на трговското салдо, и покрај намалувањето на приватните трансфери од странство. Приливите од странски директни инвестиции (СДИ) се намалија во 2017 година, споредено со претходната година, и достигнаа до 2,3 % од планираниот БДП. Надворешниот долг брзо се зголемува помеѓу 2009 и 2017 година (+20скм), како резултат на финансирање на јавниот сектор во странство и зголемување на обврските помеѓу прекуграничните претпријатија. На крајот на септември 2017 година, тоа изнесуваше околу 75 % од БДП, од кои една четвртина е краткорочен, непроменет од претходните години. Девизните резерви се намалија во 2017 година поради тоа што владата отплати значителни заеми од странство, но нивната покриеност од увозот и понатаму остана на задоволително ниво за 4-5 месеци. Во јануари 2018 година, резервите беа привремено надополнети со издавање на еврообврзница од 500 милиони ЕУР. Истовремено, владата ги намали своите претстојни потреби за рефинансирање со делумно предвремено откупување на еврообврзницата од 2015 година.

Позицијата на монетарната политика остана соодветна, и ја поддржа стабилноста на цените и валутата. Во 2016 година, потрошувачките цени се намалија трета година по ред. Инфлацијата се зголеми во 2017 година (+1,4 % во просек споредено со 2016 година), водена главно од секундарните ефекти на последните зголемувања на цените на горивото, како и со зголемување на платите во услужните сектори. Депозитите на комерцијалните банки повторно се зголемија по привремено, шпекулативно намалување во пролетта 2016 година, а пазарите на девизите се стабилизираа. Поради ова, централната банка ја намали клучната каматна стапка за 75 б.п. во три последователни чекори помеѓу декември 2016 година и февруари 2017 година, и ја врати на нивото кое преовладуваше пред затегнувањето во мај 2016 година (3,25 %). Банката ефикасно ја стимулираше „денаризацијата“ на кредитите и депозитите, со намалување на уделот на девизните кредити на 19 % од вкупните кредити, споредено со 21 % претходната година. Сепак, високото ниво на „евроизација“ и понатаму претставува ризик за финансиската стабилност и претставува предизвик за монетарната политика. Со оглед на потиснатите движења на цените, слабите корпоративни заеми и негативниот производствен јаз, тековната позиција на монетарната политика се чини дека е во согласност со економските основи.

Слика 2
Република Македонија: фискални движења

	Потребни се одржливи мерки за фискална консолидација. Во 2017 година, општиот владин фискален дефицит и понатаму остана на нивото од крајот на претходната година (2,8 % од планираниот БДП). Во претходните две години, тој се намали последователно, но претежно како резултат на недоволно реализираното капитално трошење и намаленото

	Извор: Евростат, домашни извори
	

	трошење за стоки и услуги. Секоја година владата пристапува кон ребаланс на буџетот. Ова се случува поради тоа што приходот (особено наплатата на ДДВ) и понатаму останува под нивото, а финансирањето на брзорастечките расходи за пензии и други трансфери, кои изнесуваат над 60 % од вкупните расходи, не можат да се обезбедат. Буџетот за 2018 година предвидува значителен фискален стимул, вклучително и повисоки пензии и субвенции, како и финансиски средства за ублажување на зголемувањето на минималните плати и проширување на мерките за вработување. Сепак, владата не претставила мерки за консолидирање за да го неутрализира порастот на тековните трошоци. Јавниот долг, кој постојано расте од 2009 година, се наоѓа на 46,7 % од БДП на крајот на 2017 година, што е приближно 2 процентни поени пониско од една година претходно. Ова дојде како резултат на намалување на долгот на јавните претпријатија и понизок општ владин долг, кој се намали за 0,3 п.п. и изнесува 39,3 % од БДП.


Владата е посветена на подобрување на транспарентноста на јавните финансии и управувањето со нив. Јавните информации за фискалната ситуација во смисла на опсег и квалитет на податоци и навременост се подобрени значително откако новата влада ја презема власта. Кон крајот на летото 2017 година, владата објави прва збирка на неплатени обврски на јавниот сектор и работи на стратегија за исплата. Таа објави „Граѓански буџет“ за 2017 и 2018 година и започна со поврат на блокиран ДДВ на приватниот сектор. Опфаќајќи голем број на прашања кои се нагласени во соодветните извештаи од меѓународните организации, владата донесе Програма за реформи на управување со јавните финансии во декември 2017 година, која содржи планови за воведување на фискални правила до 2019 година и воспоставување на фискален совет.

Успехот на тековните различни политики зависи главно од структурните реформи. Експанзивниот фискален став, придружен со амортизирана монетарна политика, во голема мера е погоден за тековното економско опкружување. Сепак, тој носи и ризици по фискалната одржливост, долгорочниот економски раст и надворешната стабилност. Овие ризици можат да се ублажат со зголемување на конкурентноста на пазарите на труд и на производи. За таа цел, структурните реформи мора да играат поголема улога и подобро да се интегрираат во моделот за економски раст. Владата треба да помогне, особено, во јавната инфраструктура, како и во приватното корпоративно инвестирање и во развојот на вештини на човечкиот капитал. Мора да се стреми кон фискална консолидација со одржливи мерки.

Пазари на производи
Деловно опкружување и пазарни институции

Спроведувањето на договорите и понатаму е проблематично, но владата презема чекори за негово подобрување. Институционалниот капацитет за спроведување на законот и понатаму е слаб и решавањето на трговски спор по судски пат одзема време и е скапо. Во последните години, правната инфраструктура е подобрена и бројот на случаи со кои се занимава судот се зголеми. Сепак, политичкото мешање во судовите често доведуваше до неефикасни решенија и ја поткопа довербата. Новата влада е посветена на зголемување на делотворноста и непристрасноста на правниот систем и донесе мерки за да го постигне ова (како што е „Планот 3-6-9“). Нетранспарентните инспекции и парафискалните давачки и понатаму се проблем.

Сивата економија и понатаму е голема пречка за бизнисот. Неформалниот удел на економијата и понатаму е голем и влијае врз конкурентноста на формалниот приватен сектор, иако се намалува во смила на бруто додадена вредност и вработување. Во испитувањата, сивата економија е постојано посочувана како пречка за деловните активности во земјата. Проценките за нејзината големина се движат од некои 20% од вкупното производство (Државен завод за статистика) до 40%, во зависност од користениот метод. Ова создава пречки во инвестициите и сериозни проблеми за конкурентноста на регистрираните претпријатија.

Влијание на државата на пазарот на производи

Уделот на јавниот сектор во економијата и понатаму е ограничен и новата влада е посветена за праведен и еднаков третман на приватните претпријатија. Во 2016 година (последни достапни бројки), бројот на претпријатија во кои владата имала удел се намалил во споредба со претходната година. Целосната државна сопственост во 2016 година е задржана во 16 претпријатија, исто како и една година порано. Како резултат на тоа, вредноста на државниот имот, како процент од БДП, се намали за 1,5 п.п. и изнесува

11,7 %. Сепак, во текот на поголемиот дел од периодот на известување, владата продолжи да биде вклучена во приватниот сектор преку нееднаква примена на правилата и прописите, инспекциите, постапките за јавни набавки и државна помош. Ова често наметнува огромни трошоци за приватните претпријатија. Новата влада се чини дека е посветена на транспарентно и еднакво спроведување на правилата во приватниот сектор. Таа исто така планира да ги прошири субвенциите на странски и домашни претпријатија под еднакви услови. Во текот на периодот на известување имаше објавено малку информации за износите на корисниците на државна помош и последователните оценувања. Голем дел од земјиштето кое е во сопственост на државната и понатаму претставува пречка за развојот на земјоделскиот сектор и ја ограничува неговата употреба како залог од страна на приватни сопственици кои бараат банкарски заеми. Управувањето на ПДС и понатаму не се води според меѓународно договорени добри практики.

Финансиски пазар
Финансиска стабилност

Банкарскиот сектор и понатаму е добро финансиран, ликвиден и профитабилен, но уделот на нефункционалните кредити и понатаму е висок. Во финансискиот сектор доминираат банките на коишто им припаѓаат околу 90 % од системскиот капитал. Концентрацијата и понатаму е висока и непроменета во споредба со претходните години, со некои 58 % од капиталот кај трите најголеми банки. Има вкупно 15 банки, од кои повеќето се во странска сопственост. Ликвидноста беше обемна, делумно одразувајќи го слабото кредитирање од банките и нивниот намален апетит за владини хартии од вредност. Односот на адекватност на капитал дополнително се зголеми во 2017 година и на крајот на годината се искачи повеќе од двојно од регулаторниот минимум од 8 %. Профитабилноста на банките и понатаму продолжи да се зголемува, меѓутоа побавно од претходните години. За да се помогне кон солвентноста на банките, во октомври 2016 година беа усвоени капиталните стандарди од Базел III и влегоа во сила во март 2017 година. Квалитетот на банкарскиот имот малку се подобри во втората половина од годината: уделот на нефункционалните кредити (НФК) во вкупните кредити дадени на нефинансискиот сектор достигна до 6,3 % на крајот од 2017 година (0,4 п.п. пониско од средината на 2017 година). Сепак, не вклучувајќи ги задолжителните отписи од 2016 година, учеството на НФК останува околу 10%. Централната банка не донесе дополнителни мерки во 2017 година за решавање на проблемот со НФК, вклучително и разјаснување на тоа што значи отпис. Сепак, високиот удел на НФК на билансите на состојба на банките и понатаму е пречка за продолжување на кредитот и за преносот на монетарната политика. Потребни се дополнителни мерки за решавање на проблемот.

Пристап до финансии

Нивото на финансиското посредување дополнително се зголеми со имотот, кредитите и депозитите кои се зголемуваат како учество во БДП. Банкарското кредитирање на нефинансискиот приватен сектор се зголеми од пролетта 2017 година и на крајот на годината износот на неисплатени кредити беше некои 5,6 % повисок отколку претходната година. Корпоративните кредити кои се намалуваа на годишно ниво, од летото 2016 година, целосно се спуштија во есента 2017 година и постепено се зголемуваат од тогаш. Кредитите на комерцијалните банки и понатаму се главниот извор на финансирање за мали и средни бизниси, кои главно се двоумат за финансирање на сопствените финансиски потреби на пазарите на капитал. Иако пазарите на корпоративни обврзници и на ризичен капитал и понатаму се недоволно развиени, можностите за финансирање на капитал без зајакнати во 2016 година преку воспоставувањето на берзанска поврзаност со други размени во регионот („ЈИЕ врска“). Правната рамка за инвестициски фондови е усогласена со прописите на ЕУ.

Пазарот на труд
Економијата создаде голем број на работни места во последните години. Воден од големите владини програми за вработување, пазарот на труд има постигнато цврсти, но намалени добивки од вработување, кои достигнуваат до некои 2,8 % во просек секоја година помеѓу 2012 и 2016 година. Во последниот квартал од 2017 година, вработувањето се зголемило за 1,9 % годишно. Странските директни инвеститори кои добиваат владина помош за вработување исто така ја зголемија вработеноста. Како резултат на тоа, во услови на опаѓачка работна сила, вкупната стапка на невработеност дополнително се намали за 1,2 п.п. во последниот квартал на 2017 година, во споредба со истиот период претходната година.

Но, нарушувањата на пазарот на трудот го ограничуваат потенцијалот за раст. Намалувањето на невработеноста делумно ги одразува ниските и опаѓачките стапки на активност. Сепак, половиот јаз и понатаму останува значителен, со околу 78 % од мажите кои учествуваат на пазарот на труд, во споредба со 52 % од жените. Вкупната стапка на вработеност постепено се зголемува, од 48 % во 2012 година на околу 53 % во 2016 година (возраст 20-64 години), но останува и понатаму ниска. Со оглед на ниските стапки за учество на жените, работоспособните жени имаат помалку изгледи да најдат вработување отколку мажите. Долгорочната невработеност во последните пет години има одреден тренд на намалување, но останува висока и изнесува

19,2 % од работната сила (2016 година). Невработеноста кај младите полека, но сигурно се намалува во последните години, но и понатаму е висока и изнесува некои 46 % во последниот квартал од 2017 година. Обемната емиграција на квалификувани работници и ниското ниво на запишување во високо и вишо образование ѝ ја отежнаа на работата на економијата повторно да создаде квалификувана млада работна сила. Ова го забавува растот и ја одложува структурната трансформација на економијата бидејќи ја попречува прераспределбата на ресурсите кон секторите со поголема продуктивност.

Вработувањето во сивата економија се намалува, но и понатаму е високо. Според Државниот завод за статистика, околу 18 % од вкупната вработеност во 2016 година припаѓа на сивата економија. Овој удел постојано се намалува од 28,6 % од 2008 година, со помош на владини мерки за поттикнување на вработувањето со субвенционирање на трошоците за вработување во последните години. Неформалната работа е нерамномерно распределена меѓу групите на население, со особено висок удел за младите работници, жените и долгорочно невработените. Високите и рамните придонеси за социјално осигурување најверојатно претставуваат пречка работниците да ја напуштат работата на црно.

3.2.
Капацитет за справување со конкурентскиот притисок и пазарните сили во Унијата

Образование и иновации
Образовниот систем се справува бавно со дискрепанца кај вештините. Иако јавните расходи за образование, од околу 4 % од БДП, се само незначително пониски од просекот на ЕУ, стапките на запишување во средно образование (околу 87 % завршување на средно образование) и високо и вишо образование и нивно завршување само маргинално се зголемија во последните пет години и остануваат под просекот на ЕУ. Јазот помеѓу квалификациите на лицата кои завршуваат образование и потребите на приватните претпријатија бавно се намалува. Потребниот чекор од традиционално учење засновано на факти кон стекнување на општи, трансверзални вештини бара пошироко вклучување на деловниот сектор во профилирањето и спроведувањето на програмите. Владата донесе многу стратешки документи за решавање на овие предизвици, но спроведувањето и понатаму е делумно. Опсерваторијата за вештини, наменета за мапирање и ажурирање на квалификациите на лицата со завршено образование и потребите на пазарот на трудот, подготвени заедно со Светска банка и понатаму останува да се спроведе. Овие недостатоци ја попречуваат можноста за вработување и продуктивноста на лицата со завршено образование. Новата влада ги решава некои од овие прашања во нејзиниот „План за економски раст“, донесен во декември 2017 година.

Стапките на иновации во приватниот сектор остануваат ниски. Трошоци за истражување и иновации останаа скромни, во споредба со просекот на ЕУ, на 0,4% од БДП (2015 година), само незначително повисоко отколку во 2010 година. Најголемиот дел од овие трошоци се однесува на јавното трошење, кое се зголеми во последните години. Иако уделот на производите, произведени со напредна технологија, во извозот е зголемен (како резултат на производството на основаните странски претпријатија), иновациите и технолошкиот развој во приватните претпријатија и понатаму останува на ниско ниво. Грантовите предвидени со Фондот за иновации, кој во 2015 година започна со исплаќања за поттикнување на истражување и развој во МСП, бавно се реализираат. Затоа, посилна ориентација кон модел на раст заснован на знаење бара значителен поттик во капацитетот за иновации на земјата. Владиниот „План за економски раст“ ги посочи и разгледа пречките за побрза иновативност, како што се слаби капацитети на апсорпција на претпријатијата и недостатокот на соработка помеѓу академската истражувачка мрежа и претпријатијата. Планот предвидува зголемено јавно финансирање на одделите за истражување и развој во производствените претпријатија.

Физички капитал и квалитет на инфраструктура
Слабостите на основниот капитал во економијата ја попречуваат конкурентноста. Трошењето во приватни и јавни инвестиции и понатаму е недоволно во поглед на недостатоците во инфраструктурата на земјата и производствениот потенцијал. Инвестициските расходи и понатаму остануваат постојани на околу 24 % од БДП помеѓу 2012 и 2016 година. Некои 70% од инвестициите беа од приватни претпријатија (домашни и странски) додека остатокот се јавни инвестиции финансирани преку општиот државен буџет, меѓународни финансиски институции и јавните претпријатија. Во 2016 година и на почетокот од 2017 година, јавните инвестиции беа во голема мера блокирани во предизборниот период. Приватните инвеститори изгубија доверба во деловното опкружување со оглед на продолжената политичка криза. Квалитетот на постојниот основен капитал е генерално низок иако странските директни инвестиции ја поттикнаа модернизацијата на производните погони во некои сектори. Во транспортната, енергетската, здравствената и образовната инфраструктура се акумулираат потребите за модернизација. Овие недостатоци придонесоа кон намалувањето на продуктивноста на работната сила во последните години и го забавуваат потенцијалот за раст во економијата. Во енергетскиот сектор исто така има значителен недостиг од инвестиции. Нискиот капацитет за производство на струја придонесува кон чести прекини во снабдувањето со електрична енергија. Загубите од пренос и дистрибуција на струја ја намалуваат ефикасноста. Економијата во голема мера се потпира на струја од лигнит и јаглен и треба да развие обновливи извори на енергија.

Регионалното поврзување во областа на транспортот и енергијата и понатаму е ограничено. Патните и железничките врски со соседните економии напредуваат. Последниот дел од Коридорот X автопатот во земјата треба да се заврши во 2018 година, додека надградбата на железничката врска се одвива слабо, како и сродните градежни патни работи на Коридорот VIII. Тековната изградба на заедничкиот железнички граничен премин со Србија е планирана да заврши во 2021 година. Спроведувањето на проектите често е долготрајно поради проблеми како што се тешки постапки за набавки и слаби резултати на изведувачите. Воспоставувањето на прекугранична размена на струја, како што се предвидува во мерките за енергетски реформи, е попречено со постојана регулација на цените на националниот пазар на електрична енергија. Дистрибуцијата на капацитетите за прекуграничен пренос функционира со Грција, а се очекува се придружат системските оператори во Србија и Бугарија.

Дигитализацијата на економијата брзо напредува. Процентот на домаќинства со пристап до Интернет дома се зголеми за 17 п.п. помеѓу 2012 и 2016 година (75,3 %), а мобилната широкопојасна пенетрација исто така брзо се шири. Сепак, фиксната широкопојасна пенетрација е значително помала и не се подобрува, а тоа влијае негативно врз деловната конкурентност.

Секторска структура и структура на претпријатија
Структурната трансформација на економијата се одвива бавно и понатаму се води од странските инвестиции. Секторската структура на економијата во голема мера е непроменета во последните пет години. На околу 60 % од планираната бруто додадена вредност, услугите учествуваа со најголемо учество во бруто додадената вредност и во 2017 година (-5 п. п. во однос на 2012 година), со земјоделството придонесувајќи со над 10 %. Индустријата придонесе со 19,5 % (+1,5 п. п. во споредба со 2012 година). Главно за сметка на странски претпријатија, уделот на стоките произведени со повисока вредност (машини и опрема, хемиски производи) во индустриското производство се зголеми за сметка на основните произведени стоки, како што се железо, челик и облека. Услужните дејности обезбедуваат половина од работните места во економијата, по што следат индустријата и градежништвото (27 %) и земјоделството (24 %), без значајни промени од 2012 година. Над 99 % од сите претпријатија се МСП, кои обезбедуваат над 76 % од додадената вредност и речиси еднаков број на работни места.

Економска интеграција со ЕУ и конкурентност на цените

Слика 5 Република Македонија: трговска интеграција со ЕУ

	
	Важноста на ЕУ како трговски и инвестициски партнер и понатаму расте. Вредноста на трговската размена со ЕУ постепено се зголемува во последната декада и изнесува 71 % од вкупната трговска размена на земјата во 2017 година. Земјите членки на ЕУ добија 81 % од извозот на земјата во 2017 година (+1,2 п. п. y-o-y), а обезбедија 63 % од увозот на земјата (+0.9 п. п. y-o-y). Трговијата со другите земји од ЦЕФТА исто така се зголеми во 2017 година (извозот и увозот се зголеми за 9 %). Сепак, како резултат на посилен раст на трговијата со ЕУ, уделот на ЦЕФТА во вкупната трговија незначително се 

	намали (со 0,5 п. п. и изнесува 10,5 %. Сепак, во споредба со истиот период во 2012 година, извозот кон овој регион се зголеми повеќе од двојно. Уделот на инвестициите на ЕУ во вкупните странски инвестиции се зголеми во 2016 година до 79 %, а истиот стагнираше во претходните пет години. уделот на СДИ по глава на жител и понатаму е низок. Развојот на Регионална економска област заснована на правила и стандарди на ЕУ, кон која се приклучија сите економии од Западен Балкан, има потенцијал да создаде неискористен раст.


Подобрената надворешна конкурентност зависи од разновидност на извозната структура. Економијата објавува високо и растечко ниво на трговска отвореност. Вкупната вредност на трговијата со стоки и услуги достигна 124 % од БДП во 2017 година (+10 п. п. y-o-y). Составот на извоз стана дополнително разновиден во 2017 година. Уделот на производите од железо и челик и облека во вкупниот извоз дополнително се намали, во корист на хемикалиите и машините и опремата за транспорт, кои претставуваат над 60 % од вкупниот извоз. Ова ја потпомогна структурната трансформација на економијата, која, сепак, генерално се одвива бавно. Меѓународната трошковна конкурентност на економијата малку се влоши во 2016 и 2017 година, бидејќи зголемувањето на бруто платите го надмина растот на продуктивноста на трудот. Реалниот ефективен девизен курс (базиран на ИПЦ) остана стабилен во голема мера во последните пет години.

4.
Регионални прашања и меѓународни обврски

Земјата сè уште има билатерална спогодба за имунитет со Соединетите Американски Држави од 2003 година, којашто овозможува изземање на граѓаните на САД од надлежноста на Меѓународниот кривичен суд. Притоа, ова не е во согласност со заедничките ставови на ЕУ за интегритетот на Римскиот статут или со сличните водечки начела на ЕУ за билатералните спогодби за имунитет. Како што беше споменато во претходниот извештај, земјата треба да се усогласи со ставот на ЕУ.

Во септември 2017, во земјата се регистрирани 529 бегалци Роми од Косово, од кои 18 се признати бегалци, 138 чии барања за азил се одбиени и 373 се под супсидијарна заштита. 120 се внатрешно раселени лица (30 семејства). Министерството за труд и социјална политика продолжува да обезбедува поддршка на 80 семејствата за кирија за домување и комунални услуги, во рамките на стратегијата за интеграција. До септември 2017 година, на 90 лица им беше помогнато да се вратат во Косово и се очекуваат повеќе враќања во наредниот период.

Регионалната соработка и добрососедските односи се суштински дел од процесот на приближување на земјата кон ЕУ. Тие придонесуваат за стабилност, помирување и погодна клима за решавање на отворените билатерални прашања и проблемите од минатото. Новата Влада има многу позитивен пристап кон регионалната соработка и добрососедските односи. Земјата продолжи активно да учествува на регионалните иницијативи како што се Процесот за соработка во Југоисточна Европа, Советот за регионална соработка, ЦЕФТА, Министерката конференција на државите од Западен Балкан, Договорот за енергетска заедница, Спогодбата за европска заедничка воздухопловна област, Централно-европската иницијатива, Регионалната иницијатива за азил, бегалци и миграција, РЕКОМ и „Процесот Брдо - Бриони“.

Поттикот даден преку „Берлинскиот процес“ и иницијативата на шесте држави од Западен Балкан, особено на агендата на поврзување, продолжи да ја потпомага зголемената регионална соработка. Новата влада активно се вклучи и беше домаќин на министерски состанок пред Самитот во Сараево. Исто така, учествуваше на Самитот на шесте држави од Западен Балкан во Трст. Владата, исто така, се вклучи во регионална соработка од областа на миграцијата.

Земјата остана конструктивно посветена на билатералните односи со другите земји од проширувањето и со соседните земји членки на ЕУ.
Билатералните односи со Албанија се интензивираа откако новата влада ја презеде функцијата. Претседателот на Албанија ја посети земјата во ноември 2017 година. Владата на Република Македонија обезбеди финансиска поддршка и хуманитарна помош за областите во Албанија погодени од поплавите. Заедничка владина седница се одржа во декември 2017 година во Поградец. По неа, следуваше потпишувањето билатерални договори со цел подобрување на соработката помеѓу двете земји.

Премиерот Заев во јули и ноември 2017 година ја посети Босна и Херцеговина, а во септември 2017 година беше потпишан договор за заемно признавање и замена на возачките дозволи. Собранието го ратификуваше Договорот за соработка за процесот на пристапување во ЕУ.

Односите со Косово продолжија да се развиваат. Премиерот Заев ја посети Приштина во декември 2017 година. Во август 2017 година, двете земји потпишаа протокол за спроведување за отворање на новиот граничен премин во Станчиќ – Белановце. И двајцата се согласија да одржуваат заеднички владини состаноци на годишна основа. Некои тензии настанаа како резултат на пресудите поврзани со учеството на граѓаните на Косово во кумановските настани во 2015 година.

Односите со Црна Гора останаа добри. Претседателот на Собранието ја посети Црна Гора и премиерот, министерот за надворешни работи и министерот за одбрана на Црна Гора го посетија Скопје во текот на извештајниот период.

Односите со Србија останаа севкупно добри. Спорадичните тензии, како што се оние во август 2017, беа брзо решени. Премиерот Заев го посети Белград во ноември 2017 година.

Се развија односите со Турција, вклучително и преку контакти на високо ниво. Премиерот Заев и претседателот Иванов ја посетија Турција во февруари 2018 година.
Односите со Бугарија се подобрија со новата влада, а особено значење има стапувањето во сила на Договорот за пријателство, добрососедство и соработка во февруари 2018 година, кој се однесува на отворените прашања помеѓу двете земји. На заклучокот на билатералниот договор му претходеа бројни билатерални средби, меѓу кои и седницата на владите на двете земји во Струмица во ноември 2017 година.
Односите со Грција се подобрија од втората половина на 2017 година. Официјалните разговори за прашањето за името повторно започнаа во декември 2017 година, под покровителство на ООН. Двата министри за надворешни работи се состанаа на билатерални и на мултилатерални нивоа. Премиерот Заев го посети Солун на 30 декември 2017 година и се сретна со градоначалникот на градот. Конструктивните дискусии продолжија за позитивната процена на напредокот во спроведувањето на мерките за градење доверба, кои започнаа по посетата на министерот за надворешни работи на Грција во 2015 година. Изјавите на двајцата премиери во јануари 2018 година, како и преименувањето на скопскиот аеродром и автопатот, беа конкретни знаци за зајакнување на меѓусебната доверба. По ова треба да следува деблокирањето на фазата 2 од Спогодбата за стабилизација и асоцијација и членството во Стратегијата на ЕУ за Јадранскиот и Јонскиот регион. Економските и трговските односи продолжија нормално.

5.
Способност да се преземат на обврските од членството

5.1.
Поглавје 1: Слободно движење на стоки

Слободното движење на стоки гарантира дека со повеќето производи може да се тргува слободно низ ЕУ врз основа на заеднички правила и постапки. Кога производите се регулирани со национални правила, начелото на слободно движење на стоки спречува да се создаваат неоправдани пречки во трговијата.
	Земјата е умерено подготвена во областа на слободно движење на стоки. Во извештајниот период не е постигнат напредок. Препораките од минатата година поврзани со понатамошно приближување на законодавството кон Аcquis на ЕУ остануваат валидни.
Во наредната година, земјата треба особено:
· да го заврши донесувањето на мерки за отстранување на нетарифните бариери во трговијата;
· да го заврши усогласувањето со Директивата за општа безбедност на производи и да обезбеди соодветен административен капацитет за спроведување на законската рамка.


Општи начела
Земјата има добро воспоставена институционална рамка за производство, дистрибуција и маркетинг на индустриски производи. Меѓутоа, усогласувањето со acquis на ЕУ во областа на општата безбедност на производите не напредна. Во Националната програма за усвојување на правото на ЕУ и во поединечни стратешки документи за стандардизација, метрологија и акредитација се утврдени планови за понатамошно усогласување на законодавството со acquis.
Неусогласена област
Се спроведува акцискиот план, кој има за цел отстранување на нетарифни бариери во трговијата во согласност со членовите 34-36 од Договорот за функционирањето на Европската Унија (ДФЕУ), но треба да се отстранат уште девет идентификувани правни пречки за трговија.
Министерството за економија е надлежен орган за осигурување на обврската за известување на Комисијата за техничките прописи во нацрт-фазата според важечките барања на ЕУ и меѓународните договори.
Усогласена област: инфраструктура за квалитет
Воспоставени се правната основа и административната структура за технички прописи, стандарди, оцена на сообразност, акредитација, метрологија и надзор на пазарот. Меѓутоа, поради промени во acquis, националното законодавство не е повеќе усогласено во областите на општата безбедност на производите и надзор на пазарот.
Институтот за стандардизација е полноправен член на Европскиот комитет за стандардизација/Европскиот комитет за електротехничка стандардизација (CEN и CENELEC), која усвои 23.686 европски стандарди и технички документи за стандардизација како национални стандарди. Институтот ја спроведува стратегијата 2016-2020 за развој на стандардизација во земјата. Во тек е националната акредитација според ISO/IEC 17021.
Во земјата постојат 206 тела за оцена на сообразност за калибрација, тестирање, медицински лаборатории, производи и процес на сертификација и инспекција. Институтот за акредитација потпиша договори со Меѓународниот форум за акредитација, Европската соработка во областа на акредитацијата и Меѓународната соработка за акредитација на лаборатории. Во тек е признавањето сертификати за ISO 9001. Во 2017 година, Институтот за акредитација продолжи да работи на акредитирање лаборатории кои се наоѓаат во државните високообразовни установи и јавните здравствени установи. Сè уште не се развиени шеми за акредитација за сертифицирање на персоналот и на организациската поставеност на тестирање вештини.
Бирото за метрологија е официјално тело за метрологија. Од 2007 година е член на Европската асоцијација на национални институти за метрологија и потпиша договор со Генералната конференција за тежини и мерки. Бирото ги објави можностите за калибрација и мерење во областите на маса, обем и проток и термометрија. Во 2017 година, техничкиот капацитет на кадарот, кој работи во лабораториите во областа на електричните големини, димензија и проток на гас, беше зајакнат со помош на ЕУ.
За надзор на пазарот, Законот за општа безбедност на производите сè уште не е усогласен со acquis.
Во 2017 година, Државниот пазарен инспекторат спроведе повеќе од 752 инспекции во врска со Законот за општа безбедност на производите (зголемување за 500 во однос на 2016 година), главно на апарати за домаќинство, одредени градежни производи, играчки и детска облека и 524 инспекции на градежни производи (зголемување за 261 во однос на 2016 година). Инспекторатот ги координира своите надзорни активности со другите инспекторати и царинските органи. Бројот на вработените и нивната обука не се доволни. Опремата и возилата се застарени. Буџетските ограничувања спречуваат да се спроведат ефективни операции за надзор на пазарот и правилно тестирање. Беа повлечени 4 различни штетни производи од пазарот, како што е објавено на интернет страницата на Инспекторатот.
Усогласена област: секторско законодавство

Во однос на законодавството за производи од „Новиот и глобален приод“, степенот на усогласеност со acquis на ЕУ не е еднаков. Земјата веќе донесе законодавство со цел да се усогласи со acquis на ЕУ во повеќе сектори, особено за играчки, апарати на гас, машини и медицински помагала. Меѓутоа, не беше постигнат напредок во усогласувањето со најновото acquis во овие области или во областа на сообразност со стандарди за експлозиви за цивилна употреба.
Националното законодавство беше со цел да се усогласи со речиси целото законодавството за производи од „Стариот приод“. Во однос на Регулативата за регистрација, евалуација, овластување и ограничување на хемикалиите (REACH) и законодавството за хемикалии, класификација, етикетирање и пакување на супстанции и мешавини, како и добрите лабораториски практики, постигнато е одредено усогласување со acquis до 2010 година. Меѓутоа, потребен е понатамошен напредок за усогласување на законската рамка и за зајакнување на административните капацитети во оваа област. acquis за соодветни процедурални мерки (вклучително за огнено оружје, текстил, обувки и кристално стакло) е вградено во националната правна рамка. Воспоставени се јавни органи кои го контролираат и вршат надзор над спроведувањето на законите и истите се целосно функционални.
 Меѓутоа, во извештајниот период не беше постигнат напредок во понатамошното усогласување на acquis од „Стариот приод“ за враќањето културни добра. Поради ова, потребно е понатамошно дејствување со цел усогласување на националното законодавство со најновото acquis на ЕУ во областа.
Воспоставени се системите за лиценцирање, следење и контрола на економските оператори кои се занимаваат со прекурзори за дрога и експлозиви за цивилна употреба. Категориите ѓубрива опфатени со националното законодавство се осмислени за да бидат целосно усогласени со acquis.
5.2.
Поглавје 2: Слобода на движење на работници

Граѓаните на земја членка на ЕУ имаат право да работат во друга земја членка и мора да им бидат дадени истите работни и социјални услови како и на другите работници.
	Подготвеноста во областа на слободното движење на работници е сè уште во рана фаза. Во извештајниот период севкупно не е постигнат напредок.
Во наредната година, земјата треба:
· да продолжи да ја приспособува правната рамка во согласност со acquis на ЕУ за пристап до пазарот на трудот, особено за недискриминација врз основа на националност во однос на работниците од ЕУ;
· да започне да презема чекори во областа на координација на системите за социјална заштита за да се утврди кои административни мерки (зајакнување на административниот капацитет) ќе треба да се воведат во подготовка за идното пристапување.


Во однос на пристапот до пазарот на трудот, вработувањето на странски работници е регулирано со закон. Одговорностите на институциите се јасно поделени во однос на работни дозволи за странски работници. Тековната институционална поставеност му овозможува на странски работник да добие единствена дозвола по поднесување едно барање до еден орган. Граѓаните на ЕУ немаат пристап до работни места во јавната администрација. Не беа преземени напори за понатамошно транспонирање на acquis на ЕУ во националното законодавство и разликата помеѓу странец и граѓанин на ЕУ сè уште не е воведена во домашната правна рамка. ЕУРЕС (Европската мрежа на служби за вработување) не е искористена во голема мера.
Постојат 22 билатерални договори за координација на системите за социјална заштита, од кои 11 се со земји членки на ЕУ. Не беше ратификуван нов договор во 2017 година. Постојат девет договори за користењето на европската картичка за здравствено осигурување помеѓу земјата и земјите членки. Не беше ратификуван нов договор во 2017 година.
5.3.
Поглавје 3: Право на основање и слобода на давање услуги

Физичките и правните лица на ЕУ имаат право да се етаблираат во секоја земја членка и да им се даваат прекугранични услуги. За одредени регулирани професии, постојат правила за меѓусебно признавање квалификации. Поштенските услуги постепено се отвораат за конкуренција.
	Земјата е умерено подготвена за правото на основање и слобода на давање услуги. Бидејќи немаше напредок во текот на извештајниот период, препораките од 2016 година остануваат валидни.
Во наредната година, земјата треба особено:
· да продолжи со усогласување на националното законодавство со Аcquis на ЕУ, главно со Директивата за услуги и за заемното признавање професионални квалификации;

· да воспостави единствена контактна точка за „едношалтерски услуги“ за регистрација на компании во согласност со Директивата за услуги;

· да ја заврши либерализацијата на универзалната поштенска услуга.


Сè уште нема напредок во правото на основање. Хоризонталниот закон, за усогласување со Директивата за услуги, сè уште не е донесен. Единствената контактна точка, како што се бара со Директивата за услуги, сè уште не е воспоставена. Во однос на слободата да се даваат прекугранични услуги, странските компании сè уште не може да им понудат сертификација според ISO 9001 на органите на државната управа за обезбедување квалитет. Ова останува пречка за слободното движење на услуги.

Либерализацијата на пазарот на поштенски услуги беше дополнително одложена, со 31 декември 2018 година како нов рок за укинувањето на резервираната област за поштенски монопол. Законот за поштенски услуги сè уште треба да се измени за да се осигури дека отворањето на пазарот на поштенски услуги е целосно завршено. Беше попречено функционирањето на Агенцијата за пошти поради одложеното донесување на годишниот план за работа. Агенцијата за пошти има доволен кадар со вкупно 17 вработени, од кои 5 го надгледуваат спроведувањето на Законот за поштенски услуги. Во текот на 2016 година, 33, и во 2017 година, 31 лиценциран давател на поштенски услуги активно работеа на поштенскиот пазар, со лиценци за различни типови и опсези на услуги и географски области на работа. Универзалната услуга ја дава АД Македонска пошта. Агенцијата за пошти го следи воведувањето на посебен сметководствен систем, кој сè уште е во подготвителна фаза и треба да ги реши отворените прашања за финансирањето нето-трошоци за обврската за универзална услуга.

Во однос на заемното признавање професионални квалификации, создаден е Електронскиот регистар на професионални квалификации, но сè уште треба да се развие дополнително и треба да се внесат податоци за потврдени и акредитирани професионални квалификации. Сè уште се чека на ажуриран и транспарентен список на сите регулирани професии. Треба да се ревидира и да се зајакне институционалната поставеност за заемното признавање професионални квалификации. Исто така, треба да се зајакнат експертизата и овластувањата на меѓуминистерската работна група за признавање професионални квалификации.

5.4.
Поглавје 4: Слободно движење на капитал

Во ЕУ, капиталот и инвестициите мора да можат да се движат без ограничување и постојат заеднички правила за прекугранични плаќања. Банките и другите економски оператори применуваат одредени правила за поддршка на борбата против перењето пари и финансирањето тероризам.
	Во областа на слободното движење на капиталот, земјата е умерено подготвена. Беше направен одреден напредок преку зголемување на стабилноста на платниот систем.

Во наредната година, земјата треба особено:
· да го донесе и да го спроведе новото законодавство за платежни услуги;

· да преземе мерки за понатамошна постепена примена на слободното движење на капиталот;

· да покаже солиден резултат во борба против перењето пари и финансирањето на тероризмот, и понатаму да се усогласува со acquis на ЕУ во оваа област.


Во однос на движењата на капиталот и плаќањата, земјата продолжи да ги исполнува барањата од првата фаза од Спогодбата за стабилизација и асоцијација (ССА). Остануваат ограничувања на движењето на капиталот, имено, за резидентни граѓани кои стекнале недвижен имот и хартии од вредност во странство или имаат банкарска сметка во странство. Странците може да поседуваат банкарска сметка во земјата, но не може да имаат сопствено земјоделско земјиште.

Во однос на платните системи, Централната банка донесе документ за надзорот на платните системи со цел да ја зајакне нивната стабилност и ефикасност. Банките придонесоа за формирање гарантен фонд во Централната банка.

Во однос на борбата против перењето пари и финансирањето на тероризмот, потребна е понатамошна работа со цел усогласување со Аcquis на ЕУ во оваа област и учество во редовната последователна постапка за МАНИВАЛ. Се спроведува националната проценка на ризик. Треба да се засили соработката меѓу агенциите за спроведување на законот, разузнавачките служби и соодветните клучни државни институции.

Во 2017 година, Управата за финансиско разузнавање пријави мало зголемување од 228 на 232 на доставени сомнителни трансакции. Управата испрати 35 извештаи (28 во 2016 година) за случаи на перење пари и финансирање тероризам и 201 известувања за други дејствија до органите за спроведување на законот. Исто така, 19 лица беа обвинети и 12 лица осудени за перење пари или финансирање тероризам.

5.5.
Поглавје 5: Јавни набавки

Правилата на ЕУ гарантираат дека јавните набавки на стоки, услуги и работи во сите земји членки се транспарентни и отворени за сите компании од ЕУ врз основа на недискриминација и еднаков третман.

	Земјата е умерено подготвена во оваа област, која особено подлежи на корупција. Постигнат е одреден напредок со започнување на реформата во правната рамка за јавни набавки. Некои од препораките од извештајот за 2016 година се спроведени. Сепак, сè уште се потребни значителни напори за да се обезбеди стабилен, транспарентен, ефикасен и ефективен систем за јавни набавки. Потребни се дополнителни напори за спречување на неправилностите и корупцијата за време на циклусот на набавка. Треба да се преземат последователни дејствија во однос на истраги за наводи за сериозни судири на интерес и злоупотреба на јавна функција.

Во следната година, земјата треба особено:

· да ги засили напорите за финализирање на реформата на системот за јавни набавки преку усогласување со директивите на ЕУ за јавни набавки од 2014 година, особено повторно да се размисли за задолжителната употреба на е-аукции;

· да обезбеди дека извештаите за нерегуларности поврзани со јавните набавки воопшто соодветно се истражуваат, а сторителите се санкционираат;

· да го зајакне административниот капацитет на Бирото за јавни набавки во однос на надзорот и следењето на јавните набавки и на Министерството за економија во однос на управувањето со концесии и јавно-приватните партнерства.


Институционална поставеност и правно усогласување
Реформата на јавните набавки започна со укинувањето на Советот за јавни набавки во ноември 2017 година, со што процесот на набавки се олесни како административно така и финансиски. Правната рамка за јавни набавки во голема мера е усогласена со директивите на ЕУ за набавки од 2004 година, но треба да се обрне внимание на единствената употреба на критериумот „најниска цена“ и „задолжителните“ е-аукции. Исто така, компаниите продолжуваат да бидат исклучени од идните тендери поради професионална злоупотреба („црна листа“, која не е во согласност со судската пракса на Европскиот суд на правдата). Усогласувањето со Директивата за набавки од областа на одбраната и безбедноста и со директивите за јавни набавки на ЕУ од 2014 година, сè уште е во тек.

Компаниите со седиште во ЕУ сè уште нудат помалку поволни услови за регистрирање во системот за е-набавки. Продолжува нееднаквиот третман во споредба со националните компании, и покрај фактот што ССА предвидува пристап според исти услови како и националните компании. Бирото за јавни набавки продолжува да биде столб на системот за јавни набавки. Сепак, Бирото допрва треба да добие овластувања за надзор и следење, за да може да го достигне својот целосен потенцијал со цел да предизвика поефикасна меѓусекторска соработка помеѓу учесниците во јавните набавки и засегнатите страни. Искоренувањето на корупцијата за време на процесот на набавки остана теоретски, и малку е направено за да се зголеми соработката со Државната комисија за заштита на конкуренцијата и Државната комисија за спречување на корупцијата.

Стратегијата за јавни набавки за 2016-2018 година не е сеопфатна и се ограничува на стратешките приоритети на Бирото за јавни набавки. Не содржи целосен надзор или механизми за известување, буџети или детални временски рокови за спроведување. Централизираното купување е ограничено, а целокупниот надзор на доделувањето и извршувањето на јавните договори сè уште недостасува.

Примена и спроведување на капацитетите
Пазарот за јавни набавки се зголеми и претставува 10% од БДП на земјата и 30% од државниот буџет во 2016 и 2017 година. Задолжителната употреба на системот за е-набавки помогна да се намалат трошоците за 25%. Сепак, задолжителната употреба на е-аукции не е во согласност со acquis. Системот за е-набавки овозможува поврзување на доделените договори со нивните анекси од 2016 година, но договорите доделени во рамките на проектот „Скопје 2014“ остануваат неследливи. Претходното одобрување од страна на Советот за јавни набавки, комбинирано со единствената употреба на критериумот за најниска цена, во голема мера ја намали конкуренцијата со 19% од тендерите поништени во 2016 година и со 22% во 2017 година, бидејќи не биле поднесени никакви понуди.

Договорните органи треба да бидат законски обврзани да ги објавуваат нивните планови за јавни набавки, да ја зголемат транспарентноста и да овозможат планирање и подготовка на годишна основа. 78% од вкупната вредност на јавните набавки во 2016 година и 70% во 2017 година се доделени на мали и средни претпријатија.

6% од доделените договори не се во согласност со соодветните известувања за договори, бидејќи тие се изменети по нивното објавување (ризик од отстапување во фазата по договарање). Употребата на преговарачки постапки за набавки без претходно објавување на набавките остана на 4% во 2016 година и се зголеми на 6,5% од вкупната вредност на набавките во 2017 година.

Сè уште се во судска постапка истрагите на Специјалното јавно обвинителство за проектот „Скопје 2014“ и за некои големи договори за инфраструктура и здравство и сериозни професионални прекршоци. Зајакнувањето на функцијата на внатрешната ревизија останува од суштинско значење за да се подобри спроведувањето и следењето на договорот (види Поглавје 32 - Финансиска контрола).

Министерството за економија останува надлежно за концесии и јавно-приватни партнерства со само две вработени лица. Не постои регистар на концесии или јавно-приватни партнерства, а податоците се недоволни. Недостигаат концесии за скопскиот аеродром и градот Скопје. Советот за јавно-приватно партнерство не е во функција.

Капацитетот за управување со процесите на јавни набавки е нееднаков помеѓу договорните органи и особено претставува предизвик за малите договорни органи. И покрај постоењето на регулаторна и институционална рамка за интегритет и судир на интереси, нејзиното спроведување не е ефикасно. Системот за е-набавки е надграден со „црвени знамиња“ за да ги сигнализира можните проблеми со интегритетот и да ги поврзе огласите за договори со доделените договори. Бројот на извештаи поврзани со интегритетот останува на ниско ниво, но сепак недостасуваат последователни истраги и соодветни казни.

Ефикасен систем за правна заштита
Структурата и независноста на системот на правна заштита остануваат формално усогласени со acquis. Сепак, целосното усогласување со Директивата за правни лекови, особено поврзано со застојот и временските ограничувања, сè уште не е постигнато. Бројот на обжалени тендери остана на 3% и во 2016 и 2017 година, а Државната комисија за жалби ги потврди жалбите во околу половина од случаите. Стапката на завршни одлуки останува стабилна на 97% и во 2016 и во 2017 година. Санкциите за прекршоци што се појавуваат за време на процесот на ревизија остануваат непропорционални и донесувањето одлуки од Државната комисија за жалби се прави  многу формално. Нејзиниот капацитетот за спроведување и оној на судовите мора да се зајакнат и назначувањата мора да бидат ослободени од политичко влијание. За да се зголеми транспарентноста неопходно е  да се подобри пристапот до одлуките на Комисијата и алатките за пребарување на интернет.

5.6.
Поглавје 6: Право на трговски друштва

ЕУ има заеднички правила за барањата за основање, регистрација и обелоденување на една компанија, со дополнителни правила за сметководствено и финансиско известување и законска ревизија.

	Во областа на законот за трговски друштва, земјата остана на добро ниво на подготвеност. Постигнат е одреден напредок со тоа што Институтот на сметководители и овластени сметководители стана оперативен.

Во наредната година, земјата, особено, треба:

· да ги продолжи напорите за усогласување на законот за трговски друштва со најновото acquis за корпоративно сметководство и законска ревизија.


Законодавната рамка за законот за трговски друштва беше изменета со цел да се обезбеди заштита на правата на малцинските акционери. Усогласувањето со Директивата на ЕУ за прекугранични спојувања останува нецелосно. Централниот регистар води јавен регистар за е-регистрација на компании и објавување на финансиски извештаи; финансиското објавување е задолжително за секоја регистрирана компанија, без оглед на големината. Кодексот за корпоративно управување треба допрва да биде утврден.

Во областа на корпоративното сметководство и законската ревизија беше потпишан договор за соработка помеѓу Институтот на сметководители и овластени сметководители и Институтот за овластени ревизори во врска со спроведувањето на меѓународните стандарди и континуираното образование. Се применуваат Меѓународните стандарди за финансиско известување (МСФИ) и МСФИ за мали и средни претпријатија; во врска со второто, треба да се посвети внимание на поедноставниот систем што се однесува на помалите компании според acquis за сметководство на ЕУ. Советот за надзор и унапредување на ревизијата продолжува да ја развива својата меѓународна соработка. Институтот за овластени ревизори е одговорен за сертифицирање и обука на ревизорите, како и признавање на квалификациите на ревизорот добиени во странство. Законската ревизија се врши според усвоените меѓународни ревизорски стандарди. Субјектите од јавен интерес се дефинирани во Законот за ревизија, но во моментот не постојат специфични барања за нивната законска ревизија. Допрва треба да се воспостави ефикасен систем на истраги и санкции. Генерално, потребни се натамошни напори за усогласување со acquis за корпоративно сметководство и законска ревизија.

5.7.
Поглавје 7: Право на интелектуална сопственост

ЕУ има усогласени правила за правна заштита на правата на интелектуална сопственост (ПИС), како и правила за правна заштита на авторско право и сродни права. Правилата за правна заштита на ПИС опфаќаат, на пример, патенти и трговски марки, дизајни, биотехнолошки пронајдоци и лекови. Правилата за правна заштита на авторско право и сродни права опфаќаат, на пример, книги, филмови, компјутерски програми и радиодифузија.

	Земјата е умерено подготвена во оваа област. Постигнат е одреден напредок, иако ограничен, за подобрување на законската рамка за авторски права и за заштитена ознака за квалитет.

Во претстојната година, земјата треба особено да продолжи:

· да ги засили напорите за истрага и кривично гонење за прекршоците на интелектуалната сопственост;

· да го зајакне системот за колективно управување;

· да ја подобри координацијата меѓу институциите за спроведување на законот, да се воспостави информативна платформа за размена на податоци и да се подигне јавната свест за важноста на заштитата на правата на интелектуална сопственост според најдобрите практики на ЕУ. 


Во однос на авторското право и сродните права, по повлекување на лиценцата во 2016 година, колективното управување со сродни права постои само за музички права. Надоместоците за правата кои се должат на производителите на фонограми повеќе не се собираат. Одговорното одделение во Министерството за култура останува со недоволно персонал. И националната и меѓународната соработка остануваат многу ограничени.

Во областа на индустриските права, Државниот завод за индустриска сопственост ја продолжи стратегиската соработка со Европскиот патентен завод, Светската организација за интелектуална сопственост и Завод за интелектуална сопственост на Европската Унија. Стратегијата за индустриска сопственост за 2016-2018 година беше усвоена по одложувањата, но без ажурирање на соодветниот акциски план, кој ризикува да го поткопа нејзиниот кредибилитет. Беа отпочнати информативни кампањи во однос на заканите дека фалсификуваната стока може да се одрази на јавното здравје. Сепак, на нивната организација ѝ недостасува сопствеништво и многу се потпира на финансирање од донатори. Државниот завод за индустриска сопственост одби да воспостави информативна платформа за размена на податоци поврзани со ПИС меѓу институциите за спроведување на законот. Сè уште има предизвици во однос на обезбедување квалитетни услуги за јавноста.
Прекршувањата на правата на интелектуална сопственост се чести, но отсуството на веродостојни статистички податоци за постапување со нив од страна на институциите за спроведување на законот спречува кредибилна евиденција за спроведување на законот. Мерките преземени од страна на Координативното тело за интелектуална сопственост се ретки и претежно се однесуваат на прекршување на трговски марки. Ова тело нема политичка поддршка и неговото финансирање останува недоволно за исполнување на својата цел, подигање на јавната свест или едукација на носителите на правата за важноста на правата на интелектуална сопственост.

5.8.
Поглавје 8: Политика на конкуренција

Правилата на ЕУ ја штитат слободната конкуренција. Тие вклучуваат правила за антитруст против рестриктивни договори помеѓу претпријатијата и злоупотреба на доминантна позиција, како и правила за концентрации помеѓу компаниите кои значително ќе ја попречуваат конкуренцијата. Правилата на ЕУ, исто така, ги спречуваат властите неправилно да доделуваат државна помош која ја нарушува конкуренцијата.

	Земјата е умерено подготвена во областа на политиката на конкуренција. Нема напредок во оваа област во текот на периодот на известување. Бидејќи ниту една од препораките на последниот извештај не е применета, тие остануваат валидни. Потребни се значителни напори за спроведување.

Во наредната година, земјата, особено, треба:

· да го зајакне спроведувачкото досие на Комисијата за заштита на конкуренција (КЗК);

· да ја зголеми транспарентноста за државната помош доделена од страна на Владата.


Политика на антитруст и спојувања
Законодавната рамка во голема мера останува усогласена со член 101 (рестриктивни договори) и член 102 (злоупотреба на доминантна позиција) од ДФЕУ и со соодветните одредби од ССА. Таа, исто така, предвидува екс анте контрола на спојувања, според начелата од Регулативата за спојување. Некои недостатоци во подзаконските акти сè уште не се поправени.

Во однос на институционалната рамка, КЗК е одговорна за спроведување на Законот за заштита на конкуренцијата. КЗК е формално функционален независен орган чии четири члена и претседател се назначени од страна на Собранието. КЗК може да постапува по жалби, известувања (на пример, за спојувања) или на сопствена иницијатива. Исто така, може да издава барања за информации и да спроведува ненајавени инспекции на лице место. Ако се нарушат правилата за конкуренција, КЗК може да прифати правни лекови и да воведе парични казни. Политиката на попустливост кон оние кои сами ги пријавуваат картелите е во сила, но сè уште не се користи. КЗК може да одобри спојувања со или без услови или да ги забрани истите. Таа обезбедува мислења во однос на нацрт-законодавство кое може да влијае врз конкуренцијата. Нејзините одлуки можат да подлежат на жалба пред Управниот суд.

Во однос на административниот капацитет, нивото на стручност на персоналот на КЗК треба да се подобри. Ниво на финансирањето на комисијата е променливо секоја година и предизвикува загриженост во врска со нејзината независност. Во врска со спроведувањето, бројот на проценети спојувања е зголемен од 31 во 2016 година на 50 во 2017 година, а бројот на донесени одлуки за картели и злоупотреба на доминантна позиција остана 7 во двете години. Максималната граница од 10% на казни беше применета за прв пат во 2017 година. Политиката за спроведување на КЗК допрва треба да се зајакне, со зголемена употреба на инспекции на лице место и активна употреба на политиката на попустливост. Загриженоста останува во однос на недостатокот на независност и капацитетот на судовите при справување со случаи на антитруст.

Државна помош
Во однос на законодавната рамка, Законот за државна помош во најголем дел е усогласен со членови 107 и 108 од ДФЕУ и ССА. Сепак, законодавството за спроведување на одредени форми на помош и специфични сектори треба да се усогласи со acquis. Регистарот за државна помош и мапата на регионална помош сè уште не се составени.
Во однос на институционалната рамка, КЗК е исто така одговорна за спроведување на Законот за државна помош. Давателите на државна помош мора да ја известат КЗК за нивните планови за доделување нова или за промена на постојната државна помош за да може да ја процени нивната компатибилност. Доколку не е известено за некоја мерка за помош, КЗК има право да ја истражува екс пост. Доколку таа утврди дека дадената помош не е во согласност со Законот за државна помош, може да нареди враќање на помошта.

Административниот капацитет на КЗК за справување со државната помош останува несоодветен со само тројца вработени, застарена опрема и буџетски ограничувања.

Во однос на спроведувањето, бројот на дополнително донесени одлуки се намали од 13 во 2016 година на 6 во 2017 година. Државната помош претставуваше 0,2% од БДП на земјата во 2016 и 2017 година. Зголемениот број на барања за мислење и известувања, особено од министерствата, подразбира зголемување на свеста за правилата за државна помош. Сепак, треба да се воспостават заштитни мерки за да се обезбеди дека мерките за државна помош се ослободени од конфликт на интереси. Државната помош продолжи да се обезбедува за воздушен сообраќај без да биде известена за КЗК и треба да се разјасни нејзината усогласеност со важечките правила.

Либерализација
Правилата за антитруст и државна помош се однесуваат на државните претпријатија и претпријатијата со посебни или ексклузивни права, освен кога нивната примена би го попречила извршувањето на одредени задачи кои им се доделени. Сепак, земјата сè уште треба да покаже дека овие правила, всушност, се спроведени.

Не постојат докази во однос на постоењето на монополи од комерцијален карактер, во рамки на значењето на член 37 од ДФЕУ.

5.9.
Поглавје 9: Финансиски услуги

Правилата на ЕУ имаат за цел да обезбедат фер конкуренција помеѓу финансиските институции, како и нивна стабилност, имено банкарството, осигурувањето, дополнителните пензии, инвестициските услуги и пазарите на хартии од вредност. Тие вклучуваат правила за овластување, работење и надзор на овие институции.

	Земјата е умерено подготвена во областа на финансиските услуги. Постигнат е одреден напредок во однос на спроведувањето на прописите и зајакнување на капацитетот за спроведување на регулаторите на финансискиот пазар. Бидејќи препораката од 2016 година за решавање на прашањето за заштита на потрошувачите не е спроведена, ова треба да остане приоритет.
Во следната година, земјата треба:
· да продолжи да го спроведува пакетот Директива IV за капитални барања и да назначи тело за решавање на банката;
· да собира податоци за нерегистрирани и неосигурени возила.


Во однос на банките и финансиските конгломерати, започна спроведувањето на пакетот Директива IV за капитални барања, особено во однос на стандардите за адекватност на капиталот. Во врска со ова беше воведена нова методологија за пресметување на тековната стапка на задолженост. Законодавството сè уште нема назначено орган за санација и реконструкција на банки. Додека силните мерки кои се содржаа во политиките од страна на НБРМ во 2015 година беа од суштинско значење за зачувување на стабилноста на банкарскиот систем, треба да продолжат напорите за заштита на потрошувачите и спречување на неправедни банкарски практики, бидејќи не е постигнат напредок.
За осигурување и професионални пензии, беа издадени нови лиценци за компании за осигурување на живот. Осигурување на моторни возила изнесува околу половина од сите премии. Не постојат релевантни податоци за процентот на неосигурени возила. Мерката да се воведат налепници за возила за да се покаже дека тие се регистрирани и осигурени, не се спроведува ефективно. Меѓутоа, законодавството кое го овластува Министерството за финансии да ги одредува премиите за осигурување на моторни возила и одредбата за поставување ограничување од 50 % за инвестирање во странски хартии од вредност преку пензиските фондови, се и понатаму спротивни на Аcquis. Повеќе нема одложувања во префрлањето на средствата од државниот фонд за пензиско осигурување во приватни фондови, кои претходно доведоа до прекршување на законодавството за управување со депозити.
Во врска со финансиската пазарна инфраструктура, беше воспоставен фонд за резервни гаранции за мали меѓубанкарски плаќања. Овие резерви се доволни за да се подмири можната дневна негативна нето изложеност на банките. Правилата на Централниот депозитар за хартии од вредност одредуваат кога трансакциите се конечни и неотповикливи, но нивното усогласување со Директивата за порамнување допрва треба да се заврши. Усогласувањето со Директивата за финансиски влог и понатаму е нецелосно. Немаше нови развојни процеси на пазарите на хартии од вредност и инвестициските услуги. Треба конечно да се усвои и спроведе нов закон за пазарите на капитал кој има за цел усогласување на законодавството со acquis, а кој исто така опфаќа и законодавство со кое се пропишуваат стапките за ликвидност и солвентност за брокерските куќи.
5.10.
Поглавје 10: Информатичко општество и медиуми

ЕУ го поддржува доброто функционирање на внатрешниот пазар за електронски комуникации, електронска трговија и аудиовизуелни услуги. Правилата ги заштитуваат потрошувачите и ја поддржуваат универзалната достапност на модерните услуги.

	Република Македонија е умерено подготвена во областа на електронските комуникации и информатичкото општество. Не беше постигнат напредок во текот на извештајниот период.

Бидејќи препораките од 2016 година во голема мера не се спроведени, во наредната година земјата особено треба:

· да подготви долгорочна Стратегија за информатичко-комуникациска технологија (ИКТ) и Национална стратегија за сајбербезбедност;

· да ги зајакне независноста и капацитетот на медиумскиот регулатор и на јавниот радиодифузен сервис;

· да го заврши акцискиот план за спроведување на воведувањето на бројот 112 за итни случаи  и да ги распредели потребните финансиски ресурси.


Во областа на електронските комуникации и информатичките и комуникациските технологии, фиксната широкопојасна пенетрација остана на речиси 18% од населението, додека мобилниот широкопојасен интернет, вклучувајќи 2G/3G/4G, достигна 60%. Продолжува експанзијата на 4G мобилната мрежа. Дополнително се намалија цените за регионални роаминг услуги на 1 јули 2017 година, со Договорот од 2014 година со Босна и Херцеговина, Црна Гора и Србија. Во ноември 2017 година, земјата потпиша меморандум за разбирање со Бугарија, поттикнувајќи ги мобилните оператори да потпишат заеднички договори за намалување на трошоците за роаминг. Стратегијата за широкопојасен интернет сè уште не е подготвена.
Европскиот број 112 за итни случаи  сè уште не е воведен. Инвестициите во развојот на електронските комуникации се зголемија. Постапките за јавна консултација со операторите продолжија на задоволителен начин, но останува загриженоста за способноста на регулаторот да дејствува независно. Употребата на средствата на Агенцијата за електронски комуникации, претходно злоупотребени за политички цели, треба да се ограничи на регулаторни активности и активности за следење во областа на електронските комуникации.
Во однос на информатичкото општество, долгорочната дигитална агенда и посебната стратегија за дигитални вештини сè уште не се развиени. Новата стратегија за образование вклучува и дигитална писменост меѓу нејзините приоритети. Националната стратегија за сајбербезбедност сè уште не е развиена или сè уште не се пронајдени ресурси за нејзино спроведување. Примената на електронски потпис е ограничена на неколку институции кои обезбедуваат услуги за бизниси. Системот за интероперабилност го користат само неколку (четири) институции, и покрај обезбедената опрема и софтвер. Е-влада е во рана фаза на подготвеност. Бариерите за е-трговија сè уште треба да се отстранат, вклучувајќи ги и царинските давачки и ДДВ за увозот за предмети со мала вредност.
Во областа на аудиовизуелната политика, регулаторот и понатаму беше проактивен во потсетување на медиумските куќи за нивните законски обврски и зајакнување на соработката со граѓанските организации. Во неколку случаи, регулаторот и медиумското здружение продолжија да известуваат за провокативен, дискриминаторски говор и говор на омраза, како и непрофесионално новинарско известување. Во име на ад хок телото за следење на медиумите во кампањата за парламентарните избори во 2016 година, согласно Пржинскиот договор, медиумскиот регулатор поднесе 68 предмети до судовите. Судовите покажаа неконзистентно читање на закони и одложени пресуди.
Медиумскиот регулатор воведе мрежа за медиумска писменост која вклучуваше државни и недржавни учесници. Потребен е развој на посистематски пристап и соработка помеѓу засегнатите страни во однос на медиумската и дигиталната писменост.

Остануваат проблемите околу недостигот на редакциска и финансиска независност на јавниот радиодифузен сервис. Од октомври 2016 година, Македонската радиотелевизија повеќе не се финансира од радиодифузните такси, туку од државниот буџет. Треба да се избегнува одложување на трансферите од буџетот до јавниот радиодифузен сервис, Агенцијата за аудио и аудиовизуелни медиумски услуги и јавното радиодифузно претпријатие. Земјата учествува во потпрограмата за медиуми на „Креативна Европа“, а националниот „Филмски фонд“ е национална контакт точка.

5.11.
Поглавје 11: Земјоделство и рурален развој

Со заедничката земјоделска политика се поддржуваат земјоделците и руралниот развој. Ова налага строги системи за управување и контрола. Исто така, постојат и заеднички правила на ЕУ за политиката за квалитет и органско земјоделство.

	Земјата е умерено подготвена во областа на земјоделството и руралниот развој. Постигнат е одреден напредок во усогласувањето со заедничката земјоделска политика.

Во претстојната година, земјата особено треба:

· да ги зголеми напорите за апсорбирање на средствата од ИПАРД II; 

· да го подобри процесот на усогласување на Мрежата на сметководствени податоци за земјоделски стопанства; 
· да го интензивира усогласувањето на политиките во областа на заедничката организација на пазарот.


Во однос на хоризонталните прашања, одложени се одлуките за петгодишната Национална програма за директни плаќања и поддршка на руралниот развој и функционалниот преглед на секторските институции. Треба да се разгледа понатамошното усогласување на националните програми за поддршка со цел зголемување на нивоата на континуирани национални инвестиции и инвестиции на ЕУ во системите за управување, администрација и контрола. Процесот на усогласување на Мрежата на сметководствени податоци за земјоделски стопанства (ФАДН) е во тек, иако лошиот квалитет го спречува нејзиното ефективно користење во креирањето на политиките. Понатамошното усогласување со политиките на ЕУ налага одвојување на плаќањата од производството и воведување на стандарди за вкрстена усогласеност.

Развојот на Интегрираниот административен и контролен систем (ИАКС) – т.е. Регистар на земјоделски стопанства и Систем за идентификација на земјишни парцели (ЛПИС) – продолжи со поддршка од ЕУ. Не е постигнат напредок во подобрувањето на квалитетот на податоците и релевантноста на Регистарот на земјоделски стопанства и ЛПИС. Моменталните структури и ресурси на Министерството за земјоделство, шумарство и водостопанство и Агенцијата за финансиска поддршка во земјоделството и руралниот развој се недоволни за функционирање и одржување на робустен систем за контрола. Земјата треба да ја појасни улогата на Министерството за земјоделство шумарство и водостопанство и на Агенцијата за финансиска поддршка во земјоделството и руралниот развој, за функционирање и одржување на ИАКС.

Во однос на заедничката организација на пазарот (ЦМО), направени се одредени подобрувања во собирањето информации за земјоделскиот пазар. Мерките на пазарот и мерките за управување со ризик, кои се применуваат за поединечни земјоделски производи, треба да бидат подобро оправдани. Понатамошното усогласување со заедничките пазарни мерки би можело подобро да се искористи за да се подобри конкурентноста на секторот.

Во руралниот развој, првата Претпристапна програма на ЕУ за земјоделство и рурален развој (ИПАРД I) е завршена со исплатени 17% од расположливите средства исплатени во периодот 2007-2013 година. Распределбата на задачите за спроведување на буџетот за програмата ИПАРД II беа одобрени од Комисијата и беше објавен првиот повик за апликации. Способноста да се искористат финансиите од ИПАРД II останува предизвик поради нецелосни апликации и долг процес на склучување договори. Постојаното намалување и големата флуктуација на кадарот во министерството и Агенцијата за финансиска поддршка во земјоделството и руралниот развој продолжуваат да бидат сериозен проблем. Има мало подобрување во обезбедувањето советодавни услуги.

Во областа на политиката за квалитет, забележан е одреден напредок, а еден производ („охридска цреша“) е регистриран како производ со географска ознака. Законодавството во секторот е усогласено со acquis, но потребни се дополнителни напори при спроведувањето на релевантните правила.

Во областа на органското производство, законодавството е усогласено со acquis. Министерството за земјоделство, шумарство и водостопанство е надлежен орган. Министерството воспостави систем за акредитација на контролни тела и систем за сертификација на органско производство.

5.12.
Поглавје 12: Безбедност на храна, ветеринарна и фитосанитарна политика

Правилата на ЕУ за хигиена за производство на храна обезбедуваат високо ниво на безбедност на храната. Здравјето и благосостојбата на животните и безбедноста на храната од животинско потекло се заштитени заедно со квалитетот на семето, материјалот за заштита на растенијата, штетните организми и исхраната на животните.

	Земјата има добро ниво на подготвеност во областа на безбедност на храна и ветеринарна политика. Постигнат е одреден напредок во ветеринарна политика и безбедност на храната.

Во претстојната година, земјата особено треба:

· да ги зголеми активностите за подобрување на хигиената, благосостојбата на животните и стандардите за биосигурност на фармите и да ја одржува способноста за контрола на вектор преносливите болести;

· да воспостави акционен план за собирање и третирање на животински нуспроизводи;

· да го одреди статусот на штетници кај растенијата во земјата.


За општа безбедност на храна, беше донесена итна одлука за задолжително испитување на радионуклиди во пратки на храна и добиточна храна со потекло од Јапонија. Во однос на ветеринарната политика, Агенцијата за храна и ветеринарство обезбедува редовно ажурирање на системите за контрола на увоз и условите за увоз на живи животни и производи од животинско потекло. Со цел да се процени ризикот од западнонилска треска, стапици за вектори се поставени во различни епидемиолошки делови на земјата. Агенцијата вакцинира лисици против беснило и спроведува вакцинација против болеста чвореста кожа. Беа донесени правилници за известување за болести кај животните, за благосостојба на животните и за искоренување на везикуларната болест кај свињите. Треба да се подобри веродостојноста на системот за идентификација и регистрација на животните. Треба да се воспостави систем за идентификација и регистрација на коњи. Агенцијата за храна и ветеринарство е опремена со нова опрема за теренска инспекција, ИТ опрема и возила.
Во однос на пласирањето на храна, добиточна храна и животински нуспроизводи на пазарот, беше објавен правилник за нуспроизводи од животинско потекло и за микробиолошки критериуми за безбедност на храна. Агенцијата спроведува програма за целосна усогласеност на сточарско-млекарските фарми со здравствените и хигиенските стандарди. Земјата е овластена да извезува месо од живина, месо од говеда и производи од риба на пазарот на ЕУ. Сè уште не е воспоставен систем за собирање и третман на нуспроизводи од животинско потекло. Постигнат е одреден напредок во областа на правила за безбедност на храната. Беше донесено законодавство за спроведување за рециклирани пластични материјали што доаѓаат во контакт со храна. Во однос на посебните правила за добиточна храна, беа усвоени два правилници за следење на безбедноста на добиточната храна.
Не може да се забележи напредок во фитосанитарната политика, која останува во рана фаза. Капацитетите на Фитосанитарната управа за обезбедување веродостојна анализа на собраните податоци и дефинирање на соодветни програми за контрола и уништување на штетници се ограничени. Ефикасноста на фитосанитарните инспекции треба да се подобри. Во земјата не се спроведуваат меѓународни стандарди за одредување на статусот на штетници. Сè уште не е воспоставен фитосанитарен информациски систем. Координацијата помеѓу надлежните органи останува слаба и неефективна.

Законската рамка за генетски модифицирани организми (ГМО) е усогласена со acquis. Сепак, производството, пласирањето на пазарот и увозот на генетски модифицирана храна и добиточна храна е забрането до пристапувањето во ЕУ. Агенцијата за храна и ветеринарство е надлежен орган за генетски модифицирана храна и добиточна храна. Инспекторите за храна ги спроведуваат активностите за контрола и следење.

5.13.
Поглавје 13: Рибарство

Со заедничката политика за рибарство се заштитуваат живите ресурси на морето и се ограничува влијанието на животната средина врз рибарството. Ова вклучува поставување на квоти на улови, управување со капацитетот на флотата, правила за аквакултура, како и поддршка за рибарството и крајбрежните заедници.

	Земјата е умерено подготвена во областа на рибарство. Нема напредок во усогласувањето на пазарната политиката со acquis. Одредено подобрување во управувањето со рибниот фонд на прекугранични езера е забележано.

Во претстојната година, земјата треба:

· да ја усогласува и понатаму својата пазарна политика со acquis.


Аcquis за квоти на улов, управување со капацитетот на флота, инспекција и контрола е со ограничена  применливост, бидејќи секторот за рибарство е базиран на комерцијален езерски риболов и аквакултура.

Земјата треба да ги концентрира своите напори за понатамошно усогласување на нејзината пазарна политика и стандарди со соодветното Аcquis. Треба да се прекинат или постепено да се укинат мерките за државна помош кои што ја нарушуваат конкуренцијата, како што е обезбедувањето субвенции за премија (за килограм пазарна риба) на производителите на аквакултура.

Треба да се воспостави систем за собирање податоци за да се обезбеди точност, веродостојност, достапност и навременост на податоците. Треба да се прошири координацијата на активностите за собирање податоци со другите соседни земји (Албанија и Грција).

5.14.
Поглавје 14: Транспортна политика

ЕУ има заеднички правила за техничките и безбедносните стандарди, безбедноста, социјалните стандарди, државната помош и пазарнaта либерализација во патниот сообраќај, железничкиот сообраќај, внатрешниот воден сообраќај, комбинираниот сообраќај, воздухопловството и поморскиот сообраќај.
	Земјата е умерено подготвена во областа на транспортната политика. Постигнат е одреден напредок со потпишување на Договорот за транспортна заедница. Сепак, потребна е зголемена политичка заложба за да се постигнат неопходните секторски реформи и потребно е повеќе да се работи на зајакнување на административните и оперативните капацитети за сите видови транспорт.

Бидејќи повеќето препораки за 2016 година не се спроведени, во наредната година земјата особено треба:

· да го зајакне оперативниот и административниот капацитет на инспекциските тела и да ги развие капацитетите на спроведување заради намалување на жртвите во патната и железничката инфраструктура;
· да се фокусира на спроведување на реформските мерки за поврзување на реформите во железничкиот сообраќај и на отворање на пазарот за железнички транспорт барем за домашните и регионалните претпријатија, како и за воспоставување на национален систем за континуирано собирање податоци за несреќи во патниот сообраќај;
· да донесува законодавство за интелигентни транспортни системи (ИТС) и комбиниран транспорт и вложува напори да создаде стратешка рамка за спроведување на ИТС и за основните мрежи.


Во однос на acquis за општ транспорт, веќе постојат клучните стратешки документи за транспортниот сектор и неговите сродни сектори. Домашното законодавство е целосно усогласено со acquis за летно сметање на времето. Новата Национална стратегија за транспорт 2017-2030 допрва треба да биде финализирана и донесена. Оперативниот и административниот капацитет за сите видови транспорт и понатаму е низок и треба да се зајакне. Донесен е законот за испитување на несреќи во воздушниот и железничкиот сообраќај, но независното истражно тело за несреќи во железничкиот сообраќај сè уште не е воспоставено. Земјата треба да продолжи со напорите за спроведување на законодавството на ЕУ за права на патници во сите видови транспорт.

За патниот транспорт, правната рамка во целост е усогласена со acquis. Законодавството за опасни стоки е усогласено со Аcquis. Сепак, допрва треба да се воведе оценување на сообразноста на постојната опрема за транспорт на опасни стоки. Земјата треба да продолжи со усогласување со социјалното acquis и acquis во областа на безбедноста и со подобрување на образованието и обуката, како и капацитетот за спроведување и зајакнување, особено административниот и техничкиот капацитет на Државниот инспекторат за транспорт. Потребно е понатамошно усогласување за казните за прекршување на одредбите од Европската спогодба која се однесува на работата на екипажите на возилата што се користат за меѓународен превоз (АЕТР). Законодавството за чиста енергија и енергетско-ефикасни возила во патниот сообраќај и за интелигентни транспортни системи (ИТС) сè уште не е транспонирано. Законодавството за пристап на пазарот на стоки, патници и цени е усогласено со Аcquis. Аcquis за пристап до меѓународните пазари за автобуски услуги е веќе транспонирано. 

Во железничкиот превоз, земјата веќе има исполнето голем услов од Аcquis со тоа што го одвои управувањето со инфраструктурата и работата на железниците од железничкото претпријатие во државна сопственост. Сепак, има одложувања во одвојувањето на сметките на националниот оператор за патнички и товарни активности и одложени се транспонирањето и примената на големи делови од одредбите на Единствената европска железничка област. Потребни се дополнителни напори за целосно отворање на железничкиот пазар. Законодавството за безбедност на железниците е усогласено, но потребни се дополнителни напори за да се исполнат барањата за негово спроведување. Договорот за прекугранична железничка соработка со Србија и другите соседи (Грција и Косово) сè уште треба да биде целосно спроведен. Потребно е воспоставување на тело за истрага на несреќи, како и на безбедносни и регулаторни тела.

За поморскиот транспорт, земјата, и покрај тоа што не излегува на море, е дел од сите основни транспортни конвенции на Меѓународната поморска организација. Националните власти одлучија да го одложат членството во Парискиот меморандум за разбирање.

Во областа на внатрешниот воден транспорт, транспонирано е соодветното законодавство на ЕУ, со исклучок на Регулативата за признавање на сертификација и превоз на стоки и патници. Пред една деценија е основан орган одговорен за внатрешниот воден транспорт. Законот за трговски транспортни потреби не е усогласен поради отсуството на превоз на стоки по внатрешните водни патишта. Земјата активно учествува во Меѓународната комисија за сливот на реката Сава, но не учествува во Стратегијата на ЕУ за развој на Дунавскиот регион. Земјата ги потпиша главните меѓународни спогодби за внатрешен воден транспорт, како и неколку билатерални договори со соседните земји.

Во воздухопловството, земјата постигна добро ниво на усогласеност со Аcquis, иако законодавството за безбедност во воздушниот сообраќај е само делумно усогласено. Земјата треба да продолжи со напорите за усогласување со барањата од првата преодна фаза од Спогодбата за европски заеднички воздухопловен орган. Целосното транспонирање и спроведување на законодавството за единствено европско небо останува да биде потврдено од страна на Европската агенција за воздухопловна безбедност (ЕАСА). Работниот аранжман со ЕАСА ги опфаќа сите аспекти од Аcquis во безбедноста на цивилното воздухопловство и заштита на животната средина на производите, организациите и персоналот, но треба да се направат дополнителни напори за олеснување на инспекциите за стандардизација на ЕАСА.

Процесот на донесување специфични закони за комбиниран транспорт и понатаму е незавршен. Однапред е избрана локацијата за воспоставување мултимодален јазол во близина на Скопје.

5.15.
Поглавје 15: Енергетика

Енергетската политика на ЕУ опфаќа снабдување со енергија, инфраструктура, внатрешен енергетски пазар, потрошувачи, обновлива енергија, енергетска ефикасност, нуклеарна енергија и нуклеарна безбедност и заштита од радијација.
Националната стратегија за енергетика до 2035 година сè уште не е донесена. Достапноста на јаглен за термоцентралата во Битола останува едно од прашањата што треба да се решаваат итно бидејќи тоа се однесува на сигурноста на снабдувањето. Законот за задолжителни нафтени резерви од 2014 година требаше да се применува од 1 јануари 2015 година, но 3 Закони за изменување и дополнување на Законот за задолжителни нафтени резерви ја одложија неговата примена. Сега е предвидено да влезе во сила од 1 јануари 2019 година. Иако има одложувања во одобрувањето на неопходните подзаконски акти и акциски планови, нафтените резерви на земјата кореспондираат со 70 дена увоз.

Земјата продолжува да покажува напредок во развој на интерконекции за пренос на електрична енергија. Во тек се подготвителни активности за изградба на нов 400 kV далновод со Албанија. Во однос на гасните интерконекции, беше потпишан Меморандум за разбирање со компанијата задолжена за изградба на интерконективен далновод со Грција. Завршена е изградбата на гасоводот за пренос на гас Клечовце – Штип и ќе започнат активностите за гасоводот Неготино – Штип, Неготино – Кавадарци и Скопје – Тетово – Гостивар. Во однос на развојот на пазарот на електрична енергија со соседните земји, од 2017 година, интерконективните капацитети со Грција се аукцираат преку Канцеларија за координирана аукција на Југоисточна Европа. Во август 2017 година, земјата потпиша Меморандум за разбирање со Бугарија, кој предвидува физибилити-студија за нова гасна врска помеѓу двете земји.

Земјата сè уште не ги усогласи своето рамковно законодавство и законодавството за спроведување со Третиот енергетски пакет на ЕУ за гас и електрична енергија. Почнувајќи од 1 јули 2017 година, беше дополнително продолжено отворањето на пазарот на електрична енергија за потрошувачи со годишна потрошувачка на електрична енергија од над 500 MWh. Во моментов, процентот на вкупна потрошувачка на електрична енергија опфатена со отворениот пазар на електрична енергија изнесува околу 47 %. Сите преостанати тарифни потрошувачи мора да бидат подобни веднаш да ги менуваат нивните снабдувачи веднаш. Министерскиот совет на Енергетската заедница донесе одлуки со кои се сметаше дека земјата ги прекршила своите обврски поради нејзиното нетранспонирање на Третиот енергетски пакет и поради недостаток на отворање на пазарот на електрична енергија. Целосно е либерализиран пазарот на природен гас. Подзаконските акти за цените на електричната енергија и тарифите ги утврдуваат критериумите за оценување на тоа како да се осигури дека се тарифите на регулирани енергетски дејности ги отсликуваат трошоците. Меѓутоа, воведувањето на двочасовната евтина тарифа за електрична енергија за домаќинства не е во согласност со пазарните правила. Се применуваат регулирани цени за производство на електрична енергија во претпријатие во државна сопственост.

Пристапот на трети страни до пазарот на природен гас е уреден во Законот за енергетика, кој е усогласен со acquis. Мрежните правила за пренос и правилата за пазарот на гас се усогласени со условите од acquis за распределба на капацитетите и транспарентност, но не се доволно детални за прекугранични прашања и за оценување на побарувачката на пазарот за нови инвестиции. Не е воспоставен тарифниот систем за пренос при влез-излез, како што се бара со acquis.

Треба допрва да се постигне целосно раздвојување на операторите на преносните системи (ОПС). Условите за раздвојување, врз основа на третиот енергетски пакет, сè уште не се донесени. ОПС – МЕПСО за електрична енергија и ГАМА – ОПС за гас – не се целосно раздвоени.

Регулаторната комисија за енергетика (РКЕ) ги уредува цената на електрична енергија за домаќинства и за мали и средни претпријатија, како и цената по која доминантен произведувач ЕЛЕМ им продава електрична енергија на снабдувачите во краен случај. Ова е штетно за функционирањето на пазарот на големо. За да се опфати целосната група регулаторни овластувања и цели на РКЕ, предвидени според Третиот енергетски пакет, потребно е нејзините овластувања да се прошират. Исто така, треба да се воведе и неутрален Комитет за избор на членови на одборот и треба да се укинат сомнителните услови за кандидатите да поминат психолошки тестови и тестови за интегритет.

Во областа на јаглеводородите, Законот за минерални суровини има за цел да се усогласи со Директивата за доделување концесии за експлоатација на јаглеводород. Земјата го измени својот Национален акциски план за обновлива енергија за да ги земе предвид ажурираните податоци за биомаса. Меѓутоа, планот не е во согласност со задолжителната цел од 28 % обновливи извори на енергија до 2020 година, што е спротивно на Директивата за обновливи извори на енергија.

Директивата за обновливите извори на енергија е само делумно транспонирана во националното законодавство. Во земјата се воспоставени повластените тарифи за промовирање обновливи извори на енергија (ОИЕ) и за шеми за поддршка  за различни технологии. Меѓутоа, ограничувањата на капацитетите за неколку извори на енергија како што се ветерот, сончевата енергија, биомасата и биогасот до 2020 година се пречки за земјата да ги постигне своите цели во 2020 година. Треба да продолжи процесот на поедноставување и преструктуирање постапки за овластување, дозволување, лиценцирање и поврзување со мрежите. Министерството побара ревизија на целта 2020 врз основа на ревидираните податоци за биомаса. Инвестициите во хидроенергија треба да бидат во согласност со соодветното acquis за животна средина.

Земјата го донесе третиот Национален акциски план за енергетска ефикасност. Главната цел е да се заштеди 9 % до 2018 година, што не е постигнато. Пазарот на енергетски услуги не е развиен, а постојното законодавство треба да се измени за да се овозможи склучување договори со компаниите за енергетски услуги (ЕСКО). Сè уште не е основан Фондот за енергетска ефикасност. Ограничени се човечките и техничките капацитети на Секторот за енергетика при Министерството за економија и на Агенцијата за енергетика.

Законодавството за енергетска ефикасност не е целосно усогласено со Директивата за енергетска ефикасност и со Директивата за енергетски карактеристики на згради. Покрај тоа, спроведувањето на одредбите од Директивата за постојни згради беше одложено до приемот на земјата. Земјата, исто така, не успеа да донесе ажурирана регулатива за минимални барања за енергетски карактеристики на зградите, национална методологија за пресметка, сертификација на енергетски карактеристики на зградите и проверка на системите за греење и климатизација. Се подготвува нов Закон за енергетска ефикасност во соработка со Секретаријатот на Енергетската заедница, а во моментов се дискутира во рамките на национална меѓуинституционална работна група.

Во однос на нуклеарната енергија, нуклеарната безбедност и радијационата сигурност, Дирекцијата за радијациона сигурност го ревидираше Стратешкиот план за нуклеарна безбедност и сигурност 2017-2019. Беше издадено Упатство за мерки во случај на повисоко ниво на јонизирачко зрачење на граничните премини. Земјата ратификуваше соодветни меѓународни конвенции за нуклеарна сигурност и заштита од зрачење и е полноправна членка на Системот на Европската заедница за рана размена на информации во случај на радиолошки вонреден настан (ECURIE). Не постои сигурна, долгорочна постројка за складирање радиоактивен отпад. Институтот за јавно здравје врши следење на радон и подготвува и постојано ја ажурира мапата за радон. Земјата нема ниту нуклеарни централи ниту истражувачки нуклеарни реактори или постројка за гориво. Наскоро нема планови за изградба на нуклеарна централа.

5.16.
Поглавје 16: Оданочување

Правилата на ЕУ за оданочување го опфаќаат данокот на додадена вредност и акцизите, како и аспектите на корпоративно оданочување. Тие, исто така, ја опфаќаат и соработката помеѓу даночните администрации, вклучувајќи и размена на информации за спречување на даночно затајување.

	Земјата е умерено подготвена во оваа област. Постигнат е одреден напредок, иако е ограничен, за усогласување на правната рамка и за градење на капацитетот на Управата за јавни приходи за доставување на модерните даночни услуги ориентирани кон граѓаните.

Бидејќи не се спроведени сите препораки од 2016 година, во наредната година земјата особено треба:

· да ги подобри капацитетите на даночниот систем, на централно и локално ниво преку развој и спроведување на стратегија за даночен систем за обезбедување на модерни даночни услуги за граѓаните;

· да ги усогласи фискалните одредби за технолошко-развојни зони со Кодексот на однесување на ЕУ за деловно оданочување;

· да го усогласи Законот за акцизи со acquis.


Во однос на индиректното оданочување, законот за ДДВ сè уште не е усогласен со acquis во врска со ослободувањата од ДДВ. Што се однесува до акцизите, правната рамка мора да биде дополнително усогласена со acquis. Движењето на акцизни стоки под царинска суспензија сè уште не е предмет на електронски контроли, туку сè уште зависи од проверки на хартија.

Во однос на директното оданочување, треба да се подобри Законот за персонален данок на доход, со цел да се намали административното оптоварување на даночните обврзници, да се поедностави начинот на пресметување и плаќање на персонален данок на доход и да се скрати времето за обработка и пресметување на годишниот данок на доход. Одредените даночни придобивки доделени на технолошко-развојните зони ќе бидат оценети како штетни според Кодексот на однесување на ЕУ за деловно оданочување. Земјата се обврза за потпишување на Мултилатералната конвенција на ОЕЦД за заемна административна помош при даночните прашања и за пристапување кон инклузивната рамка за спречување на основна ерозија и промена на профит (БЕПС) до крајот на 2019 година. Оваа рамка предвидува спроведување на серија мерки за даночни договори за ажурирање на постојната мрежа на билатерални договори за данок и за намалување на можностите за избегнување на даноците од страна на мултинационални компании.

Во однос на административната соработка и заемната помош, во текот на извештајниот период, Владата потпиша нови спогодби со земјите членки на ЕУ и со земјите кои не се членки на ЕУ за да се избегне двојното оданочување и да се спречи фискалната евазија. Спогодбите за соработка и заемна помош се во сила, вклучувајќи ги повеќето земји членки на ЕУ.

За оперативниот капацитет и компјутеризација, реорганизацијата на Управата за јавни приходи (УЈП) сè уште е во тек и има за цел подобрување на перформансите, усогласување на деловните процеси со критериумите за систем за управување со квалитет утврдени во ИСО 9001/2008 и спроведување на управувањето со ризикот за усогласеност. Стратегијата за модернизација на УЈП беше донесена во мај 2017 година. Постигнат е одреден напредок во развивањето на стратегија за даночен систем што го опфаќа целиот даночен систем, вклучувајќи и е-данок, управување со ризикот од усогласување, борба против даночното затајување и модернизација на ИТ системот. Канцеларијата продолжи да учествува во заеднички инспекции со други владини агенции за справување со неформалната економија, вклучително и преку идентификување на неплатените даночни обврски и нерегистрираните даночни обврзници и да поттикнува доброволно усогласување.

5.17.
Поглавје 17: Економска и монетарна политика

Правилата на ЕУ бараат независност на централните банки и им забрануваат директно финансирање на јавниот сектор. Земјите членки ги координираат своите економски политики и се предмет на фискален, економски и финансиски надзор.

	Земјата е умерено подготвена во областа на економската и монетарната политика. Постигнат е одреден напредок во транспарентноста на буџетот и консултациите за економската политика.

Бидејќи не се спроведени препораките од 2016 година, во наредната година земјата особено треба:

· да постави среднорочна буџетска рамка за дополнително подобрување на фискалната дисциплина и транспарентност;

· да воведе фискални правила за подобрување на управувањето со јавните финансии.


Во областа на монетарната политика, усогласувањето на правната рамка со acquis и понатаму има добар напредок. Потребно е дополнително усогласување за да се обезбеди функционална и институционална независност на централната банка. Законот за НБРМ го забранува монетарното финансирање на јавниот сектор, како и повластениот пристап на јавниот сектор до финансиските институции. Законот, понатаму ја поставува ценовната стабилност, како примарна цел на НБРМ, целосно во согласност со основната цел на Европскиот систем на централни банки. НБРМ активно го користи стандардниот сет на монетарни инструменти, како што се операции на отворен пазар и минимални резерви и одржува врзување на денарот со еврото. Девизните резерви се одржуваат на соодветни нивоа.

Во однос на економската политика, сè уште е потребно понатамошно усогласување со Директивата за барањата за буџетски рамки. Министерството за финансии сè уште нема доволен капацитет за да се подготват цврсти макроекономски и буџетски предвидувања и анализа на трошоците и придобивките од опциите кои ги нудат политиките. Фискалните известувања и постапките за прекумерен дефицит се подготвуваат според Европскиот систем на сметки (ЕСА 2010), но и понатаму се нецелосни. Потребни се дополнителни напори за подобрување на капацитетите за дијагностицирање, приоритетизирање и следење на економските политики. Фискалните правила за нивоата на дефицит и на долг не се воспоставени и не е формирано независно тело за фискален надзор. Министерството за финансии ја зголеми транспарентноста со објавување на списокот и износите на заостанати исплати на државните органи и развива план за расчистување на овие заостанати долгови. Програмата за реформи во управувањето со јавните финансии за 2018-21 година беше донесена во декември 2017 година и има за цел да ги реши горенаведените недостатоци, бидејќи предвидува, меѓу другото, воведување на фискални правила и формирање на фискален совет. Програмата за економски реформи за 2018-2020 година беше доставена на време. Нејзината аналитичка дијагностика дополнително се подобри, како и консултациите со надворешните акционери.

5.18.
Поглавје 18: Статистика

Правилата на ЕУ од земјите членки бараат да се во можност да произведат статистики врз основа на професионална независност, непристрасност, веродостојност, транспарентност и доверливост. Предвидени се Заеднички правила за методологијата, обработката и ширењето на статистички информации.

	Во областа на статистиката, земјата е умерено подготвена. Постигнат е одреден напредок, особено во ефикасноста на собирањето податоци и понатамошното усогласување на секторските статистики со стандардите на ЕУ. Сè уште се потребни постојани напори за да се подобри квалитетот на податоците во областа на макроекономските и социјалните статистики, како и за целосно усогласување со acquis.

Бидејќи не се спроведени сите препораки од 2016 година, во наредната година земјата особено треба да се фокусира на:

· дополнително зајакнување на човечките и финансиските ресурси на Државниот завод за статистика;

· подготовка за нов попис на населението и домовите, делумно врз основа на административни податоци;

· дополнително усогласување на статистиката со ЕСА 2010, особено внимавајќи на разграничувањето на општиот владин сектор, како и пренесување на целосен пакет табели за Постапката за прекумерен дефицит кон Евростат.


Во областа на статистичката инфраструктура, правната рамка во голема мера останува усогласена со практиката на Европскиот статистички кодекс. Треба да се зајакне професионалната независност на Државниот завод за статистика во практика, вклучително и преку обезбедување на доволно ресурси. Во однос на другите главни даватели на статистички податоци, НБРМ има статистички функции кои целосно се посветени на стандардите од Кодексот на практики и Министерството за финансии треба да назначи раководител за статистика и да ги преструктуира статистичките активности. Главните класификации се во согласност со acquis и редовно се ажурираат. ДЗС дополнително го рационализира статистичко производство преку користење на извори на административни податоци, но достапноста и квалитетот на податоците и понатаму се проблематични. Преносот на податоци до Евростат е зголемен, но и понатаму е нецелосен.

Во поглед на макроекономските статистики, ДЗС подготвува годишни и квартални податоци за бруто домашен производ (БДП) во актуелни и постојани цени, усогласени со ЕСА 2010, и подготвува годишни секторски сметки и табели за снабдување/употреба. Сепак, потребните временски серии назад до 1995 година сè уште не се завршени. Во областа на статистиката на државните финансии, потребни се дополнителни напори за разграничување на општиот владин сектор. Известувањата за постапката за прекумерен дефицит сè уште само делумно се пренесуваат и финансиските сметки не се доставуваат, иако работата за завршување на овие мерки се интензивираше. НБРМ подготвува статистика за билансот на плаќања и за странските директни инвестиции според најновите стандарди. До Евростат треба да се достави целосен збир на табели за Процедурата за прекумерен дефицит (ЕДП) .

Структурните деловни статистики и краткорочните статистики за индустрискиот и градежниот сектор се добро развиени, но потребни се дополнителни подобрувања, како и воведување краткорочни статистички податоци за услуги и, во целост, за зголемената покриеност на варијаблите. Деловниот регистар претставува цврста основа за земање примероци и испорака на податоци, но потребно е истиот дополнително да се проширува. Статистиките на странските подружници сè уште не се достапни. Потребно е дополнително усогласување на статистиката за туризам и транспорт со acquis. Податоците за истражување и развој и статистиките од областа на информатичките и комуникациските технологии во доволна мера се усогласени со acquis.
Што се однесува до социјалните статистики, ДЗС користи рамка за примерок за социјални истражувања со користење на нова методологија за подобрување на квалитетот на податоците. Подготовките за нов попис на населението и домовите започнаа со испитување на поефикасни методи и утврдување на голем број потенцијални извори на податоци во административните регистри и базите на податоци што ги чуваат државните органи. Статистиките за миграција треба дополнително да се прошират. Истражувањето за приходите и условите за живеење е спроведено, но статистиката за социјална заштита сè уште не е направена. Статистичките податоци за пазарот на трудот главно се усогласени со acquis, но статистиките за криминалот, образованието и јавното здравство сè уште не се усогласени.

Статистиките за земјоделското производство се делумно обработени во согласност со acquis и прегледувањето на структурата на фармите продолжува редовно да се спроведува. Агромонетарните статистики кои се во согласност со acquis се обработени со исклучок за билансите на состојба на снабдување. Годишната статистика за посев треба да се усогласи со acquis. Енергетските статистики се претежно усогласени со acquis. Обезбедени се краткорочните енергетски статистики и енергетски биланси. Исто така, се објавуваат статистички податоци за отпад, вода, трошоци за заштита на животната средина и даноците поврзани со животната средина. Не се произведуваат сметки за емисии на воздух. Изготвени се сметките за материјални текови, но ова сè уште не ги вклучува салдата на материјалните текови.

5.19.
Поглавје 19: Социјална политика и вработување

Правилата на ЕУ во областа на социјалната политика вклучуваат минимум стандарди во областите на трудовото право, еднаквоста, здравјето и безбедноста при работа и недискриминацијата. Тие, исто така, го промовираат социјалниот дијалог на европско ниво.

	Земјата и понатаму е умерено подготвена во оваа област. Во периодот на известување беше постигнат одреден напредок. Младите и долгорочно невработените лица сè уште се соочуваат со тешкотии во вклучување на пазарот на трудот. Сиромаштијата и понатаму е сериозен проблем, особено за Ромите и лицата со посебни потреби. Законот за спречување и заштита од дискриминација сè уште не е усогласен со acquis на ЕУ и неговите механизми за спроведување не беа зајакнати.

Бидејќи не се спроведени поголем дел од препораките од 2016 година, во претстојната година земјата особено треба:

· дополнително да ги подобри условите на пазарот на труд за младите, за долгорочно невработените лица и неквалификуваните невработени лица и за социјално загрозените групи; вклучувајќи и преку спроведување на Програмата за реформи во вработувањето и социјална политика;

· да го зајакне капацитетот на Инспекторатот за труд и да го унапреди колективното договарање помеѓу работодавачите и работниците;

· да гарантира дека се обезбедени соодветни институционални и финансиски ресурси за справување со сиромаштијата и за спроведување на политиките за социјална инклузија, вклучувајќи ги и акциските планови за Ромите и новата Стратегија за деинституционализација и акциски план.


Измените на Законот за работни односи со кои се овозможува субвенционирано зголемување на минималната плата веќе беа донесени во 2016 година. Напорите за подобрување на соработката и капацитетот на релевантните институции кои се задолжени за ефикасно спроведување на Законот за работни односи се недоволни. Клучните предизвици за Државниот инспекторат за труд остануваат и тие се недоволен број на вработени и недоволен капацитет во однос на бројот и степенот на квалификација на неговите инспектори. Не постои поголем проблем со детскиот труд во земјата.

Општата свест на работодавачите и вработените во однос на прашањата поврзани со здравјето и безбедност при работа е малку подобрена. Сепак, спроведувањето на законските одредби и понатаму е недоволно, како и административните капацитети. Стратегијата за безбедност и здравје при работа е ажурирана и го опфаќа периодот 2017-2020 година, а претходната стратегија беше само делумно спроведена. Не постои соодветно тело за надзор и спроведување на законодавството за безбедност и здравје при работа. Во 2017 година, според извештаите на граѓанска организација, биле пријавени 118 повреди на работното место, од кои 24 фатални.

Постојат соодветни законски одредби за да се овозможи функционирање на социјалниот дијалог, но учеството на социјалните партнери во формулирањето на политиката и во процесите на донесување одлуки и понатаму е несоодветно. Спроведувањето на Законот за мирно решавање на работните спорови е во рана фаза. Примената на бипартитниот социјален дијалог и понатаму е слаба, како кај работодавачите, така и кај вработените. Или нема колективни договори, или истите не се почитуваат. Влијанието на синдикатите и организациите на работодавачите е ограничено, а нивниот капацитет и понатаму е слаб.

Стапката на невработеност дополнително е намалена и во моментов изнесува 22 % (во К3 2017 година). Сепак, учеството на жените на пазарот (51,7 % од жените на возраст од 15-64 години во К3 2017 година), на Ромите и на лицата со посебни потреби и понатаму е на ниско ниво. Политиката за вработување и понатаму е насочена кон младите и долгорочната невработеност како највисоки приоритети, а забележан е и одреден напредок. Беше донесен ревидираниот акциски план за млади. Започна воспоставувањето на национална шема за младинска гаранција и е обезбеден буџет за нејзино спроведување во три пилот-општини. Земјата е прва од Западен Балкан која воспостави шема за младинска гаранција. Подготвен е нов Закон за практикантство во кој се воведени соодветни одредби за зголемено учество на пазарот на трудот на лицата со посебни потреби; се очекува истиот да се донесе до крајот на 2018 година. Уделот на неформалното вработување во 2016 година изнесува 18,5%.

Новата Програма за реформи во вработување и социјална политика беше донесена во август 2017 година. Оперативната програма „Развој на човечки ресурси 2007-2013 година“, која заврши на 31 декември 2017 година, ги зголеми вештините, капацитетите и вработувањето на социјално загрозените лица и долгорочно невработените лица во земјата. (Види Поглавје 22 – Регионална политика и координација на структурни инструменти).

Постигнат е одреден напредок во однос на социјалната инклузија и заштита. Беше тестирана нова шема за лична помош за лицата со посебни потреби. Иако износот на основната поддршка за парични надоместоци за социјално загрозените семејства е прилагоден на трошоците за живот, сепак е недоволен за да ги покрие нивните потреби. Капацитетот на државните институции и понатаму е недоволен и спроведувањето на националната политика за социјална заштита е ограничено. Социјалните работници се претежно задолжени за административни барања, со недоволно време и внимание на терен за поддршка на оние на кои им се потребни услуги од социјална заштита. Ризикот од сиромаштија во 2016 година, со оглед на прагот на сиромаштија од 60 % од средниот еквивалентен приход, изнесува 22 %. Сиромаштијата и исклученоста и понатаму се високи помеѓу Ромите и лицата со посебни потреби. Социјалните трансфери кои имаат за цел намалување на сиромаштијата и понатаму се недоволни. Спроведувањето на политиките за вклучување на Ромите е бавно. Кај децата со посебни потреби често постои недостаток од соодветна социјална заштита. Како одговор на тоа, се формираат две различни тела, Комисија која ќе работи на спроведување на Конвенцијата на ОН за правата на лицата со посебни потреби и друга независна комисија одговорна за нејзиното следење. Пристапот до пазарот на труд за лицата со посебни потреби и понатаму е ограничен.

Севкупно, потребно е итно, одржливо и координирано делување за деинституционализација кое опфаќа конкретни мерки и постојан развој на алтернативни сервисни служби. Владата презеде итни дејства за подобрување на условите за живот во Специјалниот завод за лица со посебни потреби во Демир Капија, но тие и понатаму се крајно лоши. Министерството за труд и социјална политика издаде мораториум за сите нови приеми во овој специјален завод. Владата вети дека ќе стави крај на ставањето на деца под 3-годишна возраст во државните институции до 2020 година во корист на социјалната заштита во заедницата. Условите за деца и возрасни со посебни потреби кои живеат во резидентни установи и понатаму се многу лоши.

Во врска со еднаквоста помеѓу жените и мажите при вработување и во социјалната политика  продолжуваат да постојат родови стереотипи и родова разлика во платите. Измените на Законот за работни односи вклучуваат мерки за утврдување на минимално ниво на приход кое придонесува кон надминување на родовата разликата во платите. Сè уште се потребни мерки за унапредување на родовата еднаквост на пазарот на трудот.

Во однос на недискриминација при вработување и во социјалната политика, вкупниот административен капацитет за поддршка на социјалната инклузија треба да се зајакне на сите нивоа. Новиот нацрт закон за недискриминација врши упатување кон родов идентитет и сексуална ориентација. Годишниот извештај на Народниот правобранител за 2016 година покажува зголемување на случаи на дискриминација од 20 %, при што најголем број се претставки поврзани со дискриминација при вработување. Во 2017 година Народниот правобранител доби 70 претставки врз основа на дискриминација, но само во 22 случаи народниот правобранител ја потврди дискриминацијата. (Види, исто така, Поглавје 23 — Судство и фундаментални права)

5.20.
Поглавје 20: Претпријатија и индустриска политика

Индустриската политика и политиката за претпријатија на ЕУ ја зајакнува конкурентноста, ги олеснува структурните промени и ја охрабрува пријателската средина за бизнис, која ги стимулира малите и средни претпријатија (МСП).

	Земјата е умерено подготвена во оваа област. Не беше постигнат напредок во текот на извештајниот период.
Бидејќи не се спроведени препораките од 2016 година, во претстојната година земјата, особено, треба:

· да донесе нова индустриска политика и стратегии за МСП, за женско претприемништво и за туризам и да вклучи мерки за олеснување на пристапот на МСП до финансии;

· да воведе иницијативи за зголемување на вештините во компаниите, особено малите и средните претпријатија, за донесување нови методи и технологии;
· да развие мерки за поврзување на странски директни инвестиции со локални компании.


Во однос на принципите за претпријатија и индустриска политика, Владата донесе План за економски раст кој има за цел да го поддржи развојот на приватните компании, главно базиран на субвенции за профитабилни компании ориентирани кон извоз. Сепак, не е јасно како тоа би придонело за модернизација на индустријата и ќе предизвика загриженост во однос на фискалната одржливост, економските дисторзивни ефекти и нејзината можна усогласеност со правилата на Светската трговска организација (СТО) и acquis за државна помош. Исто така, може да биде проблематично да се следи. Претпријатијата и понатаму се соочуваат со тешкотии во спроведувањето на договорите и имаат над 360 милиони евра ненаплатени побарувања кон јавниот сектор. Законот за финансиска дисциплина и Законот за облигациони односи се уште треба да се усогласат со Директивата на ЕУ за задоцнето плаќање.

Во однос на инструментите на политиките, повеќето од годишните програми за претпријатија и индустрии се слабо буџетирани и координирани, не ги одразуваат моменталните потреби на компаниите и не се следат или оценуваат ефикасно. Фондот за иновации треба да ги подобри своите напори, особено за почетни бизниси и проширување на технологијата со цел поддршка на донесувањето на веќе постојнота технологија, и придонес за зголемување на апсорпцискиот капацитет на целните фирми.

Националниот совет за претприемништво и конкурентност престана да работи поради недостаток на ресурси. Последователно, комуникацијата помеѓу владата и приватниот сектор е нередовна, иако систематската употреба на системот за консултации на законодавецот со засегнатите страни (Електронски национален регистар на прописи) се подобри во 2017 година. Во осумте технолошки индустриски развојни зони функционираат 25 компании во странска сопственост. Анализа на трошоци и придобивки од политиката за привлекување странски директни инвестиции, спроведена од страна на државните органи, покажа дека очекуваните позитивни влијанија врз локалната економија не се остварија. Даночниот систем применет во зоните не е во согласност со Кодексот на однесување на ЕУ за деловно оданочување и Царинскиот закон.

Банкарските заеми се главен извор на финансирање на приватниот сектор, при што други финансиски инструменти се скромни или отсутни. Гарантниот капацитет на Фондот за развој на претпријатијата и иновации (ЕДИФ) стана достапен преку една локална комерцијална банка, и беа потпишани два договори на ЕДИФ за капитални инвестиции. Севкупно, инструментите за финансирање на ЕУ за развој на бизнисот во рамки на Програмата за конкурентност на МСП (КОСМЕ) и ЕДИФ остануваат недоволно искористени. Шемата за искористување на потенцијалот за развој на животната средина не беше успешна.

За секторските политики, земјата одлучи да се фокусира главно на туризмот и индустријата за информатичка и комуникациска технологија, што се гледа во неколку мерки во Програмата на економски реформи на земјата во 2017 година. Постојат годишни програми за поддршка за развој на туризмот со кои управуваат Министерството за економија и Агенцијата за промоција и поддршка на туризмот. Сепак, долгорочни стратегии се уште не се донесени.

5.21.
Поглавје 21: Трансевропски мрежи

ЕУ ги унапредува трансевропските мрежи во областите на транспортот, телекомуникацијата и енергетиката заради зајакнување на внатрешниот пазар и за придонесување во растот и во вработувањето.

Во однос на транспортните мрежи, земјата продолжи да учествува во Транспортната опсерваторија на Југоисточна Европа (СЕЕТО) и ги почитуваше обврските од Меморандумот за разбирање. Земјата го ратификуваше Договорот за основање на транспортната заедница во декември 2017 година.

Градежните работи на автопатската делница долж Коридорот X, кофинансирани од средствата на фондовите на ЕУ (ИПА), беа завршени во февруари 2018 година. Исто така, беа завршени други градежни работи за рехабилитација долж Коридорот X. Изградбата на железничкиот Коридор VIII кон Бугарија имаше одредени одложувања. Потребни се понатамошни напори за забрзување на напредокот на овој коридор и на другите приоритетни делници за основна и за сеопфатна мрежа како во железничкиот, така и во патниот сообраќај.

Мора да се обезбеди продолжение на активностите во рамките на сите институции и тела вклучени во спроведување големи инвестициски проекти. Посилен фокус на реформските мерки за поврзување ќе ја осигури одржливоста на таквите инфраструктури во земјата. Договорот за железнички граничен премин со Србија е потпишан, но потребно е да се изгради соодветна инфраструктура за да стане ефективен.

Во однос на енергетските мрежи, во тек се подготвителните работи за изградба на 400 kV електрична интерконекција Битола – Елбасан (Албанија). Операторот за пренос на гас во државна сопственост ја заврши изградбата на гасоводот Клечовце – Штип. Во тек се активности на гасоводот Штип – Неготино.

5.22.
Поглавје 22: Регионална политика и координација на структурни инструменти

Регионалната политика е главната инвестициска политика на ЕУ за одржлив и инклузивен економски раст. Земјите членки ја сносат одговорноста за спроведување, што бара соодветен административен капацитет и стабилно финансиско управување со дизајнирањето и извршувањето на проектите.

	Земјата е умерено подготвена во однос на регионалната политика и координацијата на структурни инструменти. Постигнат е одреден напредок во воспоставувањето на институционална рамка за управување со претпристапната помош на ЕУ (ИПА) и за понатамошно спроведување во секторот базиран на програмирање.

Во претстојната година, земјата, особено, треба:

· дополнително да ги зајакне административниот и финансискиот капацитет потребен за набавки и правилно и навремено спроведување на фондовите на ЕУ;

· да спроведува финансиско управување, контрола и ревизија и да развие интегрирана рамка за следење и оценка на перформансите;

· да ги подобри транспарентноста и видливоста на фондовите на ЕУ.


Во однос на правната рамка, во подготовка е нов закон за буџет и нова буџетска класификација. Започнат е развој на среднорочна рамка за расходи за поддршка на секторското буџетирање. Законот за буџет кој е во сила дозволува одредена буџетска флексибилност, но повеќегодишното буџетирање сè уште не е во функција.

Институционалната рамка за управување со претпристапната помош на ЕУ (ИПА) е воспоставена, ревидирана, акредитирана од 2009 година и постепено ја зголемува сопствената ефикасност. Сепак, потребна е поголема политичка посветеност за да се обезбеди брзо спроведување на програмите финансирани од ЕУ со понатамошно зајакнување на капацитетите на управувачки структури за набавка и спроведување на програми.

Во однос на административниот капацитет, треба да се развијат и спроведат политика и план за задржување на вработените.
Постигнат е одреден напредок во програмирањето со прогресивно воведување на секторскиот пристап во рамки на ИПА. Во однос на инфраструктурата, земјата основа Национален инвестициски комитет, а се ажурира единствениот проект за гасовод.

За следење и евалуација, се воспоставуваат под индиректно управување, комитети за следење и редовно се среќаваат. Планот за евалуација на децентрализираните ИПА фондови е донесен, но спроведувањето сè уште не е започнато. Треба да се развие систем за управување и информирање. Треба да се зголеми транспарентноста на користењето на средствата од ИПА и да се зголеми видливоста на помошта од ЕУ со користење на поиновативни пристапи.

Во однос на системот за финансиско управување и контрола, националните системи беа уште повеќе развиени за да се усогласат со условите за индиректно управување со ИПА фондовите, но потребно е натамошно спроведување за да се спречат неправилностите и да се обезбеди правилно следење врз основа на клучните оперативни индикатори и показатели за успешност. Потребни се дополнителни подобрувања во однос на човечките ресурси во единиците/телата за внатрешна ревизија.

5.23.
Поглавје 25: Наука и истражување

ЕУ обезбедува значителна поддршка за истражување и иновации. Сите земји членки можат да имаат придобивки од програмите за истражување на ЕУ, уште повеќе онаму каде што постои поголема научна извонредност и цврсти инвестиции во истражувањето.
	Земјата има добро ниво на подготовка во областа на науката и истражувањето. Постигнат е одреден напредок, иако ограничен, во областа на научните и истражувачки активности и иновации во компаниите.

Бидејќи не се спроведени сите препораки од 2016 година, во наредната година земјата особено треба:

· да го зголеми нивото на инвестирање во истражувања и да го промовира учеството во програмата за истражување на ЕУ „Хоризонт 2020“;

· да развие стратегија за паметна специјализација за поддршка на националните стратегии и политики за истражување и иновации.


Постигнат е ограничен напредок во областа на истражување и иновации. Националната стратегија за истражување и националната програма за високо образование и научна дејност не се ажурирани. Општо земено, инвестициите во истражување и иновациите остануваат ниски на 0,44% од БДП, речиси целосно сочинети од јавни инвестиции. Подготовките за стратегијата за паметна специјализација и научните приоритети специфични за секторот се започнати.

Во однос на рамковната програма на ЕУ, годишното учество на земјата во програмата Хоризонт 2020 е двојно зголемено во 2016 година, а прелиминарните бројки за 2017 година покажуваат продолжување на овој многу позитивен тренд. Генерално, стапката на успех на Хоризонт 2020 е ниска со 9,7%. Беа организирани специјални промотивни настани за Хоризонт 2020.

Во однос на Европската истражувачка област, земјата има ограничен истражувачки капацитет во споредба со европскиот просек. Земјата не разви национален патоказ за истражувачки инфраструктури за оптимална употреба на јавните инвестиции.

Во однос на иновациите, Европската табела за мерење на резултатите во областа на иновациите ја дефинира земјата како скромен иноватор, успех кој постепено се зголемува со текот на времето. Сепак, искористувањето на средствата за иновации и истражувања е намалено бидејќи Фондот за иновации и технолошки развој не успеа целосно да ги исплати ресурсите за иновативни проекти во компаниите, како што беше планирано во 2017 година.

5.24.
Поглавје 26: Образование и култура

ЕУ ја поддржува соработката во образованието и културата преку програмите за финансирање и преку отворениот метод на координација. Земјите членки, исто така, мора да ја спречат дискриминацијата и да обезбедат квалитетно образование за сите деца, вклучувајќи ги и децата од ранливите групи и на миграциските работници од ЕУ.
	Земјата е умерено подготвена во оваа област. Постигнат е одреден напредок со донесување на Сеопфатната стратегија за образование 2018-2025.

Бидејќи препораките од 2016 година во голема мера не се спроведени, во наредната година земјата особено треба:

· да ја спроведе новата стратешка рамка за образование;
· да ја зголеми поддршката за обука на наставници, професионален развој на наставниците и ефективен процес на проценка;

· да се подобри пристапот до квалитетно образование за сите, особено за децата во предучилишно образование, децата со посебни потреби и децата од ромските заедници;


Во однос на образование и обука, нивото на јавни трошоци за образование, со 3,8% од БДП во 2016 година е намалено во споредба со претходните години. Нискиот број на запишани деца на предучилишно и предосновно ниво останува загрижувачки. Само 23,6% од децата посетуваат лиценцирани предучилишни институции. Предучилишното образование и понатаму е без доволно ресурси. Потребни се значителни подобрувања во квалитетот и испораката на основно и средно образование. Стапките на завршување на средно образование се скоро универзални.

Министерството за образование и наука (МОН) донесе нова Сеопфатна стратегија за образование 2018-2025 со пресметан акциски план во февруари 2018 година. Министерството, исто така, изработи нов Прирачник за развој на нови квалификации за Националната рамка за квалификации. Националната рамка за квалификации на земјата се повикува на Европската рамка за квалификации. Во високото образование, бруто стапката на запишување на студенти се зголеми на 34,2%. Сепак, стапката на завршување останува ниска.

Квалитетот на образованието и понатаму е предизвик на сите нивоа. Според оценката на ОЕЦД за Програмата за меѓународно оценување на учениците (ПИСА) од 2015 година, земјата е рангирана на четвртото место од дното на листата од над 70 тестирани земји. Земјата се заложи за учество во вежбата за ПИСА во 2018 година. Образованието и понатаму е под ризик од корупција и политичко влијание.

Кај стручната обука и образованието за возрасни, 113 нови професионални профили и 69 нови стандарди за квалификации се развиени и донесени за да ги приближат до потребите на пазарот на трудот. Останува потребата за повисоко ниво на практична и работа базирана на обука во програми за стручно образование и обука, како и многу повисоко ниво на вклученост на работодавачите во образование и обука. Квалитетот на програмите и квалификациите за стручната обука и образованието треба дополнително да се зајакне за да се охрабрат работодавачите да ангажираат поголем број дипломирани студенти со стручната обука и образованието.

Децата и учениците со посебни потреби и од ромските заедници и понатаму се соочуваат со бариери за редовно и квалитетно образование и обука.

Земјата продолжува активно да учествува во Програмата Еразмус + во рамноправна рамка како и останатите земји членки на ЕУ. Нивоата на мобилност се добри со над 340 дојдовни и појдовни размени годишно, но присуството на високообразовни институции од земјата не беше регистрирано во активноста за зголемување на капацитетите во високото образование.

За младите, локалната подружница на Регионалната канцеларија за младинска соработка (РИКО) ќе биде отворена во 2018 година во Скопје. Владините приоритети за младите продолжуваат да го промовираат младинското учество во демократскиот процес, образованието кое е релевантно за пазарот на трудот за да се одговори на високите нивоа на невработеност и социјална вклученост на младите, како што е претставено во Националната стратегија за млади 2016-2025 година. Беше донесен ревидираниот Акциски план за млади. Повеќе од 6 000 млади учесници имаат корист од една од трите активности за мобилност на младите од 2014 година (мобилност на младински работници, младински размени и Европската доброволна служба). (Види исто Поглавје 19: Социјална политика и вработување)
Во однос на културата, новата Национална стратегија за развој на културата 2018-2022 беше донесена во февруари 2018 година. Земјата не презела дополнителни мерки во контекст на спроведување на Конвенцијата на УНЕСКО од 2005 година за заштита и унапредување на разноликоста на културните изразувања. Потребен е посистематски пристап и соодветни буџетски средства за заштита на културното наследство во земјата. Продолжи активното учество во програмата „Креативна Европа“ и беа преземени мерки за подобра промоција на програмата.

5.25.
Поглавје 27: Животна средина и климатски промени

ЕУ промовира силна климатска активност, одржлив развој и заштита на животната средина. Правото на ЕУ содржи одредби кои се однесуваат на климатските промени, водата и квалитетот на воздух, управувањето со отпад, заштита на природата, индустриско загадување, хемикалии, бучава и цивилна заштита.
	Земјата е на одредено ниво на подготвеност во оваа област. Постигнат е одреден напредок во понатамошното усогласување на политиките и законодавството со acquis, особено во секторите за вода, заштита на природата и отпад. Меѓутоа, потребни се значајни напори во однос на спроведување и извршување.

Бидејќи не се спроведени сите препораки од 2016 година, во наредната година земјата особено треба:
· да ја подобри координацијата помеѓу владата, институциите на централно ниво и општините за активно да се работи на подобрување на квалитетот на воздух;
· да ги зголеми напорите за спроведување на донесените планови за регионално управување со отпад и воспоставување на интегриран регионален систем за управување со отпад;

· да почне со спроведување на Спогодбата од Париз, исто така, преку развој на сеопфатна стратегија за активностите поврзани со климата во согласност со рамката на ЕУ 2030.


Животна средина
Во областа на хоризонталното законодавство, донесена е Националната стратегија за животна средина и климатски промени. Административните капацитети на структурите на централно и на локално ниво остануваат слаби и недоволни. Процесот на проценка на влијанието врз животната средина е подобрен, но има потреба од понатамошно подобрување со цел да се обезбеди поефективно учество на јавноста, особено во хидроенергетскиот сектор, рударството и другите инфраструктурни инвестиции во националните заштитени области и области со висока природна вредност или потенцијални локации на Натура 2000. Законот за инспекција во животната средина сè уште не е донесен. Потребни се натамошни напори за пренесување и спроведување на Директивата за одговорност за животната средина, ИНСПИРЕ и Директивата за еколошки криминал.

За квалитетот на воздух, законодавната усогласеност е речиси целосна, но неговото спроведување останува слабо. Направен е напредок во известувањето за податоците за квалитетот на воздух. Веб-порталот за следење на квалитетот на воздух во реално време е подобрен за да се овозможи поголем пристап за јавноста. Посветеноста и координацијата меѓу владата, институциите на централно ниво и општините треба да се зајакнат за активно да се работи на подобрување на квалитетот на воздух. Нивоата на загадување на воздух, особено во Скопје, Тетово и Битола сè уште се многу високи. Плановите за подобрување на квалитетот на воздух сè уште не се развиени за сите зони каде нивоата на загадувачи ги надминуваат граничните вредности. Националната мрежа за следење на квалитетот на воздух сè уште бара значително човечко, техничко и финансиско засилување.

За управување со отпадот, правната рамка е делумно усогласена. Работата за понатамошно усогласување на законодавството поврзано со посебни текови на отпад започна и се подготвува националниот план за спречување на отпад. Се подготвува нов закон за отпад, кој го вклучува ажурираниот принцип на циркуларна економија, и се очекува да биде донесен до крајот на 2018 година. За седум региони развиени се регионални планови за управување со отпад и техничка документација за воспоставување на центри за управување со отпад. Постојните регионални структури за управување со отпад и понатаму страдаат од недостаток на административни и финансиски ресурси и не се целосно оперативни. Потребни се значителни напори за инвестирање во воспоставување на интегриран систем за управување со отпад. Економските стимулации за промовирање на рециклирањето сè уште се ограничени, а недостатокот на организирана шема за одговорност на производителот го попречува пазарот.

Во однос на квалитетот на водата, земјата постигнува одредено ниво на подготовка. Идентификувани се градовите и развиени се конкретни планови за спроведување на Директивите за пречистување на урбани отпадни води и вода за пиење, заедно со националната инвестициска програма за секторот за вода. Новата методологија за цени, базирана на целосно враќање на трошоците, се применува во општини со над 10 000 луѓе. Плановите за управување со речниот слив за реките Вардар и Црн Дрим сè уште се во подготовка. Потребни се повеќе напори за намалување на водата која е без надоместок. Земјата треба да направи значителни напори во извршување и меѓуинституционална координација. Потребни се повеќе напори за усогласување со Директивите за нитрати и капење, додека Директивите за стандарди за подземните води и стандарди за квалитет на вода остануваат во рана фаза на транспонирање.
Во областа на заштита на природата, натамошното усогласување со Директивите за птици и живеалишта е постигнато со изработка на нов Закон за заштита на природата. Беше подготвен и донесен план за спроведување на Директивите за птици и живеалишта. Идентификувани се осум потенцијални локалитети важни за Заедницата (SCI) според Директивата за живеалишта и три потенцијални специјално заштитени подрачја (SPA) според Директивата за диви птици и развиен е план за идна теренска истражувачка работа. Беше развиен Географскиот информативен систем за заштитени природни локалитети, во согласност со мрежата Натура 2000 и воспоставена е функционална база на податоци. Потребни се дополнителни активности за воспоставување на систем за следење на статусот на зачувување на видовите и типови на живеалишта. Спроведување на Регулативата за Конвенцијата за меѓународна трговија со загрозени видови на дивата флора и фауна (ЦИТЕС) останува во рана фаза. Обврските за заштита на природата треба да бидат признаени и почитувани од страна на централната власт кога се планираат инвестиции во хидроенергија, рударство и големи инфраструктурни инвестиции.

Што се однесува до индустриското загадување и управување со ризик, новиот закон за индустриска емисија и соодветното законодавство за спроведување се развиени, но сè уште не се донесени. Не е постигнат напредок во транспонирањето на Директивата СЕВЕСО III, Регулативите за Екоознака на ЕУ или ЕМАС. Националниот план за намалување на емисиите за големи постројки за согорување е одобрен од Секретаријатот на Енергетската заедница. Постигнат е одреден напредок во интегрираните дозволи, но потребно е натамошно подобрување на квалитетот.
Во однос на хемикалиите, потребна е поголема работа во однос на спроведување на Регулативите за регистрација, оценка, овластување и ограничување на хемикалиите (REACH) и Регулативите за класификација, означување и пакување. Сè уште треба да се донесе законодавството за спроведување во однос на хемикалии, заедно со соодветни капацитети за следење и спроведување.

Во однос на бучава, конечно започна подготвителна работа за подготовка на стратешки карти на бучава и соодветни акциски планови.

Не е постигнат напредок во однос на областа на цивилната заштита. Земјата продолжува активно да учествува во Механизмот за цивилна заштита на ЕУ, но сè уште нема рационализирано, координирано и ефикасно ублажување на влијанијата од катастрофи и одговор на сите нивоа. Земјата сè уште не е поврзана со Заедничкиот комуникациски систем за вонредни состојби.

Климатски промени
Нивото на усогласеност и понатаму е во рана фаза. Развојот на сеопфатна политика и стратегија за климатска активност кој е добро интегрирана во сите релевантни сектори треба да биде приоритет. Освен за ублажување на влијанијата, треба да се направат напори за приспособување на климатските промени.

Земјата го ратификуваше Парискиот договор во ноември 2017 година и треба да започне со негово спроведување. Во однос на обврските кои произлегуваат од Рамковната конвенција на ОН за климатски промени (УНФЦЦЦ), беше донесен вториот Извештај за биенално ажурирање, вклучително и мерките за ублажување во енергетскиот сектор, земјоделството, шумарството, користењето на земјиштето и секторот за отпад. Во областа на транспарентноста на климатските активности, процесот на известување за инвентар на стакленички гасови ги исполнува неопходните технички услови за обезбедување на одржливост, но недостасува одржливо финансирање.

Во однос на правното усогласување, земјата треба сериозно да ги интензивира напорите за транспонирање и започнување со спроведување на acquis за климатски промени, особено за следење и известување за емисии, систем на ЕУ за тргување со емисии и споделување на напорите.

Административниот капацитет остана во голема мера недоволен и активностите за подигање на свеста треба значително да се зајакнат.

5.26.
Поглавје 28: Заштита на потрошувачи и здравствена заштита

Правилата на ЕУ ги штитат потрошувачите во однос на безбедноста на производите, опасните имитации и одговорноста за неисправни производи. ЕУ, исто така, обезбедува високи заеднички стандарди за контрола на тутун, крв, ткива, клетки и органи, права на пациенти во прекугранична здравствена заштита и сериозни прекугранични здравствени закани, вклучувајќи и заразни болести, како и лекови за хумана и ветеринарна употреба
	Земјата остана умерено подготвена, но не е забележан напредок во областа на здравствената заштита.

Бидејќи повеќето од препораките од минатата година не беа спроведени, земјата во наредната година треба:

· да ја усогласи правната рамка со acquis за заштита на потрошувачите и зајакнување на оперативните структури за заштита на потрошувачите;

· да ја зголеми одржливоста, ефикасноста, економичноста и квалитетот на услугите од областа на заразни болести и да ги спроведе препораките од Извештајот за техничка проценка за капацитетите на земјата во областа на заразни болести;
· да воспостави регистри за рак и ретки болести.


Што се однесува до заштитата на потрошувачите, правната рамка сè уште е само делумно усогласена со acquis. Усогласувањето со Директивата за општа безбедност на производите и acquis за колективен надомест не е завршено. Државните грантови за организациите за потрошувачи останаа ограничени и покриваат само советодавни услуги и надоместоци за меѓународните организации на потрошувачи, иако организациите на потрошувачите можеа да спроведат неколку тематски истражувања, развијат мобилни апликации и издадат голем број брошури и едукативни материјали. Програмата за медијација останува премногу скапа за потрошувачите. Ресурсите посветени на заштитата на потрошувачите остануваат ограничени. Активностите за подигање на свеста за прашања кои не се поврзани со безбедноста продолжија. Треба да се зајакне надзорот на пазарот за прашањата кои се поврзани со безбедноста на производите, со цел да се обезбеди ефикасна заштита на потрошувачите и треба да се заврши усогласувањето со acquis за безбедност на производите.

Во однос на јавното здравје, Стратегијата за здравје 2020, која стапи на сила, се фокусира на пет главни области: јавното здравство, незаразните болести и факторите на ризик, заразните болести и подготвеноста за кризи, здравствениот систем и ресурсите. Сепак, некои од софистицираните здравствени уреди кои се купени сѐ уште не се во употреба, а недостига и професионален медицински персонал.

Во однос на контролата на тутунот, националното законодавство е делумно усогласено со acquis. Во текот на извештајниот период влошено е спроведувањето на контрола на тутунот, а не е казнувано пушењето на јавните места.

За крв, ткива, клетки и органи потребни се понатамошни напори за да се постигне усогласување со acquis за крв, ткива, клетки и органи. Трансплантацијата на бубрезите продолжи по период на недостаток на органи и финансирање.

Во областа на сериозни прекугранични здравствени закани, вклучувајќи и заразни болести, Министерството за здравство го прифати Извештајот за техничка проценка на Европската комисија за капацитетите на земјата во областа на заразни болести. Потребно е понатамошно усогласување со и спроведување на acquis и стандардите на ЕУ. Потребна е специјална обука за да се гарантира ефикасна превенција и контрола од заразни болести. Се препорачува зајакнување на капацитетот и инфраструктурата за квалитетен микробиолошки надзор. Треба да се обезбеди соодветно финансирање за рано откривање. Државните фондови за ХИВ/СИДА и туберкулоза беа обезбедени откако Глобал фанд (The Global Fund) се повлече од регионот. Препишувањето на антибиотици треба да биде построго контролирано за да се зајакне борбата против антимикробна резистенција.

Во однос на права на пациенти во прекугранична здравствена заштита, националното законодавство не е усогласено со acquis. Не се користи картичката за е-здравство, а регистрите за е-прегледи сѐ уште не се развиени. Недостатокот на финансиски ресурси сериозно го попречува спроведувањето на политиките за јавно здравје. Што се однесува до ретките болести, државните регистри сѐ уште не се воспоставени и соодветно буџетирани. Дефинирањето на она што се смета за ретка болест треба да се усогласи со меѓународните стандарди. Финансирањето и пристапот до специјализирани знаења за третман на ретки болести останаа ограничени и нетранспарентни и им беа оставени на граѓанските организации или на семејствата. Националното законодавство за лекови за хумана и ветеринарна употреба е делумно усогласено со acquis. Максималните критериуми за цени за лекови ги одредува Фондот за здравствено осигурување, но лековите опфатени со националното здравствено осигурување им се достапни на пациентите само во првите денови од месецот. Треба да се воведат дополнителни мерки за правилен квалитет и контрола на следењето на лековите за хумана и ветеринарна употреба кои се предмет на паралелна трговија.
Имаше неколку кампањи за подигање на јавната свест за превенција и контрола на незаразните болести. Националните активности за скрининг за рак продолжија, иако треба да се подобри инклузивноста на сите подобни пациенти во целните групи. Националните и регионалните регистри за рак сè уште не се воспоставени.

Потребни се значителни напори за подобрување на санитарните и човечките ресурси во установите за ментално здравје.

Во однос на исхраната и физичката активност, распространетоста на дебелината кај 7 годишните деца се зголемила.

Во однос на спречување на злоупотреба на дроги и намалување на штети, населението на возраст од 17 до 27 години е најмногу изложено на ризик. Најмногу користена дрога е марихуаната.

Во однос на здравствените нееднаквости, недоволен е пристапот до здравствени услуги и фондови за инвестиции и персоналот за лекување лица со тешки физички и ментални пречки, особено во ромската заедница.

5.27.
Поглавје 29: Царинска унија

Сите земји членки се дел од царинската унија на ЕУ и ги следат истите царински правила и постапки. Ова бара усогласување на законодавството, како и соодветен капацитет за спроведување и пристап до заедничките компјутеризирани царински системи.
	Земјата одржува добро ниво на подготвеност во областа на царинската унија. Постигнат е одреден напредок во административниот и оперативниот капацитет.

Бидејќи не се имплементирани сите препораки за 2016 година, во наредната година земјата треба:

· да ги комплетира и консолидира развиените ИТ системи, да ја заштити нивната надградба и одржување и да гарантира економски континуитет.


Во областа на царинското законодавство, степенот на усогласеност со acquis е генерално висок. Царинската тарифа за 2017 година е донесена во согласност со најновите измени во Комбинираната номенклатура на ЕУ. Земјата е членка на Заедничката транзитна област, применувајќи ги правила на ЕУ за транзитните движења. Регионалната Пан-Евро-Мед (ПЕМ) Конвенција се применува за преференцијални правила за потекло. Законодавството за царинска заштита на правата од интелектуална сопственост и одредбите за управување со ризик, прекурзори и дрога, ослободување од царина и културни добра се речиси во целост усогласени Одредени царински одредби од Законот за технолошко-индустриски развојни зони не се сè уште усогласени со acquis. Царинската управа продолжи да наплаќа мал надоместок за обработка на царински декларации, што не е во согласност со acquis.

Во однос на административниот и оперативниот капацитет, стандардите за професионален интегритет и контрола на квалитетот продолжуваат систематски да се применуваат. Земјата применува автоматски методи за управување со ризици и активно учествува во меѓуагенциска соработка. Царинската управа учествуваше во работата на Националниот координативен центар за организиран криминал и Националниот координативен центар за гранично управување.

Продолжи соработката со другите царински органи во регионот, вклучително и преку размена на податоци и во заеднички операции. Капацитетот на царинскиот терминал на главниот граничен премин со Србија беше зголемен. ИТ стратегијата се ажурира редовно, a актуелната стратегија доволно ги опфаќа релевантните предизвици во ИТ областа. Сѐ уште не е завршен новиот електронски систем за обработка на царински декларации и акцизни документи. Електронскиот интегриран тарифен систем (Интегрирана тарифна околина) и понатаму е недоволно искористен. Заедничкиот транзитен систем (Новиот компјутеризиран транзитен систем, НКТС) функционира непречено, а бројот на декларации обработени во 2017 година е трипати поголем во споредба со 2016 година. Меѓутоа, системски треба да се обезбеди одржувањето, надградбата и континуитет во работењето на сите царински ИТ системи. Понатамошно зголемување на свеста за придобивките од заедничкиот транзитен систем меѓу економските оператори и оптимизирање на неговата употреба сѐ уште се приоритети за царинската администрација.

5.28.
Поглавје 30: Надворешни односи

ЕУ има заедничка трговија и трговска политика кон трети земји, врз основа на мултилатерални и билатерални договори и автономни мерки. Исто така, постојат правила на ЕУ во областа на хуманитарната помош и развојната политика.
	Земјата е умерено подготвена во областа на надворешните односи и имаше одреден напредок за време на извештајниот период. Земјата ја продолжува својата добра соработка со ЕУ во рамки на Светската трговска организација (СТО), но нејзиниот институционален капацитет за целосно учество во трговските, развојните и хуманитарните политики на ЕУ сè уште е недоволен.
Во наредната година, земјата особено треба:

· да донесе соодветно законодавство и да го зајакне својот административен капацитет во областа на контрола на извозот на стоки со двојна употреба;

· да го зајакне целокупниот административен капацитет на тимот задолжен за трговија со ЕУ, ЦЕФТА и да работи во рамки на рамката на СТО во релевантното министерство, особено во поглед на непречено спроведување на Повеќегодишниот акциски план за Регионална економска област.


Во однос на заедничката трговска политика, земјата продолжи да ги координира своите позиции и сè повеќе да ги усогласува своите политики со позициите и политиките на ЕУ, вклучително и во рамки на СТО. Земјата ја ратификуваше Спогодбата за олеснување на трговијата со СТО и објави амбициозен список на обврски. Сега треба да го заврши своето известување според членови 1.4, 10.4.3, 10.6.2 и 12.2.2 од Спогодбата за олеснување на трговијата со СТО и да обезбеди целосно спроведување на своите обврски.
Земјата продолжи со своето активно учество во ЦЕФТА. Таа го донесе Протоколот 5 за олеснување на трговијата кој беше ратификуван во јануари 2018 година. Покрај тоа, земјата презеде значајни заложби по повод Самитот на Западен Балкан во Трст за спроведување на Повеќегодишниот акциски план за развој на регионален економски простор во Западен Балкан. Спроведувањето на планот ќе овозможи понатамошна економска интеграција во регионот, врз основа на правилата и стандардите на ЕУ.

Земјата ја усогласи својата национална контролна листа на стоки со двојна употреба со режимот на ЕУ за извоз, пренос, посредување и транзит на предмети со двојна употреба од 2016 година во март 2018 година. Исто така, учествуваше во активности за обука во рамки на програмата EU P2P (партнер до партнер) за контрола на извозот на стоки со двојна употреба. Тековните напори на земјата за влез во Аранжманот од Васенар може да го олеснат спроведувањето на acquis за контрола на извоз на стоки со двојна употреба.

Бројот на билатерални договори за инвестиции (БИТ) кои се во сила со трети земји се зголеми на 39, од кои 19 се со земји членки на ЕУ. Земјата треба да ги анализира сите овие во однос на потребата за нивно усогласување со правото на ЕУ.

Нема напредок во однос на развојната политика и хуманитарната помош.

5.29.
Поглавје 31: Надворешна, безбедносна и одбранбена политика

Земјите членки мора да бидат способни за водење политички дијалог во рамки на надворешната, безбедносната и одбранбената политика, за да се усогласат со изјавите на ЕУ, за да земат учество во активностите на ЕУ и да ги применуваат санкциите и рестриктивните мерки.
	Земјата остана умерено подготвена. Постигнат е одреден напредок во текот на извештајниот период, со континуирано учество во мисиите за управување со цивилни и воени кризи.

Во наредната година, земјата особено треба:
· да ја подобри усогласеноста со декларациите на ЕУ и со одлуките на Советот за надворешни работи и безбедносна политика.


Продолжи тековниот политички дијалог меѓу ЕУ и Република Македонија за прашања од надворешната и безбедносна политика. (За повеќе информации во врска со билатералните односи со другите земји од процесот на проширувањето и со соседните земји членки, види Регионални прашања и меѓународни обврски.)
Воспоставена е институционална рамка која и овозможува на земјата учество во заедничката надворешна и безбедносна политика (ЗНБП) и безбедносната и одбранбената политика (ЗБОП).
Во однос на заедничката надворешна и безбедносна политика (ЗНБП), земјата ја поддржа Глобалната стратегија за надворешна и безбедносна политика на Европската Унија. Земјата се усогласи, кога беше поканета, со 53 од 65 декларации на ЕУ и одлуки на Советот што претставува стапка на усогласување од околу 83% во текот на извештајниот период. Земјата не се усогласи, меѓу другото, со  рестриктивните мерки на ЕУ во однос на Русија и Украина.

(За повеќе информации за случувањата во однос на Меѓународниот кривичен суд, види Политички критериуми – Регионални прашања и меѓународни обврски.) Земјата соработуваше со ЕУ во рамки на ОН и другите меѓународни организации и се приклучи кон различни изјави на ЕУ поврзани со спречување на конфликти.

Земјата продолжи да учествува во некои, но не во сите меѓународни аранжмани за контрола на извозот и инструменти за неширење. По својата апликација за членство на Аранжманот од Васенар, земјата продолжува да работи на барањата за влез.

Земјата продолжи активно да се вклучува во соработка со меѓународни организации и да се усогласува со изјавите на ЕУ доставени во меѓународни организации (ОН, ОБСЕ и Советот на Европа).

За време на извештајниот период, не беа активирани безбедносни мерки, освен оние што се однесуваат на граничната безбедност во контекст на миграциската и бегалската криза. Залихите за кризни состојби во командата и контролата се обновени.

Земјата продолжи активно да учествува во операции за воено управување со кризи во рамки на заедничката безбедносна и одбранбена политика (ЗБОП), особено ЕУФОР АЛТЕА Босна и Херцеговина и Мисијата „Одлучна поддршка“ во Авганистан предводена од НАТО. Продолжуваат придонесите за „Борбената група на Европската Унија 2014-2020“ и КФОР преку Координативен центар за поддршка на земја домаќин. Продолжува формалната соработка со Европската агенција за одбрана.

5.30.
Поглавје 32: Финансиска контрола

ЕУ развива реформи на националните системи за управување со цел подобрување на раководната одговорност и стабилното финансиско управување со приходите и расходите и надворешна ревизија на јавните средства. Правилата за финансиска контрола дополнително ги штитат финансиските интереси на ЕУ против измама во управувањето со средствата на ЕУ и против фалсификување на еврото.
	Земјата е умерено подготвена во оваа област. Постигнат е одреден напредок во спроведувањето на препораките на Комисијата од 2016 година. Потребни се понатамошни значителни напори за да се вгради управувачка одговорност во административната култура и да се обезбеди ефикасно спроведување на законодавството за јавна внатрешна финансиска контрола (ЈВФК). Подобрената внатрешна контрола над јавните фондови и ефективното следење на препораките за ревизија допрва треба да се спроведе. Независноста на Државниот завод за ревизија сè уште не е заштитена во Уставот.

Во наредниот период, земјата особено треба:
· да донесе нов среднорочен стратешки документ за ЈВФК, со посебен акцент на дефинирањето и спроведувањето на раководната одговорност;

· да се подобри следењето на препораките на Државниот завод за ревизија од страна на владата и Собранието;
· да се донесе и спроведе национална стратегија за борба против измами, како и да се дефинира и зајакне координативната улога на Службата за координација на борбата против измами.


Јавна внатрешна финансиска контрола
Имаше значителни одложувања во спроведувањето на стратегиската рамка за јавна внатрешна финансиска контрола (ЈВФК) за периодот 2015-17. Советот за ЈВФК не се сретна во текот на извештајниот период и не реализираше ефикасен надзор над спроведувањето на стратегијата. Треба да се подготви нов и посеопфатен стратешки документ за ЈВФК, со посебен фокус на дефинирањето и спроведувањето на раководната одговорност. Треба да се воспостави и механизам за ефикасна координација, следење и известување за јавната администрација, управувањето со јавните финансии и реформите за ЈВФК.

Раководната одговорност не е добро вградена во административната култура на јавниот сектор. Структурата на државната администрација со голем број тела кои известуваат и за министерството и за владата, овозможува ефективна одговорност. Во однос на институционалната функционалност, управувањето со функционалноста сè уште не е воспоставено. Институциите се фокусираат првенствено на законитоста и усогласеноста, а не на постигнувањето на резултатите. Не постои ефикасно делегирање на надлежноста за донесување одлуки во министерствата. Министерството за финансии и Министерството за информатичко општество и администрација треба да започнат да ги идентификуваат законските, процедуралните и другите пречки за раководната одговорност во јавниот сектор (види Реформа на јавната администрација).

Правната рамка за спроведување на внатрешната контрола е усогласена со рамката за внатрешна контрола на Комитетот на спонзорски организации (КСО) и насоките на Меѓународната организација на врховни ревизорски институции (ИНТОСАИ), но сè уште не е ефикасно спроведена на централно и локално ниво. Правилниците и прирачниците ќе треба дополнително да се ажурираат и да се спроведуваат од страна на буџетските корисници. Стратегиите и регистрите за управување со ризици се донесени од страна на повеќето буџетски корисници, но не се вградени во процесите за управување со ризик на организацијата. Управувањето со нерегуларности треба да се подобри. Административниот капацитет на Секторот за финансиска инспекција во Министерството за финансии е слаб.

Во однос на практиката на внатрешна ревизија, правната рамка е во согласност со меѓународните стандарди Постојат 158 единици за внатрешна ревизија на централно и на локално ниво, со 213 внатрешни ревизори, од кои 86 се меѓународно сертифицирани. Сепак, повеќето единици немаат доволно персонал. Повеќето ревизорски единици имаат стратешки и годишни планови, но обезбедувањето на квалитет останува ограничено. Не постои акредитирана програма за обука за зголемување на бројот на сертифицирани ревизори. Постигнат е незначителен напредок во спроведување на стандардите, правилниците и прирачниците за внатрешна ревизија.

Централната единица за хармонизација обезбедува методолошко упатство и обука, но треба значително да ги засили активностите за следење и преглед на квалитетот. Буџетските корисници неефикасно ги спроведуваат прирачниците за финансиско управување и контрола и управувањето со ризици развиени од страна на Единицата. Таа го подготви годишниот извештај за ЈВФК за 2016 година, кој владата го донесе со значително задоцнување.

Надворешна ревизија
Законот за државна ревизија во голема мера е во согласност со стандардите на ИНТОСАИ. Сепак, независноста на Канцеларијата сè уште не е зацврстена во Уставот.

Државниот завод за ревизија има доволен институционален капацитет за извршување на своите задачи, со тоа што 70 од своите 82 ревизори се сертифицирани јавни ревизори. Тој врши ревизија на усогласеност на завршните владини сметки од основниот буџет до јуни секоја година. Покриеноста на ревизијата изнесуваше 40% од вкупните трошоци за ревизија во 2017 година. Спроведе обука на вработените во системот за управување со ревизијата, ревизија на функционалноста и етиката. Неговиот годишен план се донесува до декември секоја година. Новиот стратешки план за развој за периодот 2018-2022 е донесен во декември 2017 година.
Квалитетот на ревизорската работа е во согласност со стандардите на ИНТОСАИ. Сепак, ревизијата на функционалноста треба понатаму да се развива. 

Во однос на влијанието на ревизорската работа, препораките на Државниот завод за ревизија не се спроведуваат ефикасно од страна на ревидираните субјекти или не се користат од страна на Собранието. Следењето на препораките бара парламентарен надзор преку дебата за ревизорските извештаи кои ќе го подобрат надзорот на извршната власт и ќе обезбедат јавните фондови да се користат попрецизно и со поголема одговорност.

Заштита на финансиските интереси на ЕУ
Во однос на усогласувањето на acquis, националното законодавство ги опфаќа главните елементи. Сепак, сè уште треба да се хармонизира и да се подобри за да се обезбеди целокупниот систем за борба против измами да функционира ефикасно. Службата за координација на борбата против измами (АФКОС) мора да ја зајакне својата клучна координативна улога и да се воспостави ефикасна АФКОС мрежа. Сè уште треба да се изготви и донесе национална стратегија за борба против измама за заштита на финансиските интереси на ЕУ. Постои соработка со Европската комисија за секој случај посебно. Започна известувањето на нерегуларности и случаи на сомневање за измама преку Системот за управување со неправилности. Преку системот се пријавени 21 случај од 2011 година, вклучувајќи 4 случаи во 2016 година и 2 случаи во 2017 година. Сепак, треба да се развие солидна евиденција за истраги и известување за неправилностите.

Заштита на еврото од фалсификување
Во однос на усогласувањето со Аcquis, националното законодавство ги утврдува постапките за фалсификување, како и задачите и одговорностите на институциите кои се вклучени. Народната банка врши техничка анализа на фалсификувани пари. Постојниот систем на база на податоци за фалсификувани банкноти во Народната банка е надграден со софтверски систем кој, сепак, не е достапен во Истражувачкиот центар во рамки на Министерството за внатрешни работи. Координацијата меѓу овие институции треба дополнително да се подобри. Не постојат формални договори за соработка со Европската централна банка за банкноти и со Европската комисија за монети. Сè уште не е регулирана соработката со странски банки и тела. Земјата учествува во активностите на програмата Перикле 2020.

5.31.
Поглавје 33: Финансиски и буџетски одредби

Ова поглавје ги опфаќа правилата за финансирање на буџетот на ЕУ („сопствени ресурси“). Овие ресурси главно се состојат од i) придонеси врз основа на бруто националниот доход на секоја земја членка; ii) царински давачки; и iii) ресурс врз основа на данокот на додадена вредност. Земјите членки мора да имаат соодветен административен капацитет за соодветно координирање и обезбедување на правилна пресметка, собирање, плаќање и контрола на сопствените ресурси.
	Подготовките во оваа област се во рана фаза. Постигнат е одреден напредок во усогласување на законската рамка за даноци, царини, статистика и финансиска контрола.

Треба да се воспостави солидна институционална поставеност на системот на сопствени ресурси, структури за координација, административен капацитет и правила за спроведување.


Не се забележани поголеми случувања во поглед на традиционалните сопствени ресурси, ресурсите кои се базираат врз данокот на додадена вредност и ресурсите кои се базираат на бруто националниот приход. Земјата треба дополнително да ја усогласи правната рамка со acquis и да ги зајакне административните капацитети, особено на царината, оданочувањето, статистиката и финансиската контрола. Треба дополнително да се зајакнат инструментите за борба против и намалување на даночното затајување, измама и неформална економија, со цел да се обезбеди соодветен придонес во системот на сопствени ресурси на ЕУ по пристапувањето. Земјата ќе треба да ги забрза напорите за да обезбеди сеопфатност на националните сметки и пресметките на бруто националниот доход. (За повеќе информации видете и поглавја 16-Оданочување, 18-Статистика, 29-Царинска унија и 32-Финансиска контрола).

Во однос на административната инфраструктура, постигнат е одреден напредок во однос на градењето капацитети во соодветните клучни институции во оваа област. Потребни се законодавни и административни промени за да може земјата да ги пресметува, собира, плаќа и контролира сопствените ресурси, како и да ги подобри механизмите за координација и известување до ЕУ.

Анекс I – Односи меѓу ЕУ и Република Македонија

Република Македонија учествува во процесот на стабилизација и асоцијација.

Спогодбата за стабилизација и асоцијација (ССА) со ЕУ е рамка за односите со ЕУ, вклучувајќи го и политичкиот и економскиот дијалог. Експертите се состанаа на десет поткомитети, иако поткомитетот за внатрешен пазар и конкуренција беше откажан поради недостаток на напредок во оваа област. Комитетот за стабилизација и асоцијација се состана во јуни 2017 година. На состанокот на Советот за стабилизација и асоцијација во јули 2017 година, разговорите се фокусираа на можноста за нов почеток и важноста за спроведување на „Пржинскиот договор“ и „Итните реформски приоритети“.

Земјата продолжи да ги спроведува своите обврски според ССА, вклучително и оние кои се однесуваат на првата фаза од спроведувањето на Наслов V („Движење на работници, основање, обезбедување услуги, капитал“). Комисијата оцени дека се исполнети условите за премин во втората фаза од Асоцијацијата, според член 5 од ССА. Советот сè уште нема одлучено во однос на предлозите на Комисијата од 2009 година. Протоколот кон Спогодбата за стабилизација и асоцијација, да се земе предвид пристапувањето на Хрватска во ЕУ, влезе во сила на 1 февруари 2017 година.
Не беше одржан состанок во рамките на Пристапниот дијалог на високо ниво. Одреден напредок беше постигнат од втората половина на 2017 година во однос на исполнување на поврзаните цели.

Визната либерализација за граѓаните на земјата кои патуваат во Шенген зоната влезе во сила во декември 2009 година. Како дел од механизмот за следење, Комисијата редовно го оценува напредокот на земјата во спроведувањето на реформите воведени според патоказот за визна либерализација. Во 2008 година, влезе во сила Спогодбата за реадмисија меѓу земјата и ЕУ. Заедничкиот комитет за реадмисија се одржа во Брисел на 9 октомври 2017 година и беше заклучено дека спроведувањето на Договорот за реадмисија е задоволително, со некои точки на дејствување за понатамошно подобрување.

Имплементацијата на Инструментот за претпристапна помош II за 2014-2020 година (ИПА II) е во тек. До крајот на 2017 година беа усвоени програми со вкупна вредност од 296 милиони евра, од кои 176 милиони евра (60%) веќе се склучени. Постигнат е одреден напредок во програмирањето на фондовите на ЕУ со користење на секторски пристап.
Според Инструментот за претпристапна помош за 2007-2013 година (ИПА I), последните преостанати програми се склучени до крајот на 2017 година, а некои од нив се затворени. Доцнењата во набавките што ги спроведуваат националните власти под индиректно управување резултираа со „загуби“ за земјата од 143,7 милиони евра од фондовите на ЕУ во рамките на ИПА I, што значи 29% изгубени средства од ИПА I. Поради научените лекции, индиректното управување со земјата корисник почна да се користи поселективно.

Општо земено, потребна е поголема политичка заложба за да се обезбеди брзо спроведување на програмите финансирани од ЕУ. Потребни се итни мерки за подобрување на капацитетите за планирање, програмирање и управување во националните структури на ИПА. Треба да се обезбеди континуитет во рамките на структурите на ИПА. Политиката за задржување на вработените мора да се реши како итно прашање за да се обезбеди континуирана надлежност и стекнат административен капацитет на оперативните структури.

Националните власти мора подобро да го промовираат системот за стабилно финансиско управување и контрола воспоставен во рамките на националните структури на ИПА во целата јавна администрација, што ќе придонесе за целокупно зајакнување на административниот капацитет.

Во март 2017 година, Европската комисија ја усвои четвртата специјална мерка во износ од 30 милиони евра, како поддршка на земјите од Западен Балкан за подобрување на нивните капацитети за управување со границите и миграцијата во контекст на европската бегалска криза. Оваа помош се најде на врвот на трите специјални мерки усвоени претходно, со вкупна вредност од 20 милиони евра, со цел да им се помогне на најзагрозените земји од Западен Балкан да се справат со зголемените мешани миграциски текови.

АНЕКС II - СТАТИСТИЧКИ АНЕКС

СТАТИСТИЧКИ ПОДАТОЦИ (со почеток од 16.02.2018 година)

Република Македонија

	Основни податоци
	Заб.
	2005
	2012
	2013
	2014
	2015
	2016

	Население (во илјади)
	
	2 035
	2 060
	2 062
	2 066
	2 069
	2 071

	Вкупна површина на земјата (km²)
	
	25 713
	25 713
	25 713
	25 713
	25 713
	25 713


	Национални сметки
	Заб.
	2005
	2012
	2013
	2014
	2015
	2016

	Бруто домашен производ (БДП) (во милиони од националната валута)
	
	308 44

7
	466 703
	501 891
	527 631
	558 954
	598 881

м

	Бруто домашен производ (БДП) (во милиони евра)
	
	5 032
	7 585
	8 150
	8 562
	9 072
	9 723м

	БДП (во евра по глава на жител)
	
	2 470
	3 680
	3 948
	4 141
	4 382
	4 691

	БДП по глава на жител (во стандарди на куповна моќ (СКМ))
	
	6 700
	9 000
	9 300
	9 900
	10 500
	10 900

	БДП по глава на жител (во СКМ), во однос на просекот на ЕУ (ЕУ-28 = 100)
	
	28
	34
	35
	36
	36
	37

	Реална стапка на раст на БДП: промена од претходната година на обемот на БДП (%)
	
	4,7
	-0,5
	2,9
	3,6
	3,9
	2,9м

	Пораст на вработеноста (податоци од националните сметки), во однос на претходната година (%)
	
	4,9
	1,2
	5,6
	2,4
	:
	:

	Раст на продуктивноста на трудот: раст на БДП (во обем) по вработен, во однос на претходната година (во %)
	
	-0,2
	-1,6
	-2,5
	1,2
	:
	:

	Раст на трошоците за труд по единица, во однос на претходната година (во %)
	
	-1,8
	-0,4
	-1,7
	3,7
	:
	:

	**3-годишна промена (T/T-3) во индексот на номиналниот раст на трошоците за труд по единица (2010 = 100)
	
	:
	:
	:
	:
	:
	:

	Продуктивноста на трудот по вработен: БДП (во СКМ) по вработен во однос на просекот на ЕУ (ЕУ-28 = 100)
	
	44,0
	44,0
	42,8
	43,6
	:
	:

	Бруто додадена вредност според главни сектори
	

	Земјоделство, шумарство и рибарство (во %)
	
	11,3
	10,5
	11,5
	11,7
	11,1
	10,5м

	Индустрија (во %)
	
	17,6
	17,8
	17,3
	18,3
	19,3
	19,9м

	Градежништво (во %)
	
	6,2
	6,6
	8,2
	8,0
	8,1
	8,6м

	Услуги (во %)
	
	64,9
	65,1
	63,0
	62,0
	61,5
	61,0м

	Расходи на финална потрошувачка, како дел од БДП (%)
	
	96,4
	92,5
	89,3
	86,9
	85,8
	82,1м

	Бруто инвестиции во основни средства, како дел од БДП (%)
	
	19,0
	23,4
	23,7
	23,4
	23,8
	24,0м

	Промени во резервите, како дел од БДП (%)
	
	0,7
	5,5
	5,0
	6,8
	6,5
	8,6м

	Извоз на стоки и услуги, во однос на БДП (%)
	
	34,8
	45,4
	43,4
	47,7
	48,7
	50,0м

	Увоз на стоки и услуги, во однос на БДП (%)
	
	51,0
	66,8
	61,5
	64,9
	65,0
	64,7м

	Бруто-инвестиции во основни средства од генералниот владин сектор, како процент од БДП (во %)
	
	:
	:
	:
	:
	:
	:


	Индустрија
	Заб.
	2005
	2012
	2013
	2014
	2015
	2016

	Индекс на обемот на индустриско производство (2010 = 100)
	
	99,5
	104,0
	107,3
	112,5
	118,0
	122,0

	Број на активни претпријатија (број)
	1)
	:
	54 392
	54 305
	53 749
	54 738
	55 308м

	Стапка на основање: број на основани претпријатија во референтниот период (т) поделен со бројот на
	
	:
	11,9
	10,0
	10,6
	10,3
	:

	претпријатија кои се активни во т (во %)
	
	
	
	
	
	
	

	Стапка на затворање: број на затворени претпријатија во референтниот период (т) поделен со бројот на претпријатија кои се активни во т (во %)
	
	:
	14,3
	:
	:
	9,3м
	:

	Лица вработени во мали и средни претпријатија, како дел од сите вработени (во рамки на нефинансиската деловна економија) (во %)
	
	:
	76,7
	78,0
	75,0
	74,4
	75,9м

	Додадена вредност од малите и средни претпријатија (во нефинансиската деловна економија) (во милиони евра)
	
	:
	2 110
	2 251
	2 257
	2 413
	2 632м

	Вкупна додадена вредност (во нефинансиската деловна економија) (во милиони евра)
	
	:
	3 213
	3 395
	3 460
	3 740
	4 002м

	

	Стапка на инфлација и цени на куќи
	Заб.
	2005
	2012
	2013
	2014
	2015
	2016

	Индекс на потрошувачки цени (ИПЦ), промена во однос на претходната година (во %)
	
	0,5
	3,3
	2,8
	-0,3
	-0,3
	-0,2

	**Годишна промена на намален индекс на цени на куќи (2010= 100)
	
	:
	:
	:
	:
	:
	:

	

	Платен биланс
	Заб.
	2005
	2012
	2013
	2014
	2015
	2016

	Платен биланс: Тековна сметка вкупно (во милиони евра)
	
	-122
	-240
	-134
	-43
	-177
	-265

	Платен биланс тековна сметка: трговски биланс (во милиони евра)
	
	-997
	-2 008
	-1 863
	-1 856
	-1 823
	-1 809

	Платен биланс тековна сметка: нето услуги (во милиони евра)
	
	116
	309
	375
	384
	349
	347

	Платен биланс тековна сметка: нето биланс за примарен приход (во милиони евра)
	
	-88
	-164
	-193
	-161
	-286
	-384

	Платен биланс тековна сметка: нето биланс за секундарен приход (во милиони евра)
	
	847
	1 622
	1 547
	1 589
	1 583
	1 581

	Нето биланс за примарен и секундарен приход: од кој владини трансфери (во милиони евра)
	2)
	53
	60
	74
	110
	54
	91

	**3-годишно назадување на просекот на билансот на тековната сметка во однос на БДП (во %)
	
	:
	-2,6
	-2,4
	-1,8
	-1,4
	-1,7м

	**Петгодишна промена на уделот на светскиот извоз на стоки и услуги (во %)
	
	:
	:
	:
	:
	:
	:

	Нето биланс (влезни-излезни) странски директни инвестиции (СДИ) (во милиони евра)
	
	74,9
	131,1
	229,4
	197,4
	202,8
	316,9

	Странски директни инвестиции (СДИ) (во милиони евра)
	
	2,3
	-19,9
	22,8
	7,7
	13,9
	21,6

	од кои СДИ на економијата за која се известува во земјите од ЕУ-28 (во милиони евра)
	
	:
	-5,6
	0,4
	3,0
	5,5
	13,6

	Странски директни инвестиции (ФДИ) во економијата за која се известува (во милиони евра)
	
	77,2
	111,2
	252,2
	205,1
	216,7
	338,4

	од кои СДИ на земјите од ЕУ-28 во економијата за која се известува (во милиони евра)
	
	50,8
	117,1
	226,7
	13,8
	-15,2
	212,8

	**Нето меѓународна инвестициска позиција, во однос на БДП (во %)
	
	-39,6
	-55,1
	-55,9
	-53,1
	-56,0
	-57,3

	Од година во година стапка на промена на бруто прилив на дознаки (во национална валута) од работниците мигранти (во %)
	
	:
	1,6
	-3,3
	6,5
	2,3
	-7,5

	

	Јавни финансии
	Заб.
	2005
	2012
	2013
	2014
	2015
	2016

	***Општ државен дефицит/суфицит, во однос на БДП (%)
	
	0,2
	-3,8
	-3,9
	-4,2
	-3,5
	-2,7

	*** Општ државен бруто долг, во однос на БДП (во %)
	
	36,7
	33,7
	34,0
	38,1
	38,1
	39,6

	Вкупно државен приход, како процент од БДП (%)
	
	32,7
	29,6
	28,0
	27,8
	28,8
	28,3

	Вкупно државен расход, како процент од БДП (%)
	
	32,5
	33,4
	31,9
	32,0
	32,2
	31,0

	

	Финансиски показатели
	Заб.
	2005
	2012
	2013
	2014
	2015
	2016

	Бруто девизен долг на целата економија, во однос на БДП (%)
	
	50,2
	68,2
	64,0
	70,0
	69,3
	74,2м

	Бруто надворешен долг на целата економија, во однос на вкупниот извоз (%)
	
	149,9
	153,3
	147,9
	146,6
	142,2
	148,3

	Понуда на пари: M1 (банкноти, монети, депозити преку ноќ, во милиони евра)
	
	501
	1 072
	1 138
	1 391
	1 644
	1 811

	Понуда на пари: M2 (M1 плус депозити со ороченост до две години, во милиони евра)
	
	1 708
	3 540
	3 545
	3 801
	4 081
	4 339

	Понуда на пари: M3 (M2 плус инструменти што може да се нудат на пазарот, во мил. евра)
	
	1 777
	4 330
	4 558
	5 040
	5 374
	5 713

	Вкупен кредит по монетарни финансиски институции спрема резиденти (консолидиран) (во милиони евра)
	
	1 153
	3 551
	3 779
	4 157
	4 544
	4 594

	**Годишна промена на обврските на финансискиот сектор (во %)
	
	:
	:
	1,2
	11,8
	4,1
	6,8

	**Приватни кредитни текови, консолидирани, во однос на БДП (во %)
	
	:
	:
	:
	:
	:
	:

	**Приватен долг, консолидиран, во однос на БДП (во %)
	
	:
	:
	:
	:
	:
	:

	Каматни стапки: секојдневна парична стапка, годишно (%)
	3)
	8,50
	2,10
	1,86
	1,79
	0,99
	1,02

	Каматна стапка на кредитирање (една година), годишно (%)
	4)
	13,00
	4,23
	3,75
	3,75
	3,75
	4,25

	Каматна стапка на депозити (една година), годишно (%)
	4) 5)
	:
	1,00
	0,75
	0,50
	0,25
	0,25

	Девизен курс на еврото: со просечен период (1 евро = … национална валута)
	
	61,296
	61,530
	61,583
	61,623
	61,610
	61,595

	Индекс на пондериран ефективен девизен курс, 42 земји (2005 = 100)
	
	:
	:
	:
	:
	:
	:

	**3-годишна промена (Т/Т-3) во пондериран индекс на ефективен девизен курс, од 42 земји (2005 = 100)
	
	:
	:
	:
	:
	:
	:

	Вредност на резервни средства (вклучувајќи и злато) (во милиони евра)
	4)
	1 123
	2 193
	1 993
	2 436
	2 262
	2 613

	

	Надворешна трговија со стоки
	Заб.
	2005
	2012
	2013
	2014
	2015
	2016

	Вредност на увозот: сите стоки, сите партнери (во милиони евра)
	
	2 518
	5 071
	4 983
	5 505
	5 801
	6 107

	Вредност на извозот: сите стоки, сите партнери (во милиони евра)
	
	1 523
	3 124
	3 235
	3 747
	4 088
	4 329

	Трговски биланс: сите стоки, сите партнери (во милиони евра)
	
	-995
	-1 947
	-1 748
	-1 758
	-1 714
	-1 777

	Услови на трговија (ценовен индекс на извозот / ценовен индекс на увозот * 100) (во број)
	6)
	101
	98
	97
	97
	100
	:

	Удел на извозот спрема земји од ЕУ-28 во вредност од вкупниот извоз (во %)
	
	65,7
	65,3
	72,6
	76,5
	77,0
	79,9

	Удел на увозот од земји од ЕУ-28 во вредност од вкупниот увоз (во %)
	
	58,9
	60,3
	62,7
	63,4
	62,0
	62,0

	

	Демографија
	Заб.
	2005
	2012
	2013
	2014
	2015
	2016

	Груба стапка на природна промена на население (природен прираст): број на раѓања минус смртни случаи (на илјада жители)
	
	2,0
	1,7
	1,9
	1,9
	1,3
	1,2

	Смртност на деца под една година (на 1000 живородени)
	
	12,8
	9,8
	10,2
	9,9
	8,6
	:

	Животен век при раѓање: мажи (години)
	
	71,6
	73,0
	73,4
	73,5
	73,5
	:

	Животен век при раѓање: жени (години)
	
	75,9
	76,9
	77,5
	77,5
	77,4
	:

	

	Пазар на труд
	Заб.
	2005
	2012
	2013
	2014
	2015
	2016

	Стапка на стопанска активност за лица на возраст од 20 до 64 год.: сооднос на населението на возраст од 20-64 години кое е работоспособно (%)
	
	:
	69,6
	70,4
	70,8
	70,2
	69,6

	*Стапка на вработеност за лица на возраст од 20-64 год.: сооднос на населението на возраст од 20-64 години кое е вработено (%)
	
	:
	48,2
	50,3
	51,3
	51,9
	53,3

	Стапка на вработеност на мажи на возраст од 20-64 год. (%)
	
	:
	57,5
	59,7
	61,6
	61,5
	63,7

	Стапка на вработеност на жени на возраст од 20-64 год. (%)
	
	:
	38,7
	40,7
	40,8
	42,1
	42,5

	Стапка на вработеност за лица на возраст од 55-64 год.: сооднос на населението на возраст од 55-64 години кое е вработено (%)
	
	26,2
	35,4
	37,9
	38,6
	40,1
	40,7

	Вработеност според главни сектори
	

	Земјоделство, шумарство и рибарство (во %)
	
	:
	17,3
	18,7
	18,5
	17,9
	16,6

	Индустрија (во %)
	
	:
	23,6
	23,5
	23,4
	23,4
	23,1

	Градежништво (во %)
	
	:
	6,3
	6,9
	7,0
	7,1
	7,2

	Услуги (во %)
	
	:
	52,8
	50,9
	51,1
	51,6
	53,1

	Лица вработени во јавниот сектор, како дел од вкупниот број на вработени, лица на возраст 20-64 год. (во %)
	
	:
	:
	:
	:
	:
	:

	Лица вработени во приватниот сектор, како дел од вкупниот број на вработени, лица на возраст 20-64 год. (во %)
	
	:
	:
	:
	:
	:
	:

	Стапка на невработеност: дел од работната сила што е невработен (во %)
	
	37,3
	31,0
	29,0
	28,0
	26,1
	23,7

	Стапка на невработеност на мажи (во %)
	
	36,5
	31,5
	29,0
	27,7
	26,7
	24,4

	Стапка на невработеност на жени (во %)
	
	38,4
	30,3
	29,0
	28,6
	25,1
	22,7

	Стапка на невработеност на млади: дел од работната сила на возраст од 15-24 год. што е невработен (во %)
	
	62,6
	53,9
	51,9
	53,1
	47,3
	48,2

	Стапка на долгорочна невработеност: дел од работната сила што е невработен 12 месеци или повеќе (%)
	
	32,3
	25,5
	23,9
	23,4
	21,3
	19,2

	Стапка на невработеност на лица (на возраст 25-64 години) со завршено најмногу ниско образование (ISCED 0-2) (во %)
	
	:
	36,4
	33,2
	31,0прек.
	30,0
	28,8

	Стапка на невработеност на лица (на возраст 25-64 години) со завршено високо образование (ISCED 5-8) (во %)
	
	:
	:
	:
	:
	:
	:

	

	Социјална кохезија
	Заб.
	2005
	2012
	2013
	2014
	2015
	2016

	Просечни номинални месечни надници и плати (во национална валута)
	
	12 597
	20 902
	21 145
	21 394
	21 906
	22 342

	Индекс на реални надници и плати (индекс на номинални надници и плати поделен со индексот на инфлација) (2010 = 100)
	
	:
	:
	:
	:
	:
	:

	ЏИНИ коефициент
	
	:
	39
	37
	35
	34
	34

	Јаз на сиромаштија (во %)
	
	:
	43,1
	39,0
	36,1
	33,1
	32,9

	*Рано напуштање на образование и обука: дел од населението на возраст 18-24 години со завршено најмногу ниско образование кои повеќе не посетуваат образование или обука (во %)
	
	:
	11,7
	11,4
	12,5
	11,3м
	9,9

	
	
	
	
	
	
	
	

	

	Животен стандард
	Заб.
	2005
	2012
	2013
	2014
	2015
	2016

	Број на патнички возила во однос на големината на населението (број на илјада жители)
	
	124,4
	146,5
	168,2
	179,8
	185,5
	190,7

	Број на претплати за мобилна телефонија во однос на големината на населението (број на илјада жители)
	
	597,6
	1 084,6
	1 083,9
	:
	1 005,9
	:

	Пенетрација на мобилен широкопојасен интернет (на 100 жители)
	
	:
	:
	:
	51
	55
	:

	Пенетрација на фиксен широкопојасен интернет(на 100 жители)
	
	:
	:
	:
	17
	18
	:

	

	Инфраструктура
	Заб.
	2005
	2012
	2013
	2014
	2015
	2016

	Густина на железничка мрежа (функционални линии на илјада km²)
	
	28,1
	28,1
	28,1
	28,1
	28,1
	:

	Должина на автопати (километри)
	
	216
	259
	259
	259
	259
	259

	

	Иновации и истражување
	Заб.
	2005
	2012
	2013
	2014
	2015
	2016

	Јавни расходи на образование во однос на БДП (во %)
	
	:
	:
	:
	:
	:
	:

	*Бруто-домашен расход на истражување и развој, во однос на БДП (%)
	
	0,23
	0,33
	0,44
	0,52
	0,44
	:

	Одобрени средства со буџетот или расходи за истражување и развој (GBAORD), како процент од БДП (во %)
	
	:
	:
	:
	:
	:
	:

	Процент на домаќинства што имаат пристап до интернет дома (%)
	
	11,2проц.
	58,3
	65,1
	68,3
	69,4
	75,3

	

	Животна средина
	Заб.
	2005
	2012
	2013
	2014
	2015
	2016

	*Индекс на емисии на стакленички гасови, што е еквивалентно на CO2 (1990 = 100)
	7)
	98,7
	98,8
	:
	:
	:
	:

	Енергетски интензитет на стопанството (kg на еквивалент во нафта на 1 000 евра БДП при константни цени од 2010)
	
	490,8
	411,5
	373,4
	350,5
	332,2
	325,2м

	Електрична енергија добиена од обновливи извори во однос на потрошувачка на електрична енергија (во %)
	
	17,5
	11,7
	18,7
	15,5
	24,9
	27,0

	Патен шпедитерски транспорт (врз основа на тон-km) (во %)
	
	91,3
	93,2
	92,4
	94,7
	96,0
	96,9

	

	Енергија
	Заб.
	2005
	2012
	2013
	2014
	2015
	2016

	Примарно производство на сите енергетски производи (во илјади тони енергија (TOE))
	
	1 632
	1 561
	1 425
	1 331
	1 266
	1 114

	Примарно производство на мазут (во илјади TOE)
	
	:
	:
	:
	:
	:
	:

	Примарно производство на цврсти горива (во илјади TOE)
	
	1 289
	1 246
	1 053
	986
	876
	745

	Примарно производство на гас (во илјади TOE)
	
	0
	0
	0
	0
	0
	0

	Нето-увоз на сите енергетски производи (во илјади TOE)
	
	1 199
	1 428
	1 300
	1 403
	1 395
	1 576

	Бруто-потрошувачка на енергија во земјата (во илјади TOE)
	
	2 869
	2 980
	2 783
	2 707
	2 665
	2 684

	Бруто производство на електрична енергија (GWh)
	
	6 942
	6 262
	6 094
	5 374
	5 646
	5 629

	

	Земјоделство
	Заб.
	2005
	2012
	2013
	2014
	2015
	2016

	Индекс на обемот на производство на земјоделски стоки и услуги (при производни цени) (2010 = 100)
	
	:
	94,0
	98,6
	100,5
	106,4
	:

	Искористена земјоделска површина (во илјади хектари)
	
	1 229
	1 268
	1 260
	1 263
	1 264
	1 267

	Број на добиток: живи говеда (во илјади грла, крај на периодот)
	
	248
	251
	238
	242
	253
	255

	Број на добиток: живи свињи (во илјади грла, крај на периодот)
	
	156
	177
	167
	165
	195
	203

	Број на добиток: живи овци и живи кози (во илјади грла, крај на периодот)
	
	:
	:
	807
	822
	822
	825

	Сирово млеко на располагање на фармите (во илјади тони)
	
	:
	:
	430
	436
	417
	463

	Производство на ожнеани култури: жита (заедно со ориз) (во илјади тони)
	
	648
	460
	562
	629
	484
	641

	Производство на ожнеани култури: шеќерна репка (во илјади тони)
	
	58
	0
	0
	0
	0
	0

	Производство на ожнеани култури: зеленчук (во илјади тони)
	
	756
	691
	687
	776
	845
	810

	: = недостапно

	прек. = прекин во серијата

	проц. = проценка

	п = провизорно

	* = индикатор Европа 2020

	** = индикатор на Постапката за макроекономски дисбаланс (ПМД)

	*** = Податоците за дефицитот и долгот на владите на земјите во процес на пристапување се објавени „како што се“ и без сигурност во однос на нивниот квалитет и почитување на правилата на ЕСА.


Фусноти

	1)
	Исклучувајќи ги NACE Rev. 2 Оддели А, Љ, П, Р и Класа 64.20.

	2)
	Само секундарен приход.

	3)
	2005 година и 2012-2013 година: каматните стапки се пресметани како изброен просек; податоците ги опфаќаат билатералните трансакции преку ноќ. 2014 и 2015 година: крај на годината (31 декември).

	4)
	Крај на година (31 декември).

	5)
	Во 2012 година, Народната банка на РМ воведе два депозитарни инструменти за банките, депозит преку ноќ и 7 дневен депозит. Стапката на депозитот преку ноќ беше 1 %, а на 7 дневни депозити беше 2 % на крајот од годината.

	6)
	Индекс од односот на индексите на единица вредност Paasche.

	7)
	Дел од инвентарот на стакленички гасови подготвени во контекст на Третиот национален извештај на (UNFCCC).


ЕВРОПСКА КОМИСИЈА 








Стразбур, 17.4.2018 година


СВД(2018) 154 конечна верзија





Република Македонија има постигнато одреден напредок и има добро ниво на подготвеност во развивањето на функционална пазарна економија. И покрај политичкиот застој во првата половина од годината, сепак беа постигнати забележителни подобрувања, особено во областа на управувањето со јавните финансии и транспарентноста. Клучните слабости во областа на економијата и понатаму се присутни. Тие вклучуваат недостатоци во деловното опкружување, како што е слабо спроведување на договори и обемна сива економија. Структурните проблеми на пазарот на труд се одразуваат во ниската активност и високите стапки на невработеност. Макроекономското опкружување се наруши во првата половина на 2017 година поради тоа што долгата политичка криза лошо влијаеше врз инвестициите. Фискалната политика е насочена кон краткорочни мерки и нема траен план за консолидација.


Со цел да се поддржи долгорочниот раст, Република Македонија треба да обрне особено внимание на:


→ развој на среднорочна буџетска рамка и следење на фискална консолидација, вклучително и со подобро таргетирање на трошоците за трансфери;


→ подобрување на спроведувањето на договорите и намалување на неформалноста;


→ подобрување на учеството на пазарот на труд и вработувањето, особено за жени и млади лица.

Економијата има постигнато одреден напредок и е умерено подготвена да се справи со конкурентскиот притисок и пазарните сили во рамки на ЕУ. Дополнителен напредок е постигнат кон разновидност на извозот и поголемо производство со додадена вредност во производствениот сектор. Трговските и инвестициските односи со ЕУ и понатаму се одвиваат со зголемен интензитет. Економијата и понатаму страда од слабости во наставните програми, ниски стапки на иновации и недостатоци од значајни инвестиции, вклучувајќи ги особено во јавната инфраструктура.


Со цел да се поддржи долгорочниот раст, Република Македонија треба да обрне особено внимание на:


подобрување на можноста за вработување на лицата кои завршуваат факултет со реформа на образовните наставни планови и со зголемување на учеството на пазарот на труд;


→	поттикнување на инвестиции кои го подобруваат растот, особено во областа на истражување и развој и дигитализација;


→	зајакнување на врските помеѓу странските инвеститори и локалната економија.

Земјата е умерено подготвена во оваа област. Постигнат е одреден напредок, особено со донесување на третиот Национален акциски план за енергетска ефикасност и ревизија на Националниот акциски план за обновлива енергија. Сепак, не беше постигнат напредок во отворањето на пазарот на електрична енергија. Обврските преземени во согласност со Договорот за Енергетска заедница не се целосно спроведени.


Бидејќи не се спроведени сите препораки од 2016 година, во наредната година земјата треба особено:


да го транспонира и да го спроведе Третиот енергетски пакет на ЕУ;


да го заврши раздвојувањето на операторите на преносните системи;


да го подобри капацитетот на Секторот за енергетика во Министерството за економија, како и на Агенцијата за енергетика.





Во областа на трансевропските мрежи, постои добро ниво на подготвеност. Земјата постигна одреден напредок во текот на извештајниот период.


Во наредната година, земјата треба особено:


дополнително да го зајакне оперативниот и техничкиот капацитет на сите управни институции и засегнати страни кои се занимаваат со развојот на TEN T и на TEN E мрежите;


да се мобилизираат доволно ресурси за спроведувањето на Договорот за транспортна заедница;


→ продолжи со усогласувањето на правната рамка со Регулативата за трансевропски мрежа.








� „Пржинскиот договор“ од јуни/јули 2015 година го опфаќа враќањето на опозицијата во Собранието, воспоставувајќи политичка и правна одговорност за прислушувањата, формирањето на техничка влада за организирање предвремени парламентарни избори, одржувањето на предвремените парламентарни избори, спроведувањето на Охридскиот рамковен договор (види Оддел 2.1.1.), добрососедските односи (види Оддел 4), посветеноста за спроведување на препораките на ЕУ за прашања поврзани со системското владеење на правото и одржувањето на состанок на Пристапниот дијалог на високо ниво.


� Социјалдемократски сојуз на Македонија


� „Итните реформски приоритети“ ги опфаќаат владеењето на правото и правосудството, деполитизација на јавната администрација, изборните реформи, препораките на истражната комисија за настаните од 24 декември 2012 година и медиумите: слобода на изразување.


� Овој извештај го опфаќа периодот од октомври 2016 година до февруари 2018 година. Истиот се заснова на придонес од различни извори, вклучувајќи ги и придонесите од Владата на Република Македонија, земјите членки на ЕУ, извештаите на Европскиот парламент и информациите од различни меѓународни и невладини организации.


� Сите овие групи се сметаат под поширокиот термин „Ромите“ заштитен според Рамката на ЕУ за национални стратегии за интеграција на Ромите.


� Внатрешна македонска револуционерна организација - Демократска партија за македонско национално единство


� Владината коалиција првично ги вклучуваше СДСМ, ДУИ и Алијанса за Албанците - види дел 2 за Владеење


� Демократска унија за интеграција


� Резултатите од декемвриските избори - ВМРО-ДПМНЕ освои 38,1% од гласовите (51 пратеничко место во Собранието од 120), СДСМ 36,7% (49 пратенички места), ДУИ 7,3% (10 пратенички места), БЕСА 4,9% (5 пратенички места), Коалиција Алијанса за Албанците 3% (3 пратенички места) и ДПА 2.6% (2 пратенички места).


� Градоначалниците беа избрани со мнозински изборен модел со два круга на гласање, а советниците според пропорционален систем со еден круг на гласање.


� Кандидатите на СДСМ за градоначалник победија во 57 општини, ДУИ во 10, ВМРО-ДПМНЕ во 5, Алијанса за Албанците во 3, БЕСА во 1, ДПА во 1, Партија на Турците (ДПТМ) во една и независни кандидати во 3 општини. Како резултат на жалбените постапки, повторно беа организирани избори во едно избирачко место, кое не ги измени резултатите од изборите.





� Групата на земји за борба против корупцијата - Совет на Европа.





